
Útdráttur	  

Tilgangur	  rannsóknarinnar	  var	  að	  auka	  þekkingu	  á	  málefnum	  barna	  sem	  verða	  vitni	  

að	   ofbeldi	   í	   nánum	   samböndum	   og	   hafa	   dvalið	   í	   Kvennaathvarfinu.	   Markmiðin	  

skiptust	   í	   þrennt	   og	   var	   ætlað	   að	   gefa	   heildarsýn	   á	   það	   hvernig	   unnið	   er	   með	  

börnum	   sem	   dvelja	   í	   Kvennaathvarfinu.	   Í	   fyrsta	   lagi	   var	   sjónum	  beint	   að	   upplifun	  

barna	   á	   dvöl	   sinni	   í	   Kvennaathvarfi,	   í	   öðru	   lagi	   voru	   kannaðar	   óskir	   mæðra	   sem	  

dvelja	  með	  börn	  sín	  í	  Kvennaathvarfi	  um	  þjónustu	  þeim	  til	  handa	  og	  í	  þriðja	  lagi	  var	  

kannað	   hvernig	   unnið	   er	   með	   börnum	   í	   Kvennaathvarfinu.	   Við	   rannsóknina	   var	  

megindlegum	  og	  eigindlegum	  rannsóknaraðferðum	  beitt.	  Spurningakönnun	  var	  lögð	  

fyrir	   11	   mæður	   sem	   hafa	   dvalið	   í	   Kvennaathvarfinu	   með	   börn	   sín	   og	   tekin	   voru	  

viðtöl	  við	  fimm	  starfskonur	  Kvennaathvarfsins	  og	  þrjú	  börn	  sem	  hafa	  dvalið	  þar	  með	  

mæðrum	   sínum.	   Þátttakendur	   voru	   alls	   19	   talsins.	   Starfsemi	   Kvennaathvarfsins	   er	  

mikilvæg	  fyrir	  öryggi	  barna	  sem	  hafa	  orðið	  vitni	  að	  ofbeldi	  í	  nánum	  samböndum	  en	  

niðurstöður	   rannsóknarinnar	   benda	   til	   þess	   að	   börnum	   sem	   dvelja	   í	  

Kvennaathvarfinu	   sé	   almennt	   veitt	   lítil	   sem	   engin	   þjónusta	   og	   að	   þörf	   sé	   á	  meiri	  

þjónustu	  sem	  skipulögð	  er	  út	   frá	  þörfum	  þeirra.	  Niðurstöður	  sýna	  fram	  á	  að	  horfa	  

þarf	  á	  málefni	  barna	  sem	  dvelja	  í	  Kvennaathvarfinu	  með	  heildstæðari	  hætti	  en	  gert	  

er	  og	  að	  mikilvægt	  sé	  að	  koma	  á	  samstarfi	  á	  milli	  Kvennaathvarfsins	  og	  viðeigandi	  

stofnana	  um	  málefni	  þeirra.	  

	  

Lykilorð:	   kvennaathvörf,	   börn	   sem	   verða	   vitni	   að	   ofbeldi	   í	   nánum	   samböndum	  og	  

barnavernd.	  

Abstract	  

The	  purpose	  of	  this	  study	  was	  to	  increase	  knowledge	  on	  children	  that	  are	  exposed	  

to	   domestic	   violence	   and	   their	   stay	   in	   Kvennaathvarfið,	   the	   shelter	   for	   battered	  

women	   in	   Iceland.	  Using	  both	  qualitative	  and	  quantitative	   research	  methods,	   this	  

study’s	  objective	  is	  divided	  into	  three	  parts.	  	  Firstly	  the	  experiences	  of	  children	  who	  

stayed	  at	  the	  shelter	  were	  analysed.	  	  Secondly,	  the	  mother’s	  desire	  for	  her	  children	  

to	  be	  counselled	  during	  their	  stay	  was	  measured.	  	  Finally,	  the	  shelter’s	  counsellors’	  

methodology	   and	   approach	   were	   examined.	   There	   were	   a	   total	   of	   nineteen	  

participants	   in	   this	   study.	  	  Qualitative	   interviews	  were	  conducted	  with	   five	  shelter	  

workers	   and	   three	   children.	  	   Furthermore,	   eleven	   mothers	   who	   stayed	   at	   the	  

shelter	   with	   their	   children	   agreed	   to	   complete	   a	   questionnaire.	   The	   safety	   and	  

support	  of	  children	  exposed	  to	  domestic	  violence	  is	  of	  paramount	  importance.	  	  This	  

study’s	  results	  indicate	  that	  children	  who	  stay	  in	  this	  shelter	  are	  not	  provided	  with	  

sufficient	   and	   appropriate	   support.	   The	   results	   indicate	   that	   it	   is	   important	   to	  

address	  the	  issues	  of	  children	  in	  the	  shelter	  in	  a	  more	  comprehensive	  manner	  and	  

in	  cooperation	  with	  other	  relevant	  agencies.	  

	  

Key	  words:	   shelters	   for	   battered	  women,	   children	   exposed	   to	   domestic	   violence,	  

child	  protection.	  	  

Formáli	  

Þetta	   verkefni	   er	   30	   ETCS	   lokaritgerð	   höfundar	   í	   meistaranámi	   til	   starfsréttinda	   í	  

félagsráðgjöf	   við	   Háskóla	   Íslands.	   Verkefnið	   ber	   titilinn:	   Dvöl	   barna	   í	   Kvennaathvarfinu:	  

Starfsemi	  Kvennaathvarfsins	  með	  tilliti	  til	  barna,	  upplifun	  barna	  á	  dvöl	  sinni	  og	  óskir	  mæðra	  

um	  þjónustu	  þeim	  til	  handa.	  	  

Ég	  vil	  þakka	  leiðbeinanda	  mínum,	  Anni	  G.	  Haugen,	  lektor	  við	  félagsráðgjafardeild,	  fyrir	  mjög	  

gott	   samstarf	   og	   stuðning	   við	   ritun	   verksins	   og	  þá	  uppbyggilegu	  og	   faglegu	   gagnrýni	   sem	  

hún	   veitti	   mér.	   Sigþrúður	   Guðmundsdóttir,	   framkvæmdastýra	   Kvennaathvarfsins,	   var	  

tengiliður	  minn	  við	  þátttakendur	  og	  á	  hún	  fyrir	  það	  þakkir	  mínar	  skildar.	  Að	  síðustu	  vil	  ég	  

þakka	   þátttakendum	   fyrir	   sitt	   framlag	   því	   án	   þeirra	   hefði	   ekki	   verið	   mögulegt	   að	  

framkvæma	  rannsóknina.	  

1 Inngangur	  

Í	   þessari	   ritgerð	   verður	   fjallað	  um	  málefni	   barna	   sem	  verða	   vitni	   að	  ofbeldi	   í	   nánum	  

samböndum	  og	  dvelja	  í	  Kvennaathvarfinu	  með	  mæðrum	  sínum.	  	  

1.1 Markmið	  og	  mikilvægi	  rannsóknar	  

Tilgangur	  rannsóknarinnar	  er	  að	  auka	  þekkingu	  á	  málefnum	  barna	  sem	  verða	  vitni	  að	  

ofbeldi	   í	  nánum	  samböndum	  og	  hafa	  dvalið	   í	  Kvennaathvarfinu.	  Markmiðin	   skiptast	   í	  

þrennt	  og	  er	  ætlað	  að	  gefa	  heildarsýn	  á	  það	  hvernig	  unnið	  er	  með	  börnum	  sem	  dvelja	  í	  

Kvennaathvarfinu.	   Í	   fyrsta	   lagi	   er	   sjónum	   beint	   að	   upplifun	   barna	   á	   dvöl	   sinni	   í	  

Kvennaathvarfinu,	  í	  öðru	  lagi	  er	  leitað	  eftir	  vitneskju	  um	  óskir	  mæðra	  sem	  dvelja	  með	  

börn	   sín	   í	   Kvennaathvarfinu	   um	   þjónustu	   þeim	   til	   handa	   og	   í	   þriðja	   lagi	   er	   kannað	  

hvernig	  starfskonur	  Kvennaathvarfsins	  vinna	  með	  börnum	  í	  Kvennaathvarfinu.	  

Hér	   á	   landi	   hafa	   hvorki	   málefni	   barna	   sem	   verða	   vitni	   að	   ofbeldi	   í	   nánum	  

samböndum	   verið	   rannsökuð	   með	   beinum	   hætti,	   né	   staða	   eða	   upplifun	   barna	   sem	  

hafa	  dvalið	   í	  Kvennaathvarfinu.	   Í	   raun	  er	  ekki	   langt	  síðan	  farið	  var	  að	  beina	  sjónum	  á	  

alþjóðlegum	   vettvangi	   að	   börnum	   sem	   hugsanlegum	   þolendum	   þar	   sem	   ofbeldi	   í	  

nánum	  samböndum	  á	  sér	  stað	  (Edleson,	  1999).	  Niðurstöður	  rannsóknarinnar	  byggja	  á	  

greiningu	   viðtala	   og	   spurningakannana	   en	   notast	   var	   við	   blandaða	   aðferð	   við	  

framkvæmd	   rannsóknarinnar.	   Viðtöl	   voru	   tekin	   við	   börn	   sem	   dvalið	   hafa	   í	  

Kvennaathvarfinu	   og	   starfskonur	   athvarfsins	   en	   mæður	   sem	   dvalið	   hafa	   í	  

Kvennaathvarfinu	   með	   börn	   sín	   svöruðu	   spurningakönnun.	   Rannsóknin	   er	   sú	   fyrsta	  

sinnar	   tegundar	   hér	   á	   landi	   og	   niðurstöður	   hennar	   veita	   að	  mati	   rannsakanda	   góða	  

innsýn	  í	  aðstöðu	  barna	  sem	  dvelja	  í	  Kvennaathvarfinu	  og	  þá	  þjónustu	  sem	  þeim	  er	  veitt	  

þrátt	  fyrir	  að	  viðmælendur	  hafi	  verið	  fáir.	  Einnig	  gefa	  þær	  vísbendingar	  um	  það	  hvernig	  

mætti	  stuðla	  að	  breyttu	  samstarfi	  við	  stofnanir	  sem	  koma	  að	  málaflokknum.	  Vonir	  eru	  

bundnar	   við	   að	  niðurstöðurnar	   geti	   haft	   áhrif	   til	   eflingar	   á	  úrræðum	  og	  þjónustu	   við	  

fyrrnefnd	  börn	  þar	  sem	  hún	  varpar	  ákveðnu	  ljósi	  á	  aðstæður	  þeirra.	  	  

Börn	   eiga	   rétt	   á	   vernd	   af	   hendi	   foreldra	   sinna	   gegn	   líkamlegu	   og	   andlegu	   ofbeldi	  

samkvæmt	   Barnalögum	   nr.	   76/2003.	   Þrátt	   fyrir	   það	   dvelja	   allt	   að	   áttatíu	   börn	   í	  

Kvennaathvarfinu	   á	   ári	   hverju	   sökum	   ofbeldis	   í	   nánum	   samböndum	   (Samtök	   um	  

Kvennaathvarf,	   2001).	   Börn	   hafa	   frá	   upphafi	   stofnunar	   samtaka	   um	   Kvennaathvarf	  

mátt	  fylgja	  mæðrum	  sínum	  til	  dvalar	  í	  athvarfinu	  (Guðrún	  Ásgeirsdóttir,	  1997).	  Slíkt	  er	  

sameiginlegt	   með	   kvennaathvörfum	   víðs	   vegar	   um	   heim.	   Hugmyndafræði	  

kvennaathvarfa	   er	   komin	   frá	   kvennahreyfingunni	   en	   aukin	   áhersla	   rannsókna	  

undanfarin	   ár	   hefur	   verið	   lögð	   á	   hlut	   barna	   í	   kvennaathvörfum	   og	   hlutverk	   þeirra	   í	  

barnavernd	  (Edleson,	  1999).	  Rannsókn	  þessi	  var	  því	  talin	  vera	  tímabær.	  Til	  stendur	  að	  

breyta	   starfsaðferðum	   Kvennaathvarfsins	   hvað	   varðar	   starf	   sem	   snýr	   að	   börnum	   og	  

telja	  má	  að	  niðurstöður	  rannsóknarinnar	  geti	  verið	  starfskonum	  athvarfsins	  dýrmætar	  

við	  þá	  vinnu.	  

1.2 Val	  á	  viðfangsefni	  og	  bakgrunnsspurningar	  

Rannsakandi	   tengist	  Kvennaathvarfinu	  ekki	  með	  nokkrum	  hætti.	  Hann	  hefur	  áhuga	  á	  

að	   kanna	   á	   hverju	   starfsemi	   Kvennaathvarfsins	   byggir	  með	   tilliti	   til	   barna	   og	   hvernig	  

þjónustan	  nýtist	  börnum	  sem	  þar	  dvelja.	  Rannsakandi	  hefur	  í	  námi	  sínu	  í	  félagsráðgjöf	  

við	   Félagsráðgjafardeild	   Háskóla	   Íslands	   haft	   brennandi	   áhuga	   á	   málefnum	   barna	   á	  

sviði	   barnaverndar	   og	   hugnast	   að	   starfa	   á	   þeim	   vettvangi	   eftir	   að	   námi	   lýkur.	   Með	  

útkomu	  skýrslu	  Barnaheilla	  –	  Save	  the	  Children	  Iceland	  (2011)	  um	  börn	  sem	  verða	  vitni	  

að	   heimilisofbeldi	   beindist	   athygli	   rannsakanda	   að	   stöðu	   þeirra	   barna	   sem	   búa	   við	  

slíkar	   aðstæður.	   Fyrir	   tilstilli	   leiðbeinanda	   hafði	   rannsakandi	   samband	   við	  

framkvæmdastýru	  Kvennaathvarfsins	  í	  leit	  að	  rannsóknarverkefni	  tengdu	  fyrrnefndum	  

börnum	  og	  hún	  kynnti	  hugmyndir	  sínar	  um	  þetta	  verkefni.	  Áhuginn	  kviknaði	  strax	  hjá	  

rannsakanda	  á	  hugmyndinni.	  

Það	   er	   von	   rannsakanda	   að	   niðurstöður	   rannsóknarinnar	   verði	   samtökum	   um	  

Kvennaathvarf	   gagnlegar	   og	   að	   þær	   verði	   viðbót	   við	   þekkingu	   á	   málefnum	   barna	   á	  

Íslandi	   sem	  verða	  vitni	   að	  ofbeldi	   í	   nánum	  samböndum.	  Rannsakandi	   væntir	  þess	  að	  

niðurstöður	   rannsóknarinnar	   geti	   haft	   áhrif	   á	   fagþekkingu	   innan	   barnaverndar	   og	   á	  

málefni	   fjölskyldna	   þar	   sem	  ofbeldi	   er	   til	   staðar.	   Af	   rannsakanda	   er	   rannsóknin	   talin	  

góð	  viðbót	  við	  niðurstöður	  annarra	  rannsókna	  á	  málefnum	  þessu	  tengdu	  hér	  á	  landi,	  til	  

dæmis	  rannsókn	  Barnaheilla	  –	  Save	  the	  Children	  Iceland	  (2011)	  á	  félagslegum	  stuðningi	  

og	   úrræðum	   fyrir	   börn	   sem	   verða	   vitni	   að	   heimilisofbeldi	   og	   rannsókna	  

Rannsóknarstofnunar	   í	   barna-‐	   og	   fjölskylduvernd	   á	   ofbeldi	   gegn	   konum	   (Anni	   G.	  

Haugen,	  2009;	  Elísabet	  Karlsdóttir	  og	  Ásdís	  A.	  Arnalds,	   2010).	  Að	   lokum	  eru	  ekki	   síst	  

bundnar	  vonir	  við	  að	  niðurstöður	  rannsóknar	  þessarar	  skili	  sér	  í	  starfi	  innan	  málaflokks	  

þeirra	  sem	  eiga	  mestra	  hagsmuna	  að	  gæta	  með	  tilliti	  til	  rannsóknarefnisins,	  það	  er	  að	  

segja	  barna	  sem	  hafa	  orðið	  vitni	  að	  ofbeldi	  í	  nánu	  sambandi.	  

1.3 Uppbygging	  ritgerðar	  

Í	   samræmi	   við	   markmið	   rannsóknarinnar	   verður	   leitast	   eftir	   að	   svara	   eftirtöldum	  

rannsóknarspurningum:	  

1. Hver	  er	  líðan	  og	  upplifun	  barna	  sem	  dvelja	  í	  Kvennaathvarfinu	  á	  dvöl	  sinni	  og	  hvaða	  

aðstoð	  er	  þeim	  veitt	  þar?	  	  

2. Hvernig	   upplifa	   börn	   dvöl	   sína	   í	   Kvennaathvarfinu	   með	   tilliti	   til	   samskipta	   við	  

fjölskyldu	  og	  vini?	  	  

3. Telja	  mæður	  þörf	  á	  að	  börn	  þeirra	  fái	  aðstoð	  við	  komu	  og	  dvöl	  í	  Kvennaathvarfinu?	  

Ef	  svo	  er,	  þá	  af	  hvaða	  tagi?	  

4. Hvernig	  er	  vinnu	  með	  börnum	  háttað	  í	  Kvennaathvarfinu?	  	  

Fyrstu	   tvær	   rannsóknarspurningarnar	  miða	   að	   því	   að	   varpa	   ljósi	   á	   upplifun	   barna	  

sem	  dvalið	  hafa	  í	  Kvennaathvarfinu	  og	  draga	  fram	  vitneskju	  barna	  um	  eigin	  aðstæður	  

við	  dvöl.	  Í	  því	  felast	  tilfinningar	  barnanna	  hvað	  varðar	  dvölina	  sjálfa	  og	  samskipti	  þeirra	  

á	   meðan	   á	   dvöl	   stendur	   við	   ofbeldismanninn,	   nærfjölskyldu	   og	   vini.	   Þriðju	  

rannsóknarspurningunni	   er	   ætlað	   að	   leiða	   í	   ljós	   óskir	   og	   vilja	   mæðra	   sem	   dvelja	   í	  

Kvennaathvarfi	  með	  börn	  sín	  um	  þjónustu	  við	  þessi	  sömu	  börn.	  Fjórða	  spurningin	  var	  

sett	  fram	  í	  því	  augnamiði	  að	  draga	  fram	  vitneskju	  um	  starfsaðferðir	  í	  Kvennaathvarfinu	  

með	  tilliti	  til	  barna.	  

Ritgerðin	   skiptist	   í	   sex	   kafla.	   Að	   loknum	   inngangi	   verður	   gerð	   grein	   fyrir	   stöðu	  

þekkingar	   og	   þeim	   fræðilega	   þekkingagrunni	   sem	   rannsóknin	   byggir	   á.	   Fyrst	   verða	  

hugtök	   ritgerðarinnar	   skilgreind,	   farið	   lauslega	   yfir	   þróun	   íslenskrar	   löggjafar	   um	  

ofbeldi	   gagnvart	  börnum	  og	  varpað	   ljósi	   á	  ofbeldi	   í	   nánum	  samböndum	  og	  þau	  áhrif	  

sem	   það	   getur	   haft	   á	   börn.	   Því	   næst	   verður	   fjallað	   um	   hugmyndafræði	   rannsókna	   á	  

málefnum	   barna	   og	   kynntar	   niðurstöður	   íslenskra	   og	   erlendra	   rannsókna	   á	   ofbeldi	   í	  

nánum	   samböndum	  og	   stöðu	   barna	   í	   kvennaathvörfum.	  Að	   lokum	   verður	   fjallað	   um	  

hlutverk	   Kvennaathvarfsins	   og	   þjónustu	   sem	   Barnaverndarstofa	   veitir	   börnum	   sem	  

hafa	  dvalið	  í	  Kvennaathvarfinu.	  Í	  þriðja	  kafla	  er	  aðferð	  og	  framkvæmd	  rannsóknarinnar	  

gerð	   skil	   og	   ljósi	   varpað	   á	   takmörk	   hennar	   og	   siðfræðileg	   álitamál.	   Í	   kafla	   fjögur	   eru	  

birtar	   niðurstöður	   rannsóknarinnar.	   Að	   honum	   loknum	   taka	   við	   umræður	   þar	   sem	  

niðurstöður	   rannsóknarinnar	   eru	   tengdar	   fræðilegri	   þekkingu	   og	  

rannsóknarspurningum	  er	  svarað.	  Lokaorð	  eru	  svo	  sett	  fram	  í	  kafla	  sex.	  



  

 5 

2 Fræðileg	  umfjöllun	  

2.1 Hugtök	  og	  skilgreiningar	  

Við	   umfjöllun	   á	   efni	   þessarar	   ritgerðar	   verður	   notast	   við	   ákveðin	   hugtök	   eða	  

orðasambönd.	  Hér	  verður	  gerð	  grein	  fyrir	  þeim	  helstu.	  

Ofbeldi	   í	   nánum	   samböndum	   (e.	   Domestic	   violence):	   Nokkur	   hugtök	   hafa	   verið	  

notuð	   í	   fræðiritum,	   lögum	  og	  daglegu	   tali	   yfir	   líkamlegt	  og	  andlegt	  ofbeldi	   sem	  á	   sér	  

stað	  á	  milli	  pars/hjóna	  sem	  ýmist	  á	  börn	  eða	  ekki.	  Dæmi	  um	  þau	  má	  nefna	  hugtökin	  

kynbundið	  ofbeldi,	  heimilisofbeldi,	  ofbeldi	  gegn	  maka	  og	  ofbeldi	  í	  nánum	  samböndum.	  

Sem	  dæmi	  um	  notkun	  hugtakanna	  má	  nefna	  að	  í	  lögum	  um	  jafna	  stöðu	  og	  jafnan	  rétt	  

kvenna	   og	   karla	   nr.	   10/2008	   er	   hugtakið	   kynbundið	   ofbeldi	   notað	   en	   í	   skýrslu	  

Barnaheilla	   –	   Save	   the	  Children	   Iceland	   (2011)	   er	  notast	   við	  hugtakið	  heimilisofbeldi.	  

Velferðarráðuneytið	  (e.d.a;	  2010a)	  notar	  ýmist	  ofbeldi	  á	  heimilum	  og	  ofbeldi	   í	  nánum	  

samböndum	  í	  umfjöllun	  um	  efnið.	  Um	  er	  að	  ræða	  mismunandi	  orðalag	  sem	  felur	  í	  sér	  

sömu	  merkingu	  að	  öllu	  eða	  mestu	  leyti.	  	  

Í	   rannsóknum	  Rannsóknarstofnunar	   í	  barna-‐	  og	   fjölskylduvernd	  á	  ofbeldi	  á	  konum	  

fyrir	   Velferðarráðuneytið	   er	   einnig	   fjallað	   um	  hlut	   barna	   að	   einhverju	   leyti.	   Aðgerðir	  

Velferðarráðuneytisins	   (2010a)	   sem	   byggja	   á	   þeim	   nefnast	   Aðgerðir	   gegn	   ofbeldi	   í	  

nánum	  samböndum.	   Sökum	  þess	  var	  ákveðið	  að	  notast	  við	  hugtakið	  ofbeldi	   í	  nánum	  

samböndum	  í	  þessari	  ritgerð.	  

Barnavernd	   (e.	   Child	   protection):	   Barnaverndaryfirvöld	   á	   Íslandi	   samanstanda	  

samkvæmt	   Barnaverndarlögum	   nr.	   80/2002	   af	   Velferðarráðuneytinu,	  

barnaverndarnefndum	   sveitarfélaga,	   kærunefnd	   barnaverndarmála	   og	  

Barnaverndarstofu.	   Í	   þessari	   ritgerð	   verður	   fjallað	   um	   Barnaverndarstofu	   og	  

barnaverndarnefndir	  sveitarfélaga	  undir	  formerkjum	  barnaverndar.	  	  

Barn	  sem	  verður	  vitni	  að	  ofbeldi	  í	  nánu	  sambandi	  (e.	  Children	  witnessing/exposed	  to	  

domestic	   violence):	   Í	   þessari	   ritgerð	   verður	   tíðrætt	   um	   að	   barn/börn	   verði	   vitni	   að	  

ofbeldi	  í	  nánu	  sambandi	  og/eða	  verði	  fyrir	  ofbeldi	  af	  hálfu	  foreldris.	  Með	  því	  að	  tala	  um	  

barn	  sem	  „vitni“	  er	  annars	  vegar	  átt	  við	  að	  barn	  sér	  annað	  foreldra/forsjármanna	  sinna	  

(móður,	   föður,	   stjúp-‐	   eða	   fósturforeldri)	   vera	   beitt	   ofbeldi	   af	   höndum	   maka	  

viðkomandi.	  Hinsvegar	  er	  átt	  við	  að	  barn	  heyri	  eða	  verði	  vart	  við	  að	  ofbeldi	  hafi	  verið	  

beitt	   til	   dæmis	  með	  því	   að	  heyra	  grát	  eða	  öskur	  annars	  heimilismanns,	   sjá	   líkamlega	  

áverka	  sem	  hlotist	  hafa	  við	  beitingu	  ofbeldisins	  eða	  gera	  sér	  grein	  fyrir	  andlegu	  ofbeldi	  

sem	   viðgengst	   (McGee,	   2000).	   Samkvæmt	   kerfiskenningum	   verða	   einstaklingar	   fyrir	  

áhrifum	   af	   því	   sem	   gerist	   í	   lífi	   annarra	   fjölskyldumeðlima	   og	   í	   tengslaneti	   þeirra.	  

Fjölskyldan	   gegnir	   samkvæmt	   því	   þýðingarmiklu	   hlutverki	   fyrir	   fjölskyldumeðlimi	  

hennar	  (Andreae,	  1996).	  Því	  eru	  börn	  útsett	  fyrir	  ofbeldi	  sem	  fram	  fer	  á	  heimili	  þeirra	  

og	  berskjölduð	  fyrir	  þeim	  áhrifum	  sem	  það	  hefur.	  	  

Kvennaathvarf	  (e.	  Women	  shelters/Shelters	  for	  battered	  women):	  er	  neyðarathvarf	  

þar	   sem	   konur	   geta	   leitað	   skjóls	   til	   lengri	   eða	   skemmri	   tíma	   sökum	   ofbeldis	   í	   nánu	  

sambandi	  eða	  vegna	  nauðgunar.	  Konum	  er	  frjálst	  að	  hafa	  börn	  sín	  meðferðis	  (Samtök	  

um	  kvennaathvarf,	  2010).	  Kvennaathvörf	  starfa	  víðs	  vegar	  í	  heiminum	  (Edleson,	  2001).	  

Í	  umræðu	  þessarar	  ritgerðar	  verður	  fjallað	  um	  Kvennaathvarfið	  í	  Reykjavík	  með	  stórum	  

starf	  en	  kvennaathvörf	  almennt	  með	  litlum	  staf.	  

2.2 Barnavernd	  

Í	   þessum	   kafla	   verður	   fjallað	   um	   uppbyggingu	   barnaverndar	   sem	   snýr	   að	  málefnum	  

barna	  sem	  verða	  vitni	  að	  ofbeldi	  í	  nánum	  samböndum.	  Einnig	  verður	  farið	  lítillega	  yfir	  

þróun	  íslenskrar	  löggjafar	  um	  vernd	  barna	  og	  gerð	  grein	  fyrir	  flokkun	  ofbeldismála	  hjá	  

barnavernd.	  

2.2.1 Ábyrgð	  barnaverndar	  

Í	   reglugerð	   um	   Barnaverndarstofu	   nr.	   264/1995	   er	   gerð	   grein	   fyrir	   tilgangi	   og	   eðli	  

starfsemi	   þeirrar	   sem	   fram	   fer	   innan	   stofnunarinnar.	   Samkvæmt	   henni	   er	  

Barnaverndarstofa	  stofnun	  sem	  heyrir	  undir	  Velferðarráðuneytið	  og	  fer	  meðal	  annars	  

með	   daglega	   umsjón	   barnaverndarmála	   í	   landinu	   ásamt	   því	   að	   veita	  

barnaverndarnefndum	   sveitarfélaga	   ráðgjöf	   sem	   lýtur	   að	   starfi	   þeirra.	   Einnig	   er	  

stofnunin	   eftirlitsaðili	   með	   störfum	   barnaverndarnefnda	   og	   gefur	   til	   dæmis	   út	  

ársskýrslur	   með	   yfirliti	   yfir	   heildarfjölda	   barnaverndarmála	   í	   landinu.	  

Barnaverndarstofa	   fer	  með	  yfirumsjón	  á	   rekstri	   stofnana	  og	  vistheimila	  málaflokksins	  

sem	   og	   annarra	   vægari	   úrræða,	   til	   að	   mynda	   persónulega	   ráðgjafa,	  

stuðningsfjölskyldur	  og	  hópúrræði	  fyrir	  börn	  sem	  hafa	  búið	  við	  ofbeldi	  á	  heimili.	  

Barnaverndarnefndir	  starfa	  á	  grundvelli	  II.	  kafla	  Laga	  um	  vernd	  barna	  og	  ungmenna	  

nr.	   58/1992	   og	   geta	   samkvæmt	   7.	   gr.	   laganna	   ráðið	   sérhæft	   starfslið	   til	   starfa	   við	  

málefnið.	   Barnaverndarnefndir	   taka	   á	   móti	   tilkynningum	   samkvæmt	   IV.	   kafla	  

Barnaverndarlaga	  nr.	  80/2002	  og	  ber	  að	  vinna	  með	  þær	  faglega	  og	  eftir	  ákveðnu	  ferli	  

líkt	   og	   gert	   er	   grein	   fyrir	   í	   lögunum	   og	   í	   reglugerð	   um	   málsmeðferð	   fyrir	  

barnaverndarnefnd	   nr.	   056/2004.	   Tilkynningar	   eru	   ein	   meginforsenda	   þess	   að	  

barnavernd	   sé	   unnt	   að	   aðstoða	   fjölskyldur	   og	   börn	   þau	   sem	   talin	   eru	   búa	   við	  

óviðunandi	   aðstæður	   sökum	   ofbeldis	   og/eða	   vanrækslu,	   en	   einnig	   berst	   oft	   ósk	   um	  

aðstoð	  frá	  foreldrunum	  sjálfum	  eða	  barninu.	  Traust	  til	  barnaverndar	  er	  nauðsynlegt	  til	  

þess	   að	   almenningur	   tilkynni	   mál	   til	   barnaverndarnefnda,	   en	   fagaðilum	   er	   skylt	  

samkvæmt	  17.	  og	  18.	   gr.	  Barnaverndarlaga	  að	   tilkynna	  um	  misbrest	   í	   uppeldi	   barna.	  

Samkvæmt	   rannsókn	   Anni	   G.	   Haugen	   (2011)	   um	   traust	   almennings	   til	  

barnaverndarnefnda	   báru	   um	   60%	   þeirra	   mjög	   eða	   frekar	   mikið	   traust	   til	  

barnaverndarnefnda.	  Með	  tilliti	  til	  þess	  að	  margir	  þekkja	  ekki	  til	  starfa	  barnaverndar	  á	  

Íslandi	   sem	   og	   þeirrar	   neikvæðu	   umfjöllunar	   sem	   fjölmiðlar	   birta	   oft	   um	   málefni	  

barnaverndar	   eru	   niðurstöðurnar	   taldar	   nokkuð	   ásættanlegar	   þó	   svo	   að	   þörf	   sé	   á	  

áframhaldandi	  vinnu	  til	  þess	  að	  auka	  traust	  til	  þessarar	  opinberu	  þjónustu.	  

2.2.2 	  Íslensk	  löggjöf	  um	  vernd	  barna	  	  

Straumar	   í	   íslenskri	   löggjöf	   hafa	   breyst	   í	   tímans	   rás	   hvað	   varðar	  misbrest	   í	   aðbúnaði	  

barna	  en	  í	  því	  skyni	  má	  bera	  saman	  fyrstu	  eiginlegu	  lagasetninguna	  sem	  tók	  til	  uppeldis	  

barna	  og	  þá	  sem	  ríkir	  í	  íslensku	  samfélagi	  í	  dag.	  

Tilskipunin	   um	   húsagann	   á	   Íslandi	   var	   álitin	   „...	   tímamót	   í	   lagasetningu	   í	   uppeldi	  

barna	  á	  Íslandi“	  (Loftur	  Guttormsson,	  1983,	  bls.	  71).	  Hún	  var	   lögfest	  árið	  1746	  og	  var	  

sett	   sem	   viðbót	   við	   lagabækurnar	   Grágás	   og	   Jónsbók.	   Lagabækurnar	   tvær	   tóku	   að	  

mestu	   leyti	   á	  málefnum	   barna	  með	   tilliti	   til	   framfærslu	   og	   erfða,	   en	  með	   hinni	   nýju	  

lagasetningu	  var	  yfirvöldum	  gert	  að	  sjá	  til	  þess	  að	  uppeldi	  barna	  landsins	  færi	  fram	  eftir	  

húsaganum.	  Fram	  að	  þeim	  tíma	  höfðu	  uppeldisaðferðir	  foreldra	  staðið	  utan	  laga	  og	  var	  

því	   húsaginn	   fyrsta	   lagasetningin	   sem	   tók	   til	   þess	   hvernig	   börn	   skyldu	   vera	   alin	   upp.	  

Húsaganum	  var	  ætlað	  að	  koma	  á	  æskilegum	  friði	  og	  eindrægni	  milli	  foreldra	  og	  barna	  

og	  sömuleiðis	  milli	  húsbænda	  og	  þjónustufólks.	  Samkvæmt	  ákvæðum	  tilskipunarinnar	  

var	  leyfilegt	  að	  refsa	  börnum	  líkamlega,	  og	  í	  raun	  var	  foreldrum	  ætlað	  að	  gera	  svo,	  með	  

þeim	   takmörkunum	  að	   veita	   höfuðhögg	   og	   að	   slá	   í	   reiði	   væri	   bannað	   (Alþingsbækur	  

Íslands,	  1973).	  

Í	   dag	   er	   vernd	   barna	   gegn	   líkamlegu	   og	   andlegu	   ofbeldi	   og	   annarrar	   vanvirðandi	  

háttsemi	   inni	   í	   forsjárskyldu	   foreldra	   en	   það	   var	   nýmæli	   í	   íslenskri	   löggjöf	   árið	   2003	  

með	   tilkomu	   Barnalaga	   nr.	   76/2003	   (Þingskjal	   181,	   2002-‐2003).	   Til	   viðbótar	   þeim	   er	  

það	   markmið	   Barnaverndarlaga	   nr.	   80/2002	   að	   tryggja	   börnum	   viðunandi	  

uppeldisskilyrði	   (Þingskjal	   403,	   2001-‐2002).	   Börn	   eiga	   rétt	   á	   forsjá	   foreldra	   sinna	  

samkvæmt	  Barnalögum	  nr.	  76/2003,	  allt	  fram	  að	  lögræðisaldri.	  Með	  forsjá	  barna	  fara	  

ýmist	   báðir	   foreldrar	   barns	   eða	   annað	   þeirra.	   Taki	   forsjárforeldri	   sem	   fer	   eitt	   með	  

forsjá	  upp	  sambúð	  eða	  gangi	  í	  hjúskap	  að	  nýju	  fer	  hinn	  nýi	  maki/sambúðaraðili	  einnig	  

með	   forsjá	   barns	   samkvæmt	   lögunum.	  Með	   lagasetningu	   hinna	   nýju	   Barnalaga	   árið	  

2003	   var	   réttur	   barna	   á	   vernd	   gegn	   ofbeldi	   skilgreindur	   á	   skýran	   hátt	   sem	   ein	   af	  

forsjárskyldum	  forsjárforeldra,	  en	  samkvæmt	  2.	  mgr.	  28.	  gr.	   laganna	   felur	   forsjá	   í	   sér	  

„skyldu	   foreldra	   til	   að	   vernda	  barn	   sitt	   gegn	  andlegu	  og	   líkamlegu	  ofbeldi	  og	  annarri	  

vanvirðandi	  háttsemi“.	  Samkvæmt	  þessum	  lögum	  liggur	  því	  ábyrgð	  hjá	  foreldrum	  á	  að	  

vernda	  börn	  sín.	  Eldri	  Barnalög	  nr.	  20/1992	   tóku	  ekki	  á	  ábyrgðarhlutverki	   foreldra	  er	  

kom	  að	  ofbeldi	  og	  í	  raun	  var	  efnisorðið	  „ofbeldi“	  ekki	  inni	  í	  löggjöfinni.	  Samkvæmt	  áliti	  

allsherjarnefndar	  var	  ákvæði	  hinna	  nýju	  Barnalaga	  skýrt	  orðað	  í	  frumvarpi	  til	  Barnalaga	  

með	   hliðsjón	   af	   19.	   gr.	   Samnings	   Sameinuðu	   þjóðanna	   nr.	   18/1992	   um	   réttindi	  

barnsins	  (Þingskjal	  1338,	  2002-‐2003)	  en	  samningurinn	  hlaut	  fullgildingu	  hér	  á	  landi	  árið	  

1992.	  Breytingar	  þessar	  voru	   til	  þess	   fallnar	  að	  gera	   líkamlegar	  og	  andlegar	   refsingar	  

gagnvart	  börnum	  óheimilar	  og	  refsiverðar	  (Þingskjal	  772,	  2008-‐2009).	  Með	  Lögum	  um	  

breytingu	   á	   barnaverndarlögum,	   nr.	   80/2002,	   með	   síðari	   breytingum,	   skal	   nú	  

samkvæmt	  Barnaverndarlögum	  nr.	  80/2002	  gefa	  barni	   kost	  á	  að	   tjá	   sig	  um	  mál	   sitt	   í	  

samræmi	   við	   aldur	   þess	   og	  þroska.	   Einnig	   eru	  börn	   sem	  náð	  hafa	   15	   ára	   aldri	   aðilar	  

máls	   í	  máli	  sínu	  samkvæmt	   lögunum	  (þingskjal	  1655,	  2010-‐1022).	  Með	  því	  er	  stuðlað	  

að	  því	  að	  upplifanir	  barna	  fái	  að	  njóta	  sín	  og	  þeim	  er	  gefin	  viðurkenning	  á	  því	  að	  þeirra	  

sjónarmið	  skiptir	  máli	  í	  vinnu	  barnaverndarnefndar.	  

Í	  aðgerðaáætlun	  vegna	  ofbeldis	  á	  heimilum	  og	  kynferðislegs	  ofbeldis	  sem	  gefin	  var	  

út	  árið	  2006	  af	   Félags-‐	  og	   tryggingamálaráðuneytinu	   (e.d.)	  og	  gildir	   til	   ársins	  2011	  er	  

ofbeldi	  gagnvart	  börnum	  talið	  óásættanlegt	  og	  ávallt	  á	  ábyrgð	  hins	  fullorðna.	  Þrátt	  fyrir	  

það	  ákvæði	  í	  aðgerðaáætluninni	  mátti	  finna	  glufu	  í	  lögunum.	  Þann	  22.	  janúar	  2009	  féll	  

sýknudómur	  yfir	  karlmanni	  í	  Hæstarétti	  Íslands	  en	  honum	  hafði	  verið	  áfrýjað	  úr	  héraði	  

þar	   sem	   hinn	   ákærði	   hafði	   verið	   sýknaður.	   Hinn	   ákærði	   hafði	   meðal	   annars	   verið	  

ákærður	   fyrir	   að	   beita	   tvo	   drengi	   líkamlegu	   ofbeldi	  með	   því	   að	   flengja	   þá	   ítrekað.	   Í	  

dómi	  Hæstaréttar	  nr.	  506/2008	  er	  meðal	  annars	  tekið	  fram	  að	  í	  Barnaverndarlögum	  nr.	  

80/2002	  hafi	  ekki	  verið	  lagt	  fortakalaust	  bann	  við	  líkamlegum	  meiðingum	  sem	  ekki	  hafi	  

verið	  ætlaðar	   til	   þess	  að	   skaða	  barnið	  andlega	  eða	   líkamlega.	  Þingheimur	  brást	   fljótt	  

við	  máli	  þessu	  með	  breytingum	  á	   lögunum	  og	   í	  greinargerð	  með	  frumvarpinu	  til	   laga	  

um	  breytingu	  á	  barnaverndarlögum	  og	  barnalögum	  var	  breytingum	  frumvarpsins	  ætlað	  

að	   taka	   af	   allan	   vafa	   um	   að	   refsingar,	   líkamlegar	   eða	   andlegar,	   séu	   undir	   engum	  

kringumstæðum	   heimilar	   (Þingskjal	   19,	   2008-‐2009).	   Frumvarpið	   var	   samþykkt	   með	  

breytingum	  þann	  16.	  apríl	  2009	  (Þingskjal	  944,	  2008-‐2009)	  og	   leggja	  Barnaverndarlög	  

nr.	  80/2002	  nú	  fortakalaust	  bann	  við	  andlegu	  og	  líkamlegu	  ofbeldi	  og	  refsingum.	  Engu	  

gildir	  um	  tilgang	  þess	  líkt	  og	  áður	  var.	  

Til	   samanburðar	   við	   íslensku	   lögin	   var	   Svíþjóð	   brautryðjandi	   hvað	   varðar	   ákvæði	  

laga	  um	  bann	  á	  ofbeldi	   gagnvart	  börnum.	  Árið	  1928	  voru	   sett	   ákvæði	   í	   sænsk	   lög	  er	  

varða	  menntun	  (e.	  the	  Education	  Act)	  sem	  bönnuðu	  líkamsmeiðingar	  gagnvart	  börnum	  

í	  grunnskólum.	  Smám	  saman	  voru	  sett	  ákvæði	  inn	  í	  Barnaverndarlög	  (e.	  Parent’s	  code)	  

og	   Hegningarlög	   (e.	   Penal	   code)	   þar	   í	   landi	   sem	   lögðu	   bann	   við	   beitingu	   ofbeldis	  

foreldris/forsjáraðila	   gegn	   barni	   sínu	   en	   lengi	   var	   það	   talinn	   réttur	   foreldris	   að	   beita	  

barn	   sitt	   ofbeldi	   þar	   (Durrant,	   1999)	   líkt	   og	  hér	   á	   landi	   (Hildur	  Biering,	   2006).	  Réttur	  

foreldra	   til	   þess	   að	   beita	   barn	   sitt	   ofbeldi	   var	   fjarlægður	   árið	   1957	   úr	   sænsku	  

Hegningarlögunum.	  Svíþjóð	  var	   fyrst	  þjóða	   til	   að	   setja	  ákvæði	   sem	  setur	   fortakalaust	  

bann	   við	   ofbeldi	   gagnvart	   barni	   í	   löggjöf	   landsins,	   en	   það	   var	   sett	   í	   sænsk	  

Barnaverndarlög	   árið	   1979	   (Durrant,	   1999),	   30	   árum	  áður	   en	   Ísland	   tók	   það	   skref	   til	  

fulls.	  

Gerð	  er	  grein	  fyrir	  því	  í	  71.	  gr.	  Stjórnarskrá	  lýðveldisins	  Íslands	  nr.	  33/1944	  að	  virða	  

skuli	  friðhelgi	  einkalífsins,	  heimilis	  og	  fjölskyldu.	  Hugsanlega	  mætti	  færa	  rök	  fyrir	  því	  að	  

uppeldisaðferðir	   foreldra	   séu	  hluti	   af	   einkalífi	   þeirra	   ef	   ekki	   væri	   fyrir	   ákvæði	   76.	   gr.	  

Stjórnarskrárinnar	   sem	   kveður	   á	   um	   að	   tryggja	   skuli	   börnum	   þá	   vernd	   og	   umönnun	  

með	   lagasetningum	   sem	   velferð	   þeirra	   krefst.	   Í	   ræðu	   Rannveigar	   Guðmundsdóttur	  

(1995)	  sem	  var	  einn	  flutningsmanna	  frumvarps	  til	  stjórnarskipunarlaga	  um	  breytingu	  á	  

Stjórnarskrá	  lýðveldisins	  Íslands	  nr.	  33/1944	  var	  lögð	  áhersla	  á	  að	  ákvæði	  71.	  gr.	  væri	  

ekki	  ætlað	  að	  skjóta	  skjóli	  yfir	  ofbeldi	  eða	  hvers	  konar	  misnotkun.	  

2.2.3 Flokkun	  ofbeldismála	  hjá	  barnavernd	  

Við	  skráningar	  á	  tilkynningum	  til	  barnaverndar	  um	  misbrest	   í	  aðbúnaði	  barna	  er	  farið	  

eftir	  skilgreininga-‐	  og	  flokkunarkerfi	   í	  barnaverndarmálum	  (SOF).	  Samkvæmt	  SOF	  geta	  

börn	  þau	  sem	  fara	  í	  Kvennaathvarfið	  á	  grundvelli	  ofbeldis	  í	  nánu	  sambandi	  verið	  skráð	  í	  

tvo	   flokka.	   Flokkarnir	   sem	   um	   ræðir	   eru	   tilfinningalegt/sálrænt	   ofbeldi	   og	   líkamlegt	  

ofbeldi	   (Freydís	  Jóna	  Freysteinsdóttir,	  2005).	  Hafa	  skal	   í	  huga	  að	  því	  til	  viðbótar	  getur	  

verið	  til	  staðar	  annað	  ofbeldi	  eða	  vanræksla	  á	  heimilinu.	  	  

Undir	   tilfinningalegt/sálrænt	  ofbeldi	   (flokkur	  2.1.)	  geta	   tveir	   flokkar	  átt	  við,	  annars	  

vegar	  að	  foreldri	  er	  með	  viðvarandi	  neikvætt	  viðhorf	  í	  garð	  barns	  síns	  og	  setur	  í	  sífellu	  

út	  á	  barns	  sitt,	  gjörðir	  þess	  og	  eiginleika.	  Dæmi	  um	  það	  geta	  verið	  notkun	  neikvæðra	  

lýsingarorða	  á	  barni	  sínu,	  til	  dæmis	  hálfviti,	  aumingi	  eða	  auli	  (flokkur	  2.1.1.).	  Hins	  vegar	  

getur	  verið	  um	  að	  ræða	  að	  barn	  verði	  vitni	  að	  því	  að	  ofbeldi	  sé	  beitt	  inni	  á	  heimilinu	  af	  

hálfu	   annars	   foreldris	   í	   garð	   hins	   foreldrisins	   eða	   systkina,	   ýmist	  með	   því	   að	   sjá	   eða	  

heyra	   ofbeldið	   eiga	   sér	   stað	   (flokkur	   2.1.4.).	   Undir	   líkamlegt	   ofbeldi	   (flokkur	   2.2)	  

flokkast	  beint	  ofbeldi	  í	  garð	  barns	  af	  hálfu	  foreldris.	  Dæmi	  um	  það	  er	  að	  barn	  er	  slegið	  

utan	   undir,	   sparkað	   er	   í	   það	   eða	   því	   hent	   utan	   í	   vegg	   (Freydís	   Jóna	   Freysteinsdóttir,	  

2005).	  Ofbeldið	  getur	  átt	  sér	  stað	  sökum	  einsetts	  vilja	  þar	  um	  sem	  og	  óvart,	  til	  dæmis	  

ef	  barn	  ætlar	  að	  ganga	  á	  milli	  foreldra	  sinna	  þegar	  ofbeldi	  er	  beitt.	  

2.2.4 Hugmyndafræði	  rannsókna	  á	  málefnum	  barna	  

Breytingar	   á	   kenningum	   og	   hugmyndum	   fagþekkingar	   (e.	   Paradigm	   shift)	   í	  

félagsvísindum	   fram	   til	   hugmynda	   póst-‐módernismans	   hafa	   leitt	   til	   þess	   að	  

rannsakendur	  sem	  koma	  að	  málefnum	  barna	  hafa	  afneitað	  hinum	  ósögðu	  hugmyndum	  

um	  vitneskju	  og	  afstöðu	  barna.	  Þess	  í	  stað	  hafa	  þær	  leitt	  til	  þess	  að	  málefni	  barna	  eru	  

nú	   rannsökuð	   í	   meiri	   mæli	   með	   því	   að	   beina	   sjónum	   að	   börnum	   og	   gera	   þau	   að	  

þátttakendum.	   Í	   þessu	   felst	   að	   skoðanir	   barna	   koma	   fram	   en	   ekki	   hugmyndir	   hinna	  

fullorðnu	  um	  skoðanir	  barna	  (Hutchby	  og	  Moran-‐Ellis,	  1998;	  Kuhn,	  1962;	  Payne,	  2005).	  

Sjónarmið	  barna	  í	  barnaverndarmálum	  koma	  oftast	  í	  ljós	  fyrir	  tilstilli	  fullorðins	  þriðja	  

aðila	  samkvæmt	  rannsóknum	  sem	  taka	  til	  þátttöku	  barna	  í	  barnaverndarmálum	  (Anni	  

G.	   Haugen,	   2004;	   Holland	   og	   Scourfield,	   2004).	   Börn	   í	   barnaverndarmálum	   hafa	  

gagnrýnt	   að	   þau	   fái	   ekki	   nægar	   upplýsingar	   um	   mál	   sín	   (Weinehall,	   2005)	   en	  

samkvæmt	   rannsókn	  Anni	  G.	  Haugen	   (2010)	  hika	  barnaverndarstarfsmenn	  oft	   við	   að	  

ræða	  við	  börn	  um	  þeirra	  sýn	  eða	  skoðanir.	  	  

Aðferðir	  félagsráðgjafar	  hafa	  breyst	  í	  takt	  við	  breytingar	  á	  hugmyndum	  fræðaheima	  

og	   í	   barnavernd	   hefur	   áhersla	   síðustu	   ára	   í	   auknum	   mæli	   verið	   lögð	   á	   að	   nota	  

barnamiðaða	  nálgun	   (e.	   Child-‐directed	   practice).	  Með	  notkun	  hugmyndafræðinnar	   er	  

lögð	   áhersla	   á	   að	   börn	   tjái	   sig	   og	   að	   hlustað	   sé	   á	   þau,	   virðing	   sé	   borin	   fyrir	   þeirra	  

skoðunum	   og	   löngunum	   og	   skoðanir	   foreldra	   ekki	   teknar	   fram	   yfir	   skoðanir	   barna	  

(Guðrún	   Kristinsdóttir,	   2005;	   Hervör	   Alma	   Árnadóttir,	   2010).	   Barninu	   er	   með	   þessu	  

móti	  gefin	  viðurkenning	  á	  því	  að	  það	  sé	  fært	  um	  að	  vinna	  með	  eigin	  aðstæður	  og	  í	  senn	  

gefið	  tækifæri	  á	  því	  að	  átta	  sig	  á	  óskum	  sínum	  og	  löngunum	  (Fern,	  2008).	  

2.3 Staða	  þekkingar	  

Í	  þessum	  kafla	  verður	  gert	  grein	  fyrir	  stöðu	  þekkingar	  á	  sviðinu.	  Farið	  verður	   lauslega	  

yfir	   framvindu	   vitneskju	   á	   ofbeldi	   í	   nánum	   samböndum	   og	   þróun	   og	   eðli	   þess	   í	  

parsambandinu.	  Greint	  verður	   frá	   íslenskum	  rannsóknum	  sem	  tengdar	  eru	  málefninu	  

og	  sú	  þekking	  dýpkuð	  með	  umræðu	  um	  erlendar	  rannsóknir	  sem	  gerðar	  hafa	  verið	  um	  

börn	  sem	  verða	  vitni	  að	  ofbeldi	  í	  nánum	  samböndum.	  Litið	  verður	  yfir	  samband	  barna	  

sem	  hafa	  orðið	  vitni	  að	  ofbeldi	  í	  nánum	  samböndum	  við	  mæður	  sínar	  annars	  vegar	  og	  

feður	  sína	  hins	  vegar.	  Að	  lokum	  verður	  sagt	  frá	  norskri	  rannsókn	  sem	  gerð	  var	  á	  reynslu	  

barna	  sem	  dvalið	  hafa	  í	  kvennaathvarfi	  þar	  í	  landi.	  

2.3.1 Ofbeldi	  í	  nánum	  samböndum	  

Vitneskjan	   um	   ofbeldi	   í	   nánum	   samböndum	   sem	   beinist	   gegn	   konum	   er	   ekki	   ný	   af	  

nálinni.	  Þvert	  á	  móti	  er	  hún	  ævaforn	  og	  á	  sér	  hugmyndafræðilegan	  bakhjarl	   í	  sögunni	  

um	  framvindu	  feðraveldis	  og	  hugmynda	  um	  beitingu	  ofbeldis	  (Hildigunnur	  Ólafsdóttir,	  

Sigrún	   Júlíusdóttir	   og	   Þorgerður	   Benediktsdóttir,	   1982).	   Á	   árum	   áður	   var	   ofbeldi	  

eiginmanns	   gagnvart	   konu	   sinni	   lögfestur	   réttur	   hans	   í	   sumum	   löndum	   (Dobash	   og	  

Dobash,	   1979).	   Fyrstu	   rannsóknir	   sem	   afhjúpuðu	   þann	   vettvang	   ofbeldis	   sem	  

fjölskyldan	  er	  voru	  birtar	  um	  1960	  (Sigrún	  Júlíusdóttir,	  2001).	  Ofbeldi	  gagnvart	  börnum	  

var	  þó	  ekki	  til	  umfjöllunar	  innan	  félagsvísinda	  fyrr	  en	  árið	  1962	  þegar	  grein	  Kempe	  og	  

félaga,	  einkennamynstur	  barinna	  barna	  (e.	  The	  battered-‐child	  syndrome),	  kom	  út	  (Stith,	  

o.fl.,	  2009).	  Umræða	  og	  fræðileg	  skrif	  um	  að	  ofbeldi	  á	  heimilum	  ætti	  sér	  stað	  og	  væri	  

óásættanlegt	   fór	  að	   ryðja	   sér	   til	   aukins	   rúms	  á	  áttunda	  áratugnum	  (Davies	  og	  Krane,	  

2006;	   Sigrún	   Júlíusdóttir,	   2001)	   og	   upp	   úr	   1985	   fóru	   augu	   fagaðila	   að	   opnast	   fyrir	  

málefnum	  barna	  sem	  verða	  vitni	  að	  ofbeldi	   í	  nánum	  samböndum	  (Phillips	  og	  Phillips,	  

2010).	  Þrátt	  fyrir	  aukna	  meðvitund	  almennings	  og	  fagaðila	  um	  að	  ofbeldi	  þrífist	  innan	  

fjölskyldna	   virðast	   enn	   vera	   uppi	   hugmyndir	   um	   fjölskylduna	   sem	   hina	   „heilögu	  

einingu“	  sem	  sé	  meðlimum	  hennar	  friðsöm	  og	  verndandi	  (Sigrún	  Júlíusdóttir,	  2001).	  	  

Ofbeldi	   tekur	  sinn	  toll	  af	  samfélaginu,	  það	  reynir	  á	  heilsu	  þolenda	  og	  er	   félagslega	  

og	  efnahagslega	  kostnaðarsamt	   (World	  Health	  Organization,	  2011).	  Erfitt	  er	  að	  mæla	  

útbreiðslu	  ofbeldis	  í	  nánum	  samböndum,	  en	  því	  hefur	  meðal	  annars	  verið	  haldið	  fram	  

að	  fjölskyldan	  sé	  ein	  ofbeldisfyllsta	  stofnun	  sumra	  samfélaga	  (Gelles	  og	  Strauss,	  1988).	  

Orsakir	   þess	   að	   erfitt	   reynist	   að	   mæla	   útbreiðslu	   ofbeldisins	   eru	   til	   að	   mynda	   ólík	  

rannsóknarsnið	  rannsókna	  sem	  gerðar	  hafa	  verið	  (Guðrún	  Kristinsdóttir,	  2007).	  Einnig	  

er	   rannsóknarefnið	   erfitt	   framkvæmdar	   sökum	   viðhorfa	   til	   málefnisins	   sem	   vekja	  

gjarnan	  upp	  tilfinningar	  á	  borð	  við	  reiði,	  skömm	  og	  ótta,	  og	  bannhelgi	  á	  efninu	  (Leira,	  

2003).	  	  

Hjá	  lögreglu,	  Stígamótum	  og	  Kvennaathvarfinu,	  auk	  annarra	  stofnanna,	  eru	  skráðar	  

tölur	  yfir	  þau	  ofbeldismál	  sem	  þeim	  berast	  (Samtök	  um	  kvennaathvarf,	  2010;	  Stígamót,	  

2010;	  Þingskjal	  1383,	  1997-‐1998).	  Tölur	  þær	  staðfesta	  að	  ofbeldi	  í	  nánum	  samböndum	  

á	  sér	  stað	  hér	  á	  landi,	  en	  þær	  segja	  þó	  ekki	  til	  um	  öll	  ofbeldistilfelli	  sem	  koma	  upp.	  Ekki	  

er	  allt	  ofbeldi	  sem	  á	  sér	  stað	  í	  nánum	  samböndum	  tilkynnt	  og	  eru	  því	  tölur	  stofnana	  um	  

ofbeldismál	  ekki	  gagnsæjar	  fyrir	  heildina.	  

Þróun	  og	  eðli	  ofbeldis	  í	  nánum	  samböndum	  

Í	   bók	   Ingólfs	   V.	   Gíslasonar	   (2008),	  Ofbeldi	   í	   nánum	   samböndum:	   orsakir,	   afleiðingar,	  

úrræði,	   er	   gerð	   grein	   fyrir	   þróun	   ferlis	   ofbeldis	   í	   nánum	   samböndum	   í	   nokkrum	  

skrefum.	   Þar	   er	   gengið	   út	   frá	   aðgerðum	   karlsins	   í	   sambandinu	   gegn	   konunni	   í	  

sambandinu,	  en	  hafa	  ber	  í	  huga	  að	  barn	  getur	  auk	  þeirra	  verið	  ábúandi	  á	  heimilinu	  (og	  

oft	   er	   ofbeldismaðurinn	   þá	   faðir/stjúpfaðir/fósturfaðir	   barnsins).	   Það	   er	   ekki	   svo	   að	  

einungis	  karlar	  beiti	  konur	  ofbeldi	  á	  heimili	  sínu,	  karlar	  verða	  líka	  fyrir	  ofbeldi	  af	  hendi	  

kvenna.	   Slíkt	   er	   þó	   óalgengara	   en	   hitt	   (World	   Health	   Organization,	   2002).	   Í	   bænum	  

Duluth	   í	   Bandaríkjunum	   hefur	   verið	   skorin	   upp	   herör	   gagnvart	   ofbeldi.	   Í	   Duluth	  

verkefninu	  er	  meðal	  annars	  lögð	  áhersla	  á	  að	  ábyrgð	  ofbeldisverknaða	  sé	  ávallt	  á	  hendi	  

þeirra	   sem	   beita	   því,	  mikið	   samstarf	   er	   á	  milli	   þeirra	   stofnana	   sem	   koma	   að	  málum	  

þolenda	  og	  gerenda	  ofbeldis	   í	  nánum	  samböndum	  og	  raddir	  þolenda	  eru	  notaðar	  við	  

stefnumótun	   og	   við	   að	   kortleggja	   vandann	   (Domestic	   Abuse	   Intervention	   Programs,	  

2011a).	   Í	  Duluth	   verkefninu	  er	   gengið	  út	   frá	   valda-‐	  og	   stjórnunarhringnum	   (e.	   Power	  

and	   control	   wheel)	   þegar	   unnið	   er	   með	   heimilisofbeldi.	   Hringurinn	   er	   byggður	   á	  

frásögnum	  40	  kvenna	  sem	  beittar	  hafa	  verið	  ofbeldi	  í	  nánu	  sambandi	  (Domestic	  Abuse	  

Intervention	  Programs,	  2011b).	  Guðrún	  Kristinsdóttir	  (2011)	  er	  meðal	  þeirra	  sem	  hafa	  

notað	  vald-‐	  og	  stjórnunarhringinn	  við	  sín	  rannsóknarstörf,	  en	  hún	  vinnur	  að	  þríþættri	  

rannsókn	  um	  heimilisofbeldi	  á	  Íslandi	  ásamt	  samstarfsmönnum.	  	  

Þessum	  tveimur	  verkfærum,	  það	  er	  ferli	  ofbeldis	   í	  nánum	  samböndum	  (Ingólfur	  V.	  

Gíslason,	   2008)	   og	   valda-‐	   og	   stjórnunarhringnum	   (Domestic	   Abuse	   Intervention	  

Programs,	   2011b),	   hefur	   verið	   skeytt	   saman	   undir	   heitinu	  Hringur	   ofbeldis	   í	   nánum	  

samböndum.	  

Hringur	  ofbeldis	  í	  nánum	  samböndum	  	  

Hringur	   ofbeldis	   í	   nánum	   samböndum	  hefur	   verið	   settur	   upp	   í	   sjö	   stig	   (sjá	  mynd	   1).	  

Hvert	  stig	  tekur	  við	  af	  öðru,	  en	  sjaldgæft	  er	  að	  beiting	   líkamlegs	  ofbeldis	   (5.	  stig)	  eigi	  

sér	  ekki	  aðdraganda.	  Hringurinn	  er	  þeim	  eiginleikum	  gæddur	  að	  í	  samböndum	  þar	  sem	  

ofbeldi	  er	  til	  staðar	  getur	  parið	  farið	  hring	  eftir	  hring,	  það	  er	  að	  segja	  1.	  stig	  tekur	  við	  af	  

7.	   stigi.	   Reyndar	   er	   það	   algengara	   en	   ella	   (Ingólfur	   V.	   Gíslason,	   2008).	   Hvert	   stig	  

einkennist	  af	  ákveðinni	  hegðun	  af	  hendi	  ofbeldismannsins	  sem	  gerð	  verða	  skil	  á	  hér.	  

Mynd	  1.	  Hringur	  ofbeldis	  í	  nánum	  samböndum	  

	  

Kæfandi	   umhyggja	   og	   eftirlit	   einkennist	   af	   því	   að	   ofbeldismaðurinn	   hefur	   eftirlit	  

með	  konunni	  og	  reynir	  að	  stjórna	  henni,	  hann	  fylgist	  með	  ferðum	  hennar,	  fer	  fram	  á	  að	  

hún	   geri	   grein	   fyrir	   eyðslu	   hverrar	   krónu	   og	   jafnvel	   eru	   tekin	   af	   henni	   peningavöld	  

(Ingólfur	  V.	  Gíslason,	  2008).	  Hann	  reynir	  að	  ráða	  yfir	  því	  hverja	  hún	  hittir,	  hvað	  hún	  les	  

og	   við	   hverja	   hún	   talar,	   ásamt	   fleiru	   (Domestic	   Abuse	   Intervention	   Programs,	   e.d.).	  

Afbrýðisemi	  og	  gagnrýni	  á	  vini	  og	  fjölskyldu	  stuðlar	  gjarnan	  að	  því	  að	  konan	  dregur	  úr	  

samskiptum	   sínum	   við	   aðra	   og	   einangrar	   sig.	   Afbrýðisemi	   ofbeldismannsins	   út	   í	  

samskipti	   konunnar	   við	   vini	   eða	   sína	  nánustu	  notar	  hann	   til	   þess	   að	   réttlæta	  það	  að	  

hún	  veiti	   sér	  meiri	   athygli	  og	  umgangist	  ekki	   aðra	   til	  þess	  að	  ögra	   sér.	  Niðurlæging	   í	  

formi	  orða	  af	  hendi	  ofbeldismannsins	  beinist	  oft	  að	  útliti	  konunnar,	  atgervi	  hennar	  eða	  

skoðunum.	  Niðurlægingin	  á	  sér	  stað	   jafnt	   í	  einrúmi	  og	   í	  margmenni	  þar	  sem	  konan	  á	  

erfitt	  með	  að	  svara	  fyrir	  sig.	  Algengt	  er	  að	  maðurinn	  lítillækki	  móður	  fyrir	  framan	  börn	  

sín	  á	  þennan	  hátt	   (Domestic	  Abuse	   Intervention	  Programs,	  e.d.;	   Ingólfur	  V.	  Gíslason,	  

2008).	  Ofbeldismaðurinn	  varpar	  ábyrgðinni	  á	  samskiptum	  þeirra,	  og	  eigin	  atferli,	  yfir	  á	  

konuna	  (Domestic	  Abuse	  Intervention	  Programs,	  e.d).	  Hótanir	  geta	  verið	  merki	  um	  að	  

hið	   andlega	   ofbeldi	   sem	   einkennir	   fyrstu	   þrjú	   stigin	   hafi	   færst	   í	   aukana	   og	   oft	   hefur	  

maðurinn	  ákveðið	  vald	  yfir	  konunni	  sökum	  hræðslu	  hennar	  (Ingólfur	  V.	  Gíslason,	  2008).	  

Ofbeldismaðurinn	  hótar	  til	  dæmis	  að	  beita	  hana	  ofbeldi,	  að	  taka	  börnin	  frá	  henni	  eða	  

beita	   þau	   ofbeldi	   og	   að	   eyðileggja	   innbú	   hennar.	   Hótanir	   ofbeldismannsins	   um	   að	  

drepa	   konuna	   og	   börnin	   á	   heimilinu	   eru	   líka	   algengar.	   Ofbeldi	   tekur	   oft	   við	   af	  

hótunum,	   líkamlegt	   eða	   kynferðislegt.	  Ofbeldismaðurinn	  beitir	   konuna	  ofbeldi	   ásamt	  

því	   að	   börn	   verða	   ýmist	   fyrir	   því	   eða	   vitni	   að	   því	   (Domestic	   Abuse	   Intervention	  

Programs,	  e.d.;	   Ingólfur	  V.	  Gíslason,	  2008).	  Geðshræring	  og	  eftirsjá	   er	  ákveðið	   tóm	   í	  

sambandinu	   sem	   tekur	   við	  eftir	   að	  ofbeldi	   hefur	   verið	  beitt.	  Ákveðin	   geðshræring	  er	  

innan	  fjölskyldukerfisins	  og	  oft	  virðist	  ofbeldismaðurinn	  sjá	  eftir	  atferli	  sínu.	  Þetta	  stig	  

getur	  einkennst	  af	  ró	  og	  er	  oft	  nefnt	  seinni	  hveitibrauðsdagar	   (e.	  second	  honeymoon)	  

því	  parið	  sýnir	  gjarnan	  hvort	  öðru	  alúð	  og	  þau	  rifja	  upp	  ástæður	  þess	  að	  þau	  löðuðust	  

hvort	   að	   öðru.	   Oft	   er	   áhersla	   lögð	   á	   að	   vinna	   í	   sambandinu.	   Eftir	   þetta	   tímabil	   fer	  

spenna	  að	  byggjast	  upp.	  Spenna	  myndast	  á	  milli	  parsins	  sem	  ýtir	  ferlinu	  aftur	  af	  stað	  

með	  kæfandi	  umhyggju	  og	  eftirliti	  (Ingólfur	  V.	  Gíslason,	  2008).	  

Ef	  barn	  er	  eitt	  heimilismanna	  er	  óhætt	  að	  gera	  ráð	  fyrir	  því	  að	  það	  sé	  þátttakandi	  í	  

ferlinu	  og	  að	  það	  sé	  í	  raun	  fórnarlamb	  ofbeldisins	  á	  einn	  eða	  annan	  hátt.	  Líkt	  og	  gert	  er	  

grein	   fyrir	   í	   5.	   stigi	   verða	  börn	  á	  heimili	   ýmist	   sjálf	   fyrir	  ofbeldi	   í	   nánu	   sambandi	  eða	  

verða	   vitni	   að	   því	   með	   þeim	   hætti	   að	   þau	   heyra	   í	   og	   gera	   sér	   grein	   fyrir	   eðli	   í	  

samskiptum	  ofbeldismanns	  og	  konunnar	   (móður	  og	   föður/fósturföður/stjúpföður)	  og	  

heyra	   jafnvel	   í	   hótunum	   af	   hendi	   ofbeldismanns	   eða	   grát	   móðurinnar	   (Barnaheill	   –	  

Save	   the	   Children	   Iceland,	   2011;	   McGee,	   2000;	   Mullender	   og	   félagar,	   2002).	   Í	  

eigindlegri	  rannsókn	  McGee	  (2000)	  á	  upplifunum	  barna	  á	  ofbeldi	  í	  nánum	  samböndum	  

kom	   í	   ljós	   að	   viðmælendur	   höfðu	   í	   langflestum	   tilfellum	   vitað	   af	   því	   að	   ofbeldi	  

viðgekkst	   á	   heimili	   þeirra,	   þau	   heyrðu	   í	   samskiptum	  móður	   og	   ofbeldismannsins	   og	  

gerðu	   sér	   grein	   fyrir	   eðli	   samskiptanna.	   Sum	  þeirra	  höfðu	   reynt	   að	   verja	  móður	   sína	  

þegar	  ofbeldinu	  var	  beitt	  og	  þar	  með	  orðið	  fyrir	  ofbeldi	  sjálf.	  Þetta	  hefur	  komið	  fram	  í	  

fleiri	  rannsóknum	  (Edleson,	  1999).	  

Barn	  sem	  verður	  vitni	  að	  ofbeldi	  í	  nánu	  sambandi	  

Gerendur	   ofbeldis	   og	   vanrækslu	   á	   börnum	   eru	   í	   langflestum	   tilfellum	  

foreldrar/forsjáraðilar	  þeirra	  eða	  aðrir	  aðilar	  sem	  foreldrar/forsjáraðilar	  hafa	  vitneskju	  

um	   að	   beiti	   börn	   sín	   ofbeldi	   og/eða	   vanrækslu	   (Newman	   og	   Grauerholz,	   2002).	  

Áhættuþættir	   þess	   að	   foreldri	   beiti	   barn	   sitt	   ofbeldi	   eru	   meðal	   annars	   óraunhæfar	  

kröfur	  til	  barns	  síns	  hvað	  varðar	  þroska	  og	  getu,	  kvíði,	  félagsleg	  einangrun	  (Sidebotham	  

og	   Golding,	   2001)	   og	   ofbeldi	   í	   nánum	   samböndum	   (McGee,	   2000;	   United	   Nations,	  

2006).	   Tölur	   byggðar	   á	   alþjóðlegum	   rannsóknum	   áætla	   að	   á	   milli	   133-‐275	   milljónir	  

barna	   víðsvegar	   um	   heim	   verði	   vitni	   að	   ofbeldi	   í	   nánum	   samböndum	   á	   ári	   hverju.	  

Íslenskar	  tölur	  gera	  ráð	  fyrir	  að	  um	  2000	  börn	  verði	  vitni	  að	  slíku	  ofbeldi	  (Barnaheill	  –	  

Save	  the	  Children	  Iceland,	  2011;	  United	  Nations,	  2006).	  Árlega	  deyja	  þúsundir	  barna	  í	  

heiminum	  vegna	  ofbeldis	  sem	  þau	  verða	  fyrir	  á	  heimili	  sínu	  (Sidebotham,	  2007).	  Erfitt	  

er	   að	   segja	   til	   um	   nákvæman	   fjölda	   barna	   en	   Alþjóðlega	   heilbrigðisstofnunin	   (WHO)	  

áætlar	  að	  árið	  2000	  hafi	  um	  57.000.	  börn	  yngri	  en	  15	  ára	  dáið	  fyrir	  tilstilli	  foreldra	  sinna	  

eða	  forráðamanna	  (World	  Health	  Organization,	  2002).	  	  

Erlendar	  rannsóknir	  sýna	  að	  það	  getur	  valdið	  börnum	  miklum	  vandkvæðum	  að	  vera	  

vitni	  að	  ofbeldi	   í	  nánum	  samböndum.	  Um	  getur	  verið	  að	  ræða	  félagsleg,	  hugræn	  eða	  

tilfinningaleg	   vandkvæði	   (Evrópuráðið,	   2010;	   Stiles,	   2002).	  Afleiðingar	  ofbeldisins	  eru	  

alvarlegar	  og	  því	  er	  mikilvægt	  er	  að	  skoða	  þessi	  tilfelli	  og	  stöðu	  barnanna.	  

Áhrif	  ofbeldis	  í	  nánum	  samböndum	  á	  börn	  	  

Börn	  sem	  dvelja	  í	  kvennaathvarfi	  eiga	  oft	  það	  eitt	  sameiginlegt,	  ásamt	  því	  að	  hafa	  verið	  

vitni	   að	   ofbeldi	   í	   nánum	   samböndum.	   Aðstæður	   þeirra	   heima	   fyrir,	   aldur,	   kyn	   og	  

þroskastig	  eru	  mismunandi	  og	  getur	  haft	  mikið	  um	  það	  að	  segja	  á	  hvaða	  hátt	  börnin	  

skynja	   ofbeldið	   og	   hvernig	   þeim	   tekst	   að	   takast	   á	   við	   aðstæður	   sínar	   (Berk,	   1998;	  

McGee,	  2000).	  	  

Edleson	   (1999)	   raðar	   afleiðingum	   sem	   geta	   hrjáð	   börn	   sem	   orðið	   hafa	   vitni	   að	  

ofbeldi	   í	   nánum	  samböndum	   í	   þrjá	   flokka:	   truflun	  á	  hegðun	  og	   tilfinningalegri	   virkni,	  

viðhorf	   og	   vitsmunaleg	   virkni,	   og	   langtíma	   þroskavandi.	   Í	   fyrsta	   flokknum,	   truflun	   á	  

hegðun	   og	   tilfinningalegri	   virkni,	   ber	   á	   meiri	   árásarhneigð	   en	   almennt	   hjá	   öðrum	  

börnum	   ásamt	   andfélagslegri	   hegðun.	   Möguleg	   tilfinningaleg	   einkenni	   sem	   börnin	  

finna	   fyrir	   eru	   þunglyndi	   og	   lélegt	   sjálfsmat,	   einmanaleiki,	   ótti,	   sektarkennd,	   reiði	   og	  

minni	   geta	   til	   þess	  að	  bera	   traust	   til	   annarra	   (Cohn,	  1983;	  Edleson,	  1999;	   Ingólfur	  V.	  

Gíslason,	  2008).	  Einkenni	  áfallastreitu	  birtast	  einnig	  oft	  hjá	  þessum	  börnum	   (Lehman	  

og	  Carlsson,	  2008).	  Annar	  flokkurinn,	  viðhorf	  og	  vitsmunaleg	  virkni,	  birtist	  oft	   í	  því	  að	  

börn	   líta	   á	   ofbeldi	   sem	   eðlilegan	   þátt	   í	   mannlegum	   samskiptum	   og	   leið	   til	   lausnar	  

(Ingólfur	  V.	  Gíslason,	  2008).	  Börn	  geta	  átt	  erfitt	  með	  að	  mynda	  tengsl	  við	  önnur	  börn	  

og	   skólaganga	   getur	   reynst	   þeim	   erfið	   (Edleson,	   1999).	   Þriðji	   flokkurinn,	   langtíma	  

þroskavandi,	  hefur	  ekki	   verið	  mikið	   rannsakaður	  en	   tilfinningaleg	  virkni	   til	   langs	   tíma	  

fellur	   hér	   undir,	   það	   er	   að	   segja	   þunglyndi,	   áfallastreituröskun	   og	   lélegt	   sjálfsmat	  

(Edleson,	  1999;	  Ingólfur	  V.	  Gíslason,	  2008).	  

Í	  viðtalsrannsókn	  Weinehall	  (2005)	  við	  börn	  sem	  bjuggu	  á	  heimilum	  þar	  sem	  ofbeldi	  

í	   nánum	  samböndum	  viðgekkst	  greindu	  þátttakendur	   frá	  breiðri	   flóru	   tilfinninga	   sem	  

fylgja	   því	   að	   búa	   við	   slíkar	   aðstæður.	   Dæmi	   um	   það	   er	   ótti,	   hræðsla	   um	   eigið	   líf,	  

systkina	   og	   móður,	   hræðsla	   við	   ofbeldismanninn	   og	   skömm	   og	   sektarkennd	   vegna	  

ofbeldisins.	   Upplifun	   svika	   var	   einnig	   algeng,	   en	   þá	   fannst	   börnunum	   sem	  

ofbeldismaðurinn	   hefði	   svikið	   heimilismenn	   um	   að	   eiga	   fjölskyldulíf	   með	   framgöngu	  

sinni.	  	  

Börn	   sem	  verða	  vitni	   að	  ofbeldi	   í	   nánum	  samböndum	   takast	   á	   við	  aðstæður	   sínar	  

með	  mismunandi	  hætti.	  Ýmist	  gera	  þau	  sér	  grein	  fyrir	  vanmætti	  sínum	  og	  þegja,	  halda	  

sig	   frá	  heimilinu	  eða	   koma	   sér	   í	   burtu	  þegar	   til	   ofbeldisins	   er	   gripið.	  Önnur	   finna	   sig	  

knúin	  til	  þess	  að	  vernda	  móður	  sína	  og	  vera	  heima	  til	  þess	  að	  reyna	  að	  hafa	  áhrif	  á	  gang	  

mála	   (Weinehall,	   2005).	   Rannsóknir	   hafa	   sýnt	   að	   flest	   láta	   börnin	   sig	   dreyma	   um	  

breyttar	   aðstæður,	   öryggi	   og	   ánægjulegt	   fjölskyldulíf	   (McGee,	   2000;	   Mullender	   og	  

félagar,	  2002;	  Weinehall,	  2005).	  

Í	   rannsókn	  Mullender	  og	   félaga	   (2002)	  kemur	   fram	  að	  börnum	  sem	  verða	  vitni	  að	  

ofbeldi	   í	  nánum	  samböndum	  er	  mikilvægt	  að	  tveimur	  þörfum	  sé	  mætt.	  Annars	  vegar	  

að	  hlustað	  sé	  á	  þeirra	  frásögn	  og	  að	  þau	  séu	  tekin	  alvarlega	  sem	  þolendur	  ofbeldisins,	  

og	   hins	   vegar	   að	   vera	   þátttakendur	   í	   mótun	   lausna	   og	   ákvarðanatöku.	   Að	   mati	  

barnanna	  hefði	  þeim	  gengið	  betur	  að	  vinna	  úr	   reynslu	  sinni	  ef	  þessum	  atriðum	  hefði	  

verið	  framfylgt	  og	  þau	  virt	  í	  vinnslu	  í	  þeirra	  málum.	  	  

Með	  ofbeldi	  í	  nánu	  sambandi	  þar	  sem	  börn	  eru	  til	  staðar	  á	  heimili	  er	  vegið	  að	  öryggi	  

þeirra	   og	   stöðugleika	   til	   þess	   að	   lifa	   lífi	   sínu	   sem	   barn.	   Í	   heimsskýrslu	   Sameinuðu	  

þjóðanna	  um	  ofbeldi	  gagnvart	  börnum	  (e.	  World	  report	  on	  violence	  against	  children)	  er	  

brýnt	   fyrir	   lesandanum	   að	   sýna	   skuli	   börnum	   sem	   verða	   vitni	   að	   ofbeldi	   á	   heimili	  

stuðning	   og	   að	   þeim	   skuli	   veitt	   tækifæri	   til	   þess	   að	   vinna	   úr	   þeim	   vanda	   og	   reynslu	  

þeirra	  sem	  gjörðir	  hinna	  fullorðnu	  hafa	  valdið	  (Pinheiro,	  2006).	  

2.3.2 Íslenskar	  rannsóknir	  á	  ofbeldi	  í	  nánum	  samböndum	  

Í	   þessum	   kafla	   verður	   gerð	   grein	   fyrir	   nokkrum	   íslenskum	   rannsóknum	   sem	   taka	   til	  

ofbeldis	  í	  nánum	  samböndum.	  Ekki	  eru	  til	  rannsóknir	  hér	  á	  landi	  sem	  fjalla	  um	  málefni	  

barna	  sem	  hafa	  orðið	  vitni	  að	  ofbeldi	  í	  nánum	  samböndum	  þar	  sem	  rætt	  er	  við	  börnin	  

sjálf	  en	  gerð	  verður	  grein	   fyrir	   tölum	  úr	   rannsóknum	  sem	  snerta	  börn	  á	  mismunandi	  

hátt,	  til	  dæmis	  fjöldi	  barna	  á	  heimilum	  þar	  sem	  ofbeldi	   í	  nánu	  sambandi	  hefur	  átt	  sér	  

stað.	  	  

Ástæða	  er	  til	  að	  taka	  fram	  að	  Guðrún	  Kristinsdóttir	  vinnur	  nú	  ásamt	  samstarfsfólki	  

sínu	  að	  seinni	  hluta	  rannsóknarinnar	  Það	  er	  ljótt	  að	  meiða	  sem	  verður	  sú	  fyrsta	  sinnar	  

tegundar	  hér	  á	  landi.	  Rannsóknin	  er	  endurgerð	  rannsóknar	  Mullender	  og	  félaga	  (2002)	  

og	   byggir	   seinni	   hlutinn	   á	   viðtölum	   við	   börn	   sem	   búið	   hafa	   við	   ofbeldi	   í	   nánum	  

samböndum.	  Áætlað	  er	  að	  birta	  niðurstöður	  hennar	  árið	  2012.	  	  

Aðgerðaáætlun	  vegna	  ofbeldis	  á	  heimilum	  og	  kynferðislegs	  ofbeldis	  

Árið	  2006	  samþykkti	  þáverandi	  ríkisstjórn	  aðgerðaáætlun	  vegna	  ofbeldis	  á	  heimilum	  og	  

kynferðislegs	  ofbeldis.	  Áætluninni	  var	  skipt	  upp	   í	   tvo	  hluta:	  aðgerðir	  vegna	  ofbeldis	  á	  

heimilum	   og	   kynferðislegs	   ofbeldis	   gegn	   börnum	   og	   aðgerðir	   vegna	   ofbeldis	   á	  

heimilum	   og	   kynferðislegs	   ofbeldis	   gegn	   konum.	   Hvor	   hluti	   fyrir	   sig	   skiptist	   í	   fjögur	  

meginmarkmið.	   Í	  áætluninni	  er	  ofbeldi	  ávallt	  talið	  vera	  á	  ábyrgð	  hins	  fullorðna	  og	  því	  

snúa	  úrræði	  hennar	  að	  mestu	  leyti	  að	  þeim.	  Efnisatriði	  áætlunarinnar	  ná	  ekki	  yfir	  börn	  

sem	   verði	   vitni	   að	   ofbeldi	   í	   nánum	   samböndum	   (Velferðarráðuneytið,	   e.d.a)	   en	  

Evrópuráðið	   hefur	   meðal	   annars	   beint	   því	   að	   þjóðþingum	   í	   Evrópu	   að	   börn	   séu	  

viðurkennd	  sem	  þolendur	  ofbeldis	  sem	  á	  sér	  stað	  á	  heimili	  þeirra	  og	  að	  hugað	  verði	  að	  

hagsmunum	  þeirra	   í	   slíkri	   stöðu	  og	  þeim	  veitt	   vernd	   (Evrópuráðið,	   2010).	   Vert	   er	   að	  

gera	  grein	   í	   stuttu	  máli	   fyrir	   innihaldi	   fyrri	  hluta	  áætlunarinnar,	  sem	  snýr	  að	  börnum.	  

Markmið	  hennar	  skiptast	  á	  þennan	  veg:	  

1. Fyrirbyggjandi	  aðgerðir	  felast	  í	  námskeiðshaldi	  og	  stuðningi	  við	  foreldra.	  	  

2. Efling	  starfsfólks	  stofnana	  í	  að	  koma	  auga	  á	  einkenni	  ofbeldis	  og	  að	  koma	  þeim	  

til	  hjálpar	  felst	  í	  að	  bæta	  þekkingu	  og	  starfsaðferðir	  fagsfólks	  svo	  því	  verði	  unnt	  

að	  bregðast	  við	  ofbeldi	  með	  viðeigandi	  hætti.	  Menntun	  fagstétta	  sem	  koma	  að	  

málum	  þolenda	  ofbeldis	  skal	  efld.	  

3. Til	   þess	   að	   tryggja	  þolendum	  ofbeldis	   í	   nánum	   samböndum	  aðstoð	   sem	  á	   við	  

skal	   gera	   grein	   fyrir	   málshraða	   í	   barnaverndarmálum	   og	   fjölda	  mála	   á	   hvern	  

starfsmann.	  Stuðla	  skal	  að	  því	  að	  Barnahús	  sé	  notað	  til	  skýrslutöku	  á	  börnum	  og	  

efla	  skal	  Barnahús	  í	  því	  að	  finna	  leiðir	  til	  þess	  að	  sinna	  betur	  þessum	  hópi	  barna.	  

Að	   auki	   skal	   rannsaka	   málalengd	   ofbeldismála	   gegn	   börnum	   hjá	   lögreglu	   frá	  

upphafi	  máls	  þar	  til	  skýrslutöku	  er	  lokið	  og	  meðferð	  hjá	  sérfræðingum	  hefst.	  

4. Til	   þess	   að	   unnt	   verði	   að	   styrkja	   meðferðarúrræði	   fyrir	   gerendur	   skal	   sett	   á	  

laggirnar	  fagteymi	  sem	  mun	  sérhæfa	  sig	  í	  meðferð	  fyrir	  unga	  gerendur	  ofbeldis	  

og	   koma	   því	   á	   að	   dæmdir	   gerendur	   ofbeldis	   gegn	   börnum	   gangist	   undir	  

meðferð	  samhliða	  afplánun	  refsingar	  (Velferðarráðuneyti,	  e.d.a).	  

Ekki	  er	  fjallað	  um	  samstarf	  stofnana	  innan	  málaflokksins	  í	  gildandi	  aðgerðaráætlun.	  

Aðgerðir	   áætlunarinnar	   ná	   út	   árið	   2011	   og	   búið	   er	   að	   tilnefna	   aðra	   nefnd	   sem	  mun	  

vinna	   að	   aðgerðaáætlun	   gegn	   kynbundnu	   ofbeldi	   á	   árunum	   2011-‐2015	  

(Velferðarráðuneytið,	  2010b).	  	  

Rannsóknir	  Rannsóknastofnunar	  í	  barna-‐	  og	  fjölskylduvernd	  

Rannsóknastofnun	   í	   barna-‐	   og	   fjölskylduvernd	   (RBF)	   hefur	   frá	   árinu	   2008	   unnið	   að	  

rannsóknum	   á	   ofbeldi	   karla	   gegn	   konum	   í	   nánum	   samböndum	   fyrir	  

Velferðarráðuneytið	   (Velferðarráðuneytið,	   2008).	   Rannsóknirnar	   eru	   hluti	   af	  

aðgerðaráætlun	   vegna	   ofbeldis	   á	   heimilum	   og	   kynferðislegs	   ofbeldis.	   Rannsóknirnar	  

eru	   sex	   talsins;	   Viðbrögð	   skólastjóra	   10	   grunnskóla,	   Viðbrögð	   félagsþjónustu	   og	  

barnaverndar,	  Þjónusta	  11	   félagasamtaka,	  Viðbrögð	  heilbrigðisþjónustunnar,	  Reynsla	  

kvenna	   á	   aldrinum	   18-‐80	   ára	   á	   Íslandi	   og	   Lögreglan	   (Anni	   G.	   Haugen,	   2009,	  

Velferðarráðuneytið,	  e.d.b).	  

Með	   málefni	   barna	   sem	   verða	   vitni	   að	   ofbeldi	   í	   nánum	   samböndum	   sem	  

áhersluatriði	  eru	  tvær	  rannsóknir	  RBF	  sem	  koma	  hvað	  helst	  inn	  á	  málefnið;	  rannsókn	  á	  

ofbeldi	  gegn	  konum	  –	  viðbrögð	  félagsþjónustu	  og	  barnaverndar	  og	  rannsókn	  á	  ofbeldi	  

gegn	  konum	  –	  reynsla	  kvenna	  á	  aldrinum	  18-‐80	  ára	  á	  Íslandi.	  	  

Viðbrögð	  félagsþjónustu	  og	  barnaverndar	  

Rannsókn	   þessi,	   frá	   árinu	   2009,	   náði	   til	   félagsþjónustu	   og	   barnaverndar	   í	   níu	  

sveitarfélögum	   á	   landinu.	   Tekin	   voru	   viðtöl	   við	   starfsmenn	   og	   markmið	  

rannsóknarinnar	  var	  að	  fá	  vitneskju	  um	  hvernig	  umræddar	  stofnanir	  bregðast	  við	  þegar	  

konur	   leita	   eftir	   aðstoð	   sökum	   heimilisofbeldis.	   Í	   niðurstöðum	   eru	   því	   gerð	   skil	   að	  

meginforsenda	   þess	   að	   konur	   leita	   til	   félagsþjónustu	   eftir	   aðstoð	   sökum	   ofbeldis	   á	  

heimili	  er	  sú	  að	  börn	  búa	  á	  heimilinu.	  Skráning	  heimilisofbeldismála	  hjá	  félagsþjónustu	  

og	   barnavernd	   er	   ekki	   gerð	  með	   hnitmiðuðum	   hætti,	   það	   er	   að	   segja	  málsatvik	   eru	  

skráð	  í	  dagálsnótur	  þeirra	  einstaklinga	  sem	  leita	  aðstoðar	  en	  mál	  eru	  ekki	  flokkuð	  með	  

einhvers	  konar	  flokkunarkerfi.	  Það	  gerir	  það	  að	  verkum	  að	  ekki	  er	  hægt	  að	  kalla	  fram	  

upplýsingar	  til	  að	  mynda	  um	  öll	  heimilisofbeldismál	  sem	  skráð	  eru	  hjá	  félagsþjónustu	  

sveitarfélags.	  Tölum	  um	  heimilisofbeldismál	  er	  því	  ekki	  gerð	  skil	   í	  ársskýrslum	  þessara	  

stofnana.	   Sú	   regla	   að	   spyrja	   konur	   um	   ofbeldi	   á	   heimili	   er	   ekki	   til	   staðar	   í	  

félagsþjónustu	  þeirra	  sveitarfélaga	  sem	  rannsóknin	  náði	  til	  þrátt	  fyrir	  að	  sums	  staðar	  sé	  

slíkt	   viðhaft.	   Í	   rannsókninni	   kemur	   fram	   að	   nokkuð	   virðist	   vera	   um	   vísanir	   á	   milli	  

stofnanna	   hvað	   varðar	   konur	   sem	   beittar	   eru	   ofbeldi	   og	   börn	   þeirra.	   Í	   því	   skyni	  má	  

nefna	   að	   Kvennaathvarfið	   og	   Landspítalinn	   hafa	   oft	   milligöngu	   um	   að	   koma	   máli	  

skjólstæðings	   til	   félagsráðgjafa	   hjá	   félagsþjónustu	   sveitarfélags,	   ásamt	   barnavernd	   í	  

einhverjum	   tilfellum.	   Ástæða	   er	   til	   að	   taka	   fram	   að	   hvorki	   félagsþjónusta	   né	  

barnavernd	  var	  með	  sérstaka	  þjónustu	  fyrir	  börn	  sem	  hafa	  orðið	  vitni	  að	  ofbeldi	  í	  nánu	  

sambandi	  á	  þeim	  tíma	  sem	  rannsóknin	  var	  gerð	  (Anni	  G.	  Haugen,	  2009).	  

Reynsla	  kvenna	  á	  aldrinum	  18-‐80	  ára	  á	  Íslandi	  

Úrtak	  rannsóknarinnar	  var	  3000	  manna	  slembiúrtak	  meðal	  íslenskra	  kvenna	  á	  þessum	  

aldri	   og	   er	   hún	   byggð	   á	   alþjóðlegri	   rannsókn	   sem	   framkvæmd	   var	   að	   frumkvæði	  

Sameinuðu	   þjóðanna.	   Rannsóknin	   er	   víðfeðm	   og	   nær	   til	   ofbeldis	   í	   og	   utan	   náinna	  

sambanda.	  Spurt	  er	  um	  þátt	  barna	  í	  ofbeldi	  í	  nánu	  sambandi,	  hvort	  þau	  hafi	  orðið	  vör	  

við	   ofbeldisfulla	   hegðun	   makans	   og	   hvort	   að	   ofbeldisatvikin	   voru	   alvarleg.	   Svör	   eru	  

byggð	  á	   tilfinningu	  eða	  afstöðu	  móður	  sem	  svaraði	   spurningakönnuninni.	  Hjá	   tæpum	  

75%	  hluta	  svarenda	  sem	  urðu	  fyrir	  ofbeldi	  í	  nánum	  samböndum	  (alls	  383	  konur)	  bjuggu	  

börn	   á	   heimili	   þeirra	   við	   síðasta	   ofbeldistilvik.	   68%	   þeirra	   sögðust	   halda	   að	   börnin	  

hefðu	  ekki	  tekið	  eftir	  ofbeldinu	  en	  tæpur	  þriðjungur	  þeirra	  (32%)	  taldi	  þau	  hafa	  orðið	  

þess	   vör.	   Við	   síðasta	   ofbeldistilvik	   voru	   börn	   stödd	   á	   heimilinu	   í	   78%	   tilvika	   og	   í	   90	  

tilfellum	  377	  svarenda	  var	  barn	  vitni	  að	  þeim	  ofbeldisverknaði.	  Ofbeldismaðurinn	  var	  

undir	   áhrifum	   áfengis	   í	   60%	   þeirra	   tilfella.	   Ef	   teknar	   eru	   saman	   tölur	   um	   börn	   sem	  

stödd	   voru	   á	   heimilinu	   við	   síðasta	   ofbeldistilvik	   og	   þeirra	   sem	   urðu	   þess	   vör	   voru	  

ofbeldismennirnir	   undir	   áhrifum	   áfengis	   í	   tæpum	   60%	   tilfella	   (Elísabet	   Karlsdóttir	   og	  

Ásdís	  A.	  Arnalds,	  2010).	  

Ofbeldi	  í	  íslenskum	  fjölskyldum	  

Fyrsta	   rannsóknin	   á	   heimilisofbeldi	   hér	   á	   landi	   ber	   heitið	   Ofbeldi	   í	   íslenskum	  

fjölskyldum	   og	   var	   framkvæmd	   af	   Hildigunni	   Ólafsdóttur,	   Sigrúnu	   Júlíusdóttur	   og	  

Þorgerði	  Benediktsdóttur	   (1982).	  Rannsóknin	  var	  gerð	  á	  sjúkraskrám	  á	  Slysavarðstofu	  

Borgarspítalans	  og	  náði	  til	  101	  einstaklings	  sem	  hafði	  hlotið	  áverka	  fyrir	  tilstilli	  annars	  

fjölskyldumeðlims.	   Af	   þeim	   101	   einstaklingi	   voru	   79	   konur.	   Skráður	   ofbeldismaður	   í	  

máli	   62	   þeirra	   var	  maki	   viðkomandi,	   það	   er	   ofbeldi	   í	   nánu	   sambandi.	  Mál	   níu	   barna	  

voru	   skráð	   en	   samkvæmt	   skráningu	   hafði	   einungis	   eitt	   þeirra	   slasast	   fyrir	   tilstilli	  

foreldra	   sinna.	   Sjö	   voru	   skráð	   hafa	   hlotið	   áverkana	   fyrir	   tilstilli	   systkina	   sinna	   og	   eitt	  

hafði	  orðið	  fyrir	  árás	  af	  hendi	  frænda	  síns.	  Niðurstöður	  rannsóknarinnar	  gaf	  Samtökum	  

um	   kvennaathvarf	   byr	   undir	   báða	   vængi	   því	   loks	   var	   hægt	   að	   byggja	   baráttu	  

kvennahreyfingarinnar	   gegn	   ofbeldi	   á	   heimilum	   á	   íslenskum	   tölum	   um	  málaflokkinn	  

(Guðrún	  Kristinsdóttir,	  2008).	  	  

Barnaverndartilkynningar	  er	  varða	  ofbeldi	  milli	  foreldra	  

Freydís	   Jóna	   Freysteinsdóttir	   (2006)	   gerði	   rannsókn	   á	   öllum	   tilkynningum	   til	  

barnaverndar	  á	  árstímabili	  í	  Hafnarfirði,	  Reykjavík	  og	  Kópavogi	  sem	  fólu	  í	  sér	  ofbeldi	  á	  

milli	  foreldra.	  Rannsóknin	  var	  framkvæmd	  árið	  2004	  og	  fjöldi	  mála	  var	  39	  og	  náði	  til	  69	  

barna.	  Meiri	  hluti	  málanna	   fól	   í	   sér	   líkamlegt	  ofbeldi	  á	  milli	   foreldra	   (36	  mál)	  en	  þrjú	  

þeirra	  flokkuðust	  undir	  tilfinningalegt	  ofbeldi	  þar	  sem	  hótanir	  um	  ofbeldi	  höfðu	  átt	  sér	  

stað.	  Mál	  sem	  tilkynnt	  var	  um	  áttu	  sér	  stað	  á	  heimili	  barnsins	  í	  lang	  flestum	  tilfellum.	  Í	  

rúmum	   74%	   tilfella	   (29	   af	   39)	   varð	   móðir	   fyrir	   ofbeldi	   af	   hálfu	   maka	  

(föður/stjúpföður/fósturföður).	  Móðir	  beitti	  maka	  ofbeldi	  í	  um	  18%	  tilfella	  (7	  af	  39)	  og	  í	  

tæpum	   8%	   tilfella	   (3	   af	   39)	   beittu	   báðir	   foreldrar	   ofbeldi.	   Í	   24	   tilfellum	   var	   barn	   til	  

staðar	  á	  heimilinu	  þegar	  ofbeldið	  átti	  sér	  stað	  og	  vitað	  var	  til	  þess	  í	  15	  tilfellum	  að	  barn	  

hefði	   orðið	   vitni	   að	   ofbeldinu	   með	   einum	   eða	   öðrum	   hætti.	   Þjónusta	   var	   veitt	   í	  

þriðjungi	  tilfella,	  eða	  13	  málum.	  í	  þremur	  þeirra	  var	  úrræðum	  beint	  að	  börnunum	  en	  í	  

málum	  tíu	  tilkynninga	  var	  þjónustunni	  beint	  að	  foreldrunum.	  

Líklegt	  er	  að	  börn	  verði	  skelfd	  við	  það	  að	  verða	  vitni	  að	  alvarlegu	  ofbeldi	  (Edleson,	  

1999;	   Freydís	   Jóna	   Freysteinsdóttir,	   2006).	   Eins	   og	   áður	   segir	   var	   þjónusta	   einungis	  

veitt	  börnum	  í	  þremur	  málum	  og	  í	  þeim	  var	  gripið	  til	  úrræða	  sem	  nokkur	  aðdragandi	  er	  

að,	   það	   er	   vistanir	   og	   notkun	   stuðningsfjölskyldu	   samkvæmt	   Barnaverndarlögum	   nr.	  

80/2002.	   Í	   umræðum	   sínum	   fjallar	   Freydís	   Jóna	   Freysteinsdóttir	   (2006)	   um	   að	  

athugavert	   sé	   að	   þjónustu	   hafi	   ekki	   verið	   beint	   að	   börnum	   úrtaksins	   og	   hún	   leggur	  

áherslu	  á	  að	  nauðsynlegt	  sé	  að	  þróa	  úrræði	  fyrir	  börn	  sem	  eru	  þolendur	  og	  verða	  vitni	  

að	  ofbeldi	  í	  nánum	  samböndum.	  

Það	  er	  ljótt	  að	  meiða:	  þekking	  og	  skilningur	  barna	  á	  ofbeldi	  á	  heimilum	  

Árið	  2007	  kom	  út	  rannsókn	  Guðrúnar	  Kristinsdóttur	  (2007)	  sem	  ber	  nafnið	  Það	  er	  ljótt	  

að	  meiða.	   Könnunin	   er	   hluti	   af	   rannsókninni	  Þekking	  og	   skilningur	   barna	  á	   ofbeldi	   á	  

heimilum.	  Nú	  er	  unnið	  að	  öðrum	  hluta	  rannsóknarinnar	  sem	  snýr	  að	  reynslu	  barna	  sem	  

búa	  við	  ofbeldi	   á	  heimilum	  og	  þá	  hjálp	   sem	  þeim	  hefur	   verið	   veitt.	  Könnunin	  Það	  er	  

ljótt	  að	  meiða	  var	  framkvæmd	  meðal	  nemenda	  í	  4.-‐10.	  bekk	  13	  grunnskóla	  á	  landinu.	  

Niðurstöður	  rannsóknarinnar	  eru	  viðamiklar	  og	  greinargóðar	  og	  koma	   inn	  á	  þekkingu	  

barnanna	   á	   hugtakinu	   á	   margvíslegan	   hátt.	   Hér	   verður	   þó	   einungis	   gerð	   grein	   fyrir	  

útkomu	  nokkurra	  spurninga.	  	  

Þátttakendur	   í	   könnuninni	   voru	   ekki	   spurðir	   hvort	   þeir	   sjálfir	   höfðu	   orðið	   fyrir	  

ofbeldi	  en	  spurt	  var	  hvort	  þau	  þekktu	  til	  einhvers	  sem	  hefði	  orðið	  fyrir	  ofbeldi	  heima	  

hjá	   sér.	   Af	   þeim	   sem	   merktu	   við	   “já”	   eða	   “nei”	   var	   tæpur	   fjórðungur	   sem	   svaraði	  

játandi.	  Hinsvegar	  voru	  þó	  nokkrir	  sem	  svöruðu	  ekki	  spurningunni	  eða	  merktu	  við	  „veit	  

ekki“	   eða	   „vil	   ekki	   segja“.	   Hlutfall	   þeirra	   sem	   völdu	   tvo	   seinni	   svarmöguleikana	  

minnkaði	  við	  hærri	  aldur	  barnanna	  sem	  hugsanlega	  má	  skýra	  með	  því	  að	  eldri	  börnin	  

hafi	  verið	  vissari	  um	  þýðingu	  orðsins.	  Þetta	  helst	  í	  hendur	  við	  skilning	  þátttakendanna	  á	  

orðinu	  heimilisofbeldi.	  Með	  hækkandi	  aldri	  þátttakendanna	  hækkar	  hlutfall	  þeirra	  sem	  

höfðu	  heyrt	  orðið	  heimilisofbeldi	  áður.	  52%	  9	  ára	  barna	  höfðu	  heyrt	  um	  orðið	  áður	  og	  

fram	  að	  þrettán	  ára	  aldri	  hækkar	   sú	  prósenta	   jafnt	  og	  þétt	  en	  við	  þann	  aldur	  virðast	  

unglingarnir	  vera	  komnir	  með	  vald	  á	  skilningi	  orðsins.	  Yfir	  92%	  þátttakenda	  á	  aldrinum	  

13-‐16	  ára	  þekkja	  til	  orðsins	  (Guðrún	  Kristinsdóttir,	  2007).	  

Börn	  sem	  eru	  vitni	  að	  heimilisofbeldi	  

Árið	   2011	   kom	  út	   skýrsla	   á	   vegum	  Barnaheilla	   –	   Save	   the	   Children	   Iceland	   um	  þann	  

stuðning	   sem	   er	   í	   boði	   fyrir	   börn	   sem	   búsett	   eru	   í	   Reykjavík	   og	   verða	   vitni	   að	  

heimilisofbeldi.	   Skýrslan	   ber	   heitið	   Börn	   sem	   eru	   vitni	   að	   heimilisofbeldi,	   Rannsókn	  

Barnaheilla	  –	  Save	  the	  Children	  Iceland	  á	  Íslandi	  á	  félagslegum	  stuðningi	  og	  úrræðum	  

2011.	   Viðmælendur	   rannsóknarinnar	   voru	   fagaðilar	   sem	   koma	   að	   málefninu	   frá	  

mismunandi	   stofnunum	   og	   samtökum,	   nánar	   tiltekið	   frá	   lögreglu,	   dómskerfinu,	  

barnavernd,	  heilbrigðiskerfinu,	  félagsþjónustu	  og	  Kvennaathvarfinu.	  Einnig	  var	  rætt	  við	  

svokallaðan	   ráðgjafahóp	   sem	   samanstóð	   af	   börnum	   í	   8.	   bekk	   grunnskóla	   í	   Reykjavík	  

(Barnaheill	  –	  Save	  the	  Children	  Iceland,	  2011).	  

Nær	  allir	  viðmælendur	  rannsóknarinnar	  töldu	  börn	  vera	  fórnarlömb	  aðstæðna	  sinna	  

sem	  og	  að	  þær	  aðstæður	  hefðu	  neikvæð	  áhrif	  á	  börnin.	  Flestir	  viðmælendurnir	   töldu	  

öryggi	  barna	  og	  mæðra	  vera	  forgangsatriði	  í	  heimilisofbeldismálum	  og	  að	  þýðingarlaust	  

væri	   að	   veita	   börnum	   meðferð	   á	   meðan	   þau	   væru	   enn	   búsett	   á	   hinu	   ofbeldisfulla	  

heimili.	   Í	  niðurstöðum	  rannsóknarinnar	  er	  umræða	  um	  mismunandi	  leiðir	  barna	  til	  að	  

sýna	   vanlíðan	   sína	   (Barnaheill	   –	   Save	   the	   Children	   Iceland,	   2011).	   Þörf	   á	   sérhæfðri	  

áfalla-‐	  og	  meðferðarvinnu	  fyrir	  börn	  sem	  hafa	  orðið	  vitni	  að	  heimilisofbeldi	  er	  getið	   í	  

niðurstöðum	  en	  margir	  viðmælendanna	  voru	  þeirrar	  skoðunar	  að	  mikill	  skortur	  væri	  á	  

úrræðum	  til	  handa	  þessum	  börnum	  og	  fjölskyldum.	  	  

Ákall	  eftir	  úrræðum	  og	  starfsaðferðum	  til	  þess	  að	  verja	  þolendur	  ofbeldis	  (í	  flestum	  

tilfellum	  konur	  og	  börn)	  er	  greinilegt	   í	  niðurstöðum	  rannsóknarinnar.	  Misjafnt	  var	  þó	  

hvort	  viðmælendurnir	  beindu	  sjónum	  sínum	  að	  vinnu	  með	  börnum	  sem	  þolendur	  eða	  

að	  hegðun	  foreldranna.	  

2.3.3 Erlendar	  rannsóknir	  á	  ofbeldi	  í	  nánum	  samböndum	  

Erlendar	   athuganir	   benda	   til	   þess	   að	   30-‐60%	   kvenna	   hafi	   orðið	   fyrir	   ofbeldi	   í	   nánu	  

sambandi	   af	   hendi	   sambýlismanns	   eða	   annars	   fjölskyldumeðlims	   (Guðrún	  

Kristinsdóttir,	   2007).	   Í	   skýrslu	   Sameinuðu	   þjóðanna	   á	   ofbeldi	   gagnvart	   konum	   og	  

börnum	  vísa	   tölur	   til	   þess	   að	   um	  20-‐50%	   kvenna	   í	   heiminum	  verði	   fyrir	   slíku	   ofbeldi	  

(United	   Nations,	   2006).	   Í	   samhengi	   við	   það	   hefur	   tæpur	   þriðjungur	   norskra	   kvenna	  

orðið	   fyrir	   ofbeldi	   í	   nánu	   sambandi	   (Øverlien,	   2010)	   og	   rúmur	   fjórðungur	   sænskra	  

kvenna	  (Lundgren,	  Heimer,	  Westerstrand	  og	  Kalliokoski,	  2002).	  

Í	   skýrslu	   Sameinuðu	   þjóðanna	   (United	   Nations,	   2006)	   er	   gerð	   grein	   fyrir	  

niðurstöðum	  frá	   Indlandi	  sem	  benda	  til	  þess	  að	  ofbeldi	   í	  nánum	  samböndum	  tvöfaldi	  

líkur	   á	   því	   að	   barn	   verði	   fyrir	   ofbeldi	   af	   hendi	   foreldris	   og/eða	   forráðamanns.	   Fylgni	  

hefur	   birst	   við	   niðurstöður	   rannsóknarinnar	   í	   öðrum	   löndum	   (Edleson,	   1999;	   United	  

Nations,	   2006;	  Weinehall,	   2005)	   sem	   leiðir	   líkum	  að	   því	   að	   vandinn	   sé	   ekki	   einungis	  

landlægur	  í	  Indlandi	  heldur	  sé	  hann	  til	  staðar	  víða	  annars	  staðar	  í	  heiminum.	  Þessu	  til	  

stuðnings	  má	  nefna	  rannsóknir	  frá	  Bretlandi	  og	  Bandaríkjunum	  á	  barnaverndargögnum	  

sem	   gerðar	   voru	   með	   innihaldsgreiningu.	   Í	   27%	   breskra	   mála	   af	   1.888	   málum	   var	  

ofbeldi	   í	  nánum	  samböndum	  á	  heimili	  einnig	  skráð	   í	  mál	  barnsins.	   Í	  annarri	   rannsókn	  

sem	  gerð	  var	  þar	  í	  landi	  upp	  úr	  málaskrám	  barna	  sem	  orðið	  höfðu	  fyrir	  ofbeldi	  á	  heimili	  

sínu	   var	   ofbeldi	   í	   nánum	   samböndum	   staðfest	   hjá	   40%	   fjölskyldna.	   Í	   máli	   116	  

bandarískra	  barna	   sem	  orðið	  höfðu	   fyrir	   ofbeldi	   og/eða	   vanrækslu	  urðu	  45%	  mæðra	  

þeirra	  einnig	  fyrir	  á	  ofbeldi	  á	  heimili	  þeirra	  (Cleaver	  og	  Freeman,	  1995;	  McGee,	  2000).	  

Bresk	  rannsókn	  Stanley,	  Miller,	  Foster	  og	  Thomson	  (2010)	  sem	  gerð	  var	  á	  árunum	  

2007-‐2009	  á	  upplifun	  aðila	  ofbeldis	  í	  nánum	  samböndum	  (brotaþoli,	  gerandi	  og	  börn)	  

og	  aðgerðum	  lögreglu	  og	  félagsþjónustu	  þegar	  ofbeldi	  hefur	  verið	  tilkynnt	  leiddi	   í	   ljós	  

að	  börn	  upplifa	   stöðu	   sína	   ekki	   sterka.	   Í	   þeim	  málum	  þar	   sem	   lögregla	   var	   kölluð	  út	  

vegna	  ofbeldis	  á	  heimili	  var	  áhersla	  í	  vinnu	  þeirra	  með	  tilliti	  til	  barna	  önnur	  í	  orði	  en	  á	  

borði.	  Börnum	  fannst	  sem	  þau	  væru	  hundsuð	  af	  lögreglu	  og	  að	  þau	  væru	  jafnvel	  ekki	  

hluti	  af	  stöðunni	  sem	  ríkjandi	  var	  á	  heimilinu.	  Áhersla	  væri	  á	  að	  ræða	  við	  hina	  fullorðnu	  

á	   meðan	   börnin	   byrgðu	   líðan	   sína	   innra	   með	   sér.	   Samkvæmt	   sérfræðingi	   bresku	  

lögreglunnar	  eru	  börn	  þolendur	  í	  ofbeldismálum	  sem	  upp	  koma	  á	  heimilum	  þeirra	  og	  

mikilvæg	  vitni.	  Mikilvægt	  er	   fyrir	   lögregluna	  að	  tala	  við	  börn	  og	  útskýra	  stöðuna	  sem	  

upp	  sé	  komin	  því	  sem	  aðilar	  að	  málinu	  ættu	  þau	  rétt	  á	  því.	  Hinsvegar	  kalla	  börn	  eftir	  

meiri	   upplýsingum	   en	   þeim	   eru	   gefnar	   við	   þessar	   aðstæður.	   Skýrslur	   lögreglunnar	   á	  

umræddum	  útköllum	  staðfesta	  upplifanir	  barnanna	  sem	  rætt	  var	  við,	  það	  er	  að	  þeim	  

sé	  gefinn	  lítill	  gaumur	  og	  oft	  sé	  ekki	  talað	  við	  þau	  þegar	  lögregla	  kemur	  inn	  á	  heimili	  í	  

útkall	  vegna	  ofbeldis	  á	  heimili.	  Um	  helmingur	  þeirra	   lögregluþjóna	  sem	  rætt	  var	  við	   í	  

rannsókninni	  hafði	   á	  orði	   að	  þeir	   væru	   ragir	   við	  að	   ræða	  við	  börn.	  Það	  getur	  útskýrt	  

upplifun	  barnanna	  á	  því	  að	  þau	  séu	  hundsuð	  og	  séu	  ekki	  aðilar	  máls.	  Börn	  sem	  voru	  

þátttakendur	   í	   rannsókninni	  upplifa	   félagsráðgjafa	  hjá	  barnavernd	  félagsþjónustunnar	  

með	  mismunandi	  hætti,	  allt	   frá	  því	  að	  vera	  neikvæð	   í	  garð	  þeirra	   til	  þess	  að	   telja	   sig	  

eiga	   þeim	   lífið	   að	   launa.	   Í	   niðurstöðum	   rannsóknarinnar	   sem	   snúa	   að	   viðbrögðum	  

barnaverndar	   kemur	   í	   ljós	   að	   í	   fæstum	  þeirra	  mála	   sem	   tilkynnt	  eru	   vegna	  ofbeldis	   í	  

nánum	   samböndum	   leiða	   tilkynningarnar	   til	   þess	   að	   þjónusta	   er	   veitt.	   Einungis	   5%	  

tilkynninga	  voru	  kannaðar	  en	  öðrum	  var	  lokað	  með	  bréfi	  til	  þeirra	  fjölskyldna	  sem	  við	  

átti.	  Þau	  mál	   sem	   tekin	  voru	   til	   vinnslu	   reyndust	  eiga	  við	   fjölskyldur	   sem	  voru	   fyrir	   á	  

skrá	  hjá	  barnavernd.	  Einnig	  var	  það	  svo	  að	  vandi	  þeirra	  var	  fjölþættari	  en	  að	  einungis	  

væri	   um	   að	   ræða	   ofbeldi	   í	   nánum	   samböndum	   (Stanley,	  Miller,	   Foster	   og	   Thomson,	  

2010).	   Af	   þessum	   niðurstöðum	  má	   leiða	   að	   því	   líkum	   að	   því	   að	   tilkynningar	   um	   að	  

ofbeldi	  í	  nánum	  samböndum	  sem	  eigi	  sér	  stað	  á	  heimili	  barna	  séu	  ekki	  taldar	  nægileg	  

ástæða	  könnunar	  eða	  inngrips	  barnaverndar.	  

Árið	  2009	  voru	  birtar	  niðurstöður	  norskrar	   rannsóknar	  sem	  náði	   til	  allra	  þarlendra	  

kvennaathvarfa.	   Rannsóknin	   skiptist	   í	   tvo	   hluta,	   megindlegan	   spurningalista	   til	  

stjórnenda	  50	  kvennaathvarfa	  í	  landinu	  (alls	  eru	  þau	  51)	  og	  eigindleg	  viðtöl	  við	  22	  börn	  

á	   aldrinum	   4-‐17	   ára	   sem	   höfðu	   dvalið	   í	   slíku	   athvarfi.	   Helstu	   niðurstöður	  

rannsóknarinnar	   voru	   að	   börnum	   fannst	   staða	   þeirra	   oft	   vera	   ruglingsleg,	   þau	   skorti	  

upplýsingar	  og	  kölluðu	  eftir	  samstarfi	  stofnanna	  innan	  barnaverndar	  við	  kvennaathvörf	  

(Øverlien,	   Jacobsen	  og	  Evang,	  2009).	  Börnin	  upplifðu	  mörg	  hver	  gleði	   í	   leik	  við	  önnur	  

börn	  í	  kvennaathvarfinu	  en	  áherslan	  á	  að	  halda	  staðsetningu	  athvarfsins	  leyndri	  flækti	  

líf	   sumra,	  þau	  þurftu	  sum	  hver	  að	   ljúga	  og	  skipuleggja	  sögu	  sína	  vel	   til	  þess	  að	  koma	  

ekki	   upp	   um	   staðsetninguna.	   Í	   nokkrum	   tilfellum	   leiddi	   það	   til	   þess	   að	   barnið	  

einangraði	  sig	  frá	  lífinu	  utan	  athvarfsins.	  Börn	  eiga	  rétt	  á	  að	  fá	  upplýsingar	  sem	  snerta	  

málefni	   þeirra	   og	   hafa	   á	   einhvern	   hátt	   áhrif	   á	   þau	   en	   Øverlien,	   Jacobsen	   og	   Evang	  

(2009)	   túlka	   niðurstöður	   á	   þann	   veg	   að	   svo	   hafi	   ekki	   verið	   í	   öllum	   tilvikum.	  

Þátttakendur	  kvörtuðu	  yfir	  því	  að	  hafa	  ekki	  fengið	  mikilvægar	  upplýsingar	  um	  dvöl	  sína,	  

svo	   sem	   hvar	   þau	   voru,	   hver	   væri	   ástæða	   dvalar	   þeirra	   og	   hvað	   tæki	   við	   er	   dvöl	   í	  

kvennaathvarfinu	   lyki.	   Mikilvægi	   þess	   að	   stofnanir	   sem	   sinna	   barnavernd	   séu	   í	  

samstarfi	   við	   kvennaathvörf	   er	   af	   rannsakendunum	   talið	  mjög	  mikið	   en	   niðurstöður	  

rannsóknarinnar	   benda	   til	   þess	   að	   bæta	   þurfi	   það	   svo	   um	   munar	   og	   koma	   þurfi	  

starfsaðferðum	  og	  samstarfi	  um	  það	  málefni	  í	  farveg.	  

Fyrirkomulag	   starfsemi	   og	   hugmyndafræði	   kvennaathvarfa	   þarfnast	   breytinga	   ef	  

börnum	   á	   að	   vera	   mögulegt	   að	   dvelja	   þar	   áfram	   samkvæmt	   niðurstöðum	   Øverlien,	  

Jacobsen	   og	   Evang	   (2009),	   en	   ásamt	   þeim	   hafa	   kröfur	   um	   að	   sjónum	   sé	   beint	   að	  

málaflokkum	   bæði	   konunnar	   sem	   leitar	   í	   kvennaathvarf	   og	   barns	   hennar	   orðið	  

háværari	  á	  undanförnum	  árum	  (Anni	  G.	  Haugen,	  2009;	  Barnaheill	  –	  Save	  the	  Children	  

Iceland,	   2011;	   Davies	   og	   Krane,	   2006;	   Edleson,	   1999;	   Øverlien,	   2010;	   Øverlien,	  

Jacobsen	  og	  Evang,	  2009).	  

Upplifun	  mæðra	  og	  barna	  sem	  dvelja	  í	  kvennaathvörfum	  

Í	  rannsókn	  Øverlien,	  Jacobsen	  og	  Evang	  (2009)	  var	  lögð	  áhersla	  á	  að	  fá	  fram	  sjónarmið	  

barna	  þeirra	  sem	  dvalið	  höfðu	  í	  kvennaathvörfum.	  Sökum	  þess	  að	  forsendur	  fyrir	  dvöl	  

hópanna	  tveggja	  (mæður	  og	  börn)	  eru	  ólíkar	  og	  konur	  hafa	  fengið	  stöðu	  þjónustuþega	  

við	  dvöl	   í	   kvennaathvarfi	  umfram	  börn	  þá	  má	  vænta	  þess	  að	  upplifanir	  hópanna	   séu	  

um	  margt	   ólíkar.	  Margar	   reglur	   kvennaathvarfa	   eða	   ákvarðanir	  móður	   höfðu	   áhrif	   á	  

líðan	   og	   upplifun	   barna	   þeirra	   á	   meðan	   á	   dvöl	   stóð	   (Øverlien,	   Jacobsen	   og	   Evang,	  

2009).	  

Í	   umfjöllun	   um	   rannsóknina	   (Øverlien,	   2010)	   var	   birt	   tafla	   (Mynd	   2)	   sem	   lýsir	   vel	  

upplifun	   barna	   og	   mæðra	   á	   ákveðnum	   reglum	   eða	   ákvörðunum	   sem	   snúa	   að	   dvöl	  

barna	  í	  kvennaathvarfi.	  Eins	  og	  sjá	  má	  er	  upplifun	  barna	  og	  mæðra	  um	  margt	  ólík,	  en	  

þó	   skal	   tekið	   fram	  að	   flokkurinn	  upplifun	  móðurinnar	   er	   ekki	  byggður	  á	   viðtölum	  við	  

mæður	   (líkt	   og	   flokkurinn	   upplifun	   barnsins)	   heldur	   samanteknum	   niðurstöðum	  

annarra	   rannsókna	   og	   hugmyndum	   um	   upplifun	   mæðra	   út	   frá	   hugmyndafræði	  

starfsaðferða	   kvennaathvarfa.	   Þessi	   nýja	   vitneskja	   um	   upplifun	   barna	   styður	   þörfina	  

fyrir	  breyttar	  starfsaðferðir	  í	  málefnum	  barna	  sem	  orðið	  hafa	  vitni	  að	  ofbeldi	  í	  nánum	  

samböndum	   (Anni	   G.	   Haugen,	   2009;	   Barnaheill	   –	   Save	   the	   Children	   Iceland,	   2011;	  

Davies	   og	   Krane,	   2006;	   Edleson,	   1999).	   Úr	   þessari	   töflu	   má	   lesa	   upplifun	   barna	   á	  

reglum	  og	  ákvörðunum	  í	  kvennaathvörfum.	  Áríðandi	  er	  að	  taka	  upplifanir	  beggja	  hópa	  

til	  greina	  við	  framkvæmd	  starfsaðferða	  og	  vega	  þær	  og	  meta.	  	  

Starfsaðferðir	  /	  Aðferð	  
móður	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

Upplifun	  barnsins	   Upplifun	  móðurinnar	  

Staðsetningu	  athvarfsins	  
haldið	  leyndri	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  	  

Flækir	  daglegt	  líf	  barnsins	  og	  
hefur	  áhrif	  á	  félagslega	  þátttöku	  

þess	  
Veitir	  móðurinni	  öryggi	  

Barn	  ekki	  upplýst	  um	  þann	  
stað	  sem	  kvennaathvarf	  er,	  
því	  sagt	  t.d.	  að	  dvalið	  sé	  á	  

hóteli,	  erlendis	  eða	  að	  það	  sé	  
í	  fríi	  

Ruglar	  barnið	  í	  ríminu	  og	  
gerir	  því	  erfiðara	  fyrir	  að	  átta	  sig	  

á	  því	  sem	  á	  sér	  stað	  

Sleppur	  við	  erfiðar	  
spurningar	  frá	  barninu	  og	  
stimplun	  frá	  samfélaginu	  

Ekki	  boðið	  upp	  á	  faglega	  
aðstoð	  fyrir	  barnið	  

Barnið	  á	  erfitt	  með	  að	  fóta	  
sig	  og	  vantar	  félagslegan	  

stuðning	  til	  þess	  að	  takast	  á	  við	  
aðstæðurnar	  

Móðirin	  er	  við	  
stjórnvölinn	  

Barn	  ekki	  upplýst	  um	  að	  
dvöl	  í	  kvennaathvarfi	  sé	  

væntanlegt	  

Barn	  getur	  ekki	  kvatt	  sína	  
nánustu	  (vini,	  fjölskyldu,	  

gæludýr,	  o.s.frv.)	  og	  því	  finnst	  
það	  jafnvel	  svikið	  

Flutningar	  í	  
kvennaathvarfið	  verða	  

öruggari	  

Gestir	  ekki	  leyfðir	  í	  
kvennaathvarfið	  

Gerir	  barninu	  erfiðara	  fyrir	  að	  
viðhalda	  félagslegum	  tengslum	  

Gerir	  dvölina	  í	  
kvennaathvarfinu	  

öruggari	  

(Øverlien,	  2010).	  

Mynd	  2.	  Upplifun	  mæðra	  og	  barna	  á	  ákvörðunum	  og	  reglum	  kvennaathvarfa	  

	  

Ef	  starfsaðferðum	  kvennaathvarfa	  verður	  breytt	  til	  dæmis	  með	  því	  að	  endurskilgreina	  

þjónustuþörf	   bæði	   kvenna	   og	   barna	   sem	  þangað	   leita	   (Øverlien,	   Jacobsen	   og	   Evang,	  

2009)	  þá	  er	  líklegt	  að	  það	  starf	  sem	  fer	  þar	  fram	  verði	  mun	  umfangsmeiri	  en	  hún	  er	  í	  

dag.	  	  

Samband	  barna	  við	  mæður	  

Mæðrum	  sem	  orðið	  hafa	  fyrir	  ofbeldi	  í	  nánu	  sambandi	  er	  öryggi	  barna	  sinna	  ofarlega	  í	  

huga	  og	  þau	  eru	  oft	  ein	  helsta	  ástæða	  þess	  að	  þær	  fara	  af	  heimili	  sínu	  með	  börnin	  og	  

halda	   í	   kvennaathvarf	   eða	   önnur	   sambærileg	   úrræði	   (Lehman	   og	   Carlsson,	   1998;	  

McGee,	  2000;	  Radford	  og	  Hester,	  2002).	   Í	  yfir	  50	  ár	  hafa	  rannsakendur	  beint	  sjónum	  

sínum	  að	  mörgum	  hliðum	  ofbeldis	  í	  nánum	  samböndum,	  það	  er	  að	  segja	  hluta	  gerenda	  

og	  þolenda	  (Stith,	  o.fl.	  2009).	  Staða	  kvenna	  sem	  beittar	  eru	  ofbeldi	  og	  þurfa	  jafnframt	  

að	   sinna	   hlutverki	   sínu	   sem	  mæður	   hefur	   lítið	   verið	   rædd	   eða	   rannsökuð.	   Áherslum	  

rannsókna	  hefur	   ekki	   verið	  beint	   að	  þeim	  áhrifum	   sem	  ofbeldi	   í	   nánum	  samböndum	  

getur	  haft	  á	  getu	  þolenda	  til	  þess	  að	  sinna	  barnauppeldi	  eða	  takast	  á	  við	  það	  sem	  fylgir	  

því	  að	  vera	  móðir	  (Radford	  og	  Hester,	  2002).	  	  

Hugmyndir	   í	   félagsráðgjöf	   gagnvart	   þessum	   hópi	   mæðra	   hafa	   breyst	   í	   takt	   við	  

tímann.	   Langt	   fram	   á	   níunda	   áratug	   tuttugustu	   aldar	   voru	   mæður	   sem	   urðu	   fyrir	  

ofbeldi	   í	   nánum	   samböndum	   hvattar	   til	   þess	   að	   sættast	   við	   geranda	   ofbeldisins	   svo	  

unnt	   væri	   að	   halda	   heimilinu	   og	   fjölskyldunni	   starfandi	   í	   þágu	   barnanna	   á	   heimilinu	  

(Radford	   og	   Hester,	   2002).	   Þá	   var	   fjölskylduforminu	   gert	   hátt	   undir	   höfði	   og	   staða	  

húsmóðurinnar	   hrósað	   í	   hástert	   og	   húsbóndinn	   var	   fyrirvinna	   heimilisins	   (Sigrún	  

Júlíusdóttir,	   2001)	   Á	   tíunda	   áratugnum	   breyttust	   starfsaðferðir	   og	   hugmyndafræði	   í	  

takt	   við	   eflingu	   kvennahreyfinga	   og	   hugmynda	   um	   jafnrétti.	   Á	   þessum	   tíma	   fóru	  

félagsráðgjafar	   að	   styðja	   konur	   til	   þess	   að	   yfirgefa	   geranda	   ofbeldisins	   og	   þannig	   að	  

vernda	   sig	   og	   börn	   sín.	   Í	   þeim	   tilfellum	   þar	   sem	   móðir	   yfirgefur	   heimili	   sitt	   sökum	  

ofbeldis	  þá	  fylgja	  börn	  móður	  sinni	  í	  langflestum	  tilfellum	  (Lehman	  og	  Carlsson,	  1998).	  

Í	   breskri	   rannsókn	  McGee	   (2000)	   á	   upplifunum	  og	   reynslu	   barna	   á	   ofbeldi	   í	   nánu	  

sambandi	   tala	   flestir	   viðmælenda	   um	   að	   upplifun	   þeirra	   á	   ofbeldinu	   hafi	   gert	   þá	  

nákomnari	  móður	  sinni	  sökum	  þeirrar	  sameiginlegu	  reynslu	  sem	  þau	  deildu	  af	  því	  að	  

vera	  þolendur	  ofbeldisins.	  Virk	  tjáning	  og	  umræða	  þeirra	  á	  milli	  um	  ofbeldið	  var	  talið	  

stuðla	   að	   sterkara	   sambandi.	   Þveröfug	   upplifun	   kom	   þó	   einnig	   fram	   í	   rannsókninni.	  

Sum	  börn	  sem	  urðu	  vitni	  að	  ofbeldi	  í	  nánu	  sambandi	  á	  heimili	  sínu	  beittu	  mæður	  sínar	  

sama	  ofbeldi	  og	  ofbeldismaðurinn	  og	  töluðu	  jafnvel	  við	  þær	  í	  niðrandi	  tón.	  Slíkt	  atferli	  

gaf	   vísbendingar	   um	   að	   samband	   barns	   og	   móður	   yrði	   stirt	   með	   einhverju	   móti.	  

Samhljóðandi	   niðurstöður	   koma	   fram	   í	   rannsókn	   Weinehall	   (2005).	   Reiði	   gagnvart	  

móður	   hefur	   líka	   komið	   fram	   í	   rannsóknum,	   til	   dæmis	   kenna	   börn	   stundum	  hegðun	  

mæðra	  sinna	  um	  að	  þær	  séu	  beittar	  ofbeldi.	  Þau	  verða	  móður	  sinni	  reið	  fyrir	  að	  velja	  

ofbeldismanninn	  sem	  maka	  og	  oft	  myndast	  ákveðin	  tregða	  í	  samskiptum	  á	  milli	  móður	  

og	  barns	  sökum	  misskilnings.	  Dæmi	  um	  það	  er	  að	  ofbeldismaðurinn	  kemur	  móður	  upp	  

á	  móti	  barni	  sínu	  eða	  móðir	  kemur	  ekki	   í	  veg	  fyrir	  að	  ofbeldismaðurinn	  beiti	  barn	  sitt	  

ofbeldi.	   Reiði	   gagnvart	   móður	   og	   sú	   afstaða	   barns	   að	   hún	   bæri	   ábyrgð	   á	   ofbeldinu	  

minnkaði	   í	   rannsókn	  McGee	   (2000)	  eftir	  því	   sem	  mæður	  og	  börn	  töluðu	  um	  ofbeldið	  

með	  opnari	  hætti.	  

Samband	  barna	  við	  feður	  

Ofbeldi	   af	   hendi	   föður	   (stjúpföður/fósturföður/föðurímyndar)	   barns	   gagnvart	  móður	  

þess	  hefur	  án	  nokkurs	  vafa	  áhrif	  á	  samband	  þeirra	   (McGee,	  2000).	  Eins	  og	  áður	  segir	  

eru	  oft	  uppi	  hugmyndir	  um	  að	  börn	  hafi	  ekki	  vitneskju	  um	  það	  ofbeldi	  sem	  fram	  fer	  á	  

heimilinu,	  hvort	  sem	  það	  er	  líkamlegt	  eða	  andlegt,	  en	  í	  raun	  eru	  þau	  sérfræðingar	  í	  því	  

sem	   fram	   fer	   á	   heimili	   þeirra	   (Davies	   og	   Krane,	   2006;	   Edleson,	   1999;	  McGee,	   2000;	  

Samtök	  um	  kvennaathvarf,	  2009	  og	  2010).	  Ofbeldið	  breytir	  eðli	  sambandsins	  og	  mótar	  

það	   eftir	   nýjum	   farvegi.	   Nýjar	   tilfinningar	   koma	   upp	   og	   hafa	   áhrif	   á	   barnið	   og	  

framkomu	   þess	   og	   upplifun	   á	   sambandi	   sínu	   við	   ofbeldismanninn	   (McGee,	   2000).	   Í	  

sumum	   tilfellum	   vega	   upplifanir	   og	   tilfinningar	   barna	   tengdar	   ofbeldinu	   að	  

væntumþykju	  þeirra	  í	  garð	  feðra	  sinna	  og	  það	  er	  ekki	  fyrirséð	  hvort	  hún	  dvínar	  að	  öllu	  

leyti	  eða	  viðhelst	  þrátt	  fyrir	  erfiðar	  aðstæður	  (Mullender	  og	  félagar,	  2002).	  Togstreita	  í	  

tryggð	   barns	   við	   móður	   er	   algeng	   þegar	   barn	   sem	   fylgir	   móður	   úr	   ofbeldisfullu	  

sambandi	   saknar	   föður	   síns	   eða	   langar	   til	   þess	   að	   viðhalda	   samskiptum	   við	   hann	  

(Mullender	  og	  félagar,	  2002;	  Weinehall,	  2005).	  

Hræðsla	  við	  ofbeldismanninn	  er	  það	  sem	  börn	  sem	  hafa	  orðið	  vitni	  að	  ofbeldi	  í	  nánu	  

sambandi	  nefna	  hvað	  helst	  þegar	  spurt	  er	  um	   líðan	  þeirra	   (McGee,	  2000;	  Mullender,	  

og	   félagar,	   2002;	   Weinehall,	   2005).	   Lýsingar	   þeirra	   á	   hræðslunni	   taka	   til	   þess	   sem	  

ofbeldismaðurinn	  gæti	  gert	  næst,	  en	  þau	  vænta	  þess	  í	  sífellu	  að	  hann	  grípi	  til	  ofbeldis.	  

Einnig	  eru	  börn	  sem	  verða	  vitni	  að	  ofbeldi	  í	  nánum	  samböndum	  gjarnan	  hrædd	  við	  að	  

ofbeldismaðurinn	   muni	   beita	   þau	   sjálf	   ofbeldi	   eða	   verða	   valdur	   að	   dauða	   þeirra.	  

Tilfinningar	  á	  borð	  við	  reiði,	  skömm	  og	  vonbrigði	  í	  garð	  föður	  sem	  beitir	  móður	  ofbeldi	  

eru	  ekki	  óalgengar	  hjá	  börnum	  sem	  hafa	  orðið	   vitni	   að	  ofbeldi	   í	   nánum	  samböndum	  

(McGee,	   2000;	   Mullender	   og	   félagar,	   2002).	   Í	   rannsókn	   McGee	   (2000)	   voru	   nokkrir	  

viðmælendur	   sem	   voru	   vitni	   að	   ofbeldi	   í	   nánu	   sambandi	   en	   hundsuðu	   lífsreynsluna	  

með	   þeim	   hætti	   að	   þau	   létu	   sem	   faðirinn	   hefði	   ekki	   beitt	   móður	   þeirra	   ofbeldi.	   Í	  

þessum	  tilfellum	  var	  ofbeldismaðurinn	  góður	  við	  börnin,	  hann	  var	  oftar	  en	  ekki	  á	  máli	  

barnanna	   ef	  móðirin	   skammaði	   þau	   eða	   þá	   að	   hann	   færði	   þeim	   gjafir	   og	   setti	   þeim	  

færri	  reglur	  en	  móðir	  þeirra.	  

Tilfinningar	  og	  afstaða	  barna	  gagnvart	  ofbeldisfullum	  feðrum	  sínum	  eru	  ekki	  klipptar	  

og	  skornar.	  Þær	  eru	  oft	  á	  tíðum	  flókið	  samspil	  neikvæðra	  og	  jákvæðra	  tilfinninga	  sem	  

leiðir	   af	   ofbeldinu	   annars	   vegar	   og	   ást	   og	   umhyggju	   í	   garð	   feðra	   þeirra	   hins	   vegar	  

(Edwards,	   2009;	   McGee,	   2000).	   Í	   viðtalskönnun	   Mullender	   og	   félaga	   (2002)	   kemur	  

skýrt	   fram	   að	   börn	   sem	   orðið	   hafa	   vitni	   að	   ofbeldi	   í	   nánum	   samböndum	   gera	   sér	   í	  

langflestum	  tilfellum	  grein	  fyrir	  því	  að	  gerandinn	  ber	  ábyrgð	  á	  ofbeldinu.	  Þau	  gera	  sér	  

einnig	   grein	   fyrir	   því	   að	   gjörðir	   ofbeldismannsins,	   föður	   þeirra,	   séu	   rangar.	   Þessar	  

flóknu	  og	  ruglingslegu	  tilfinningar	  geta	  verið	   íþyngjandi	   fyrir	  börn	  og	  sett	  þau	   í	  erfiða	  

stöðu	  gagnvart	  föður	  sínum	  sem	  þeim	  þykir	  vænt	  um.	  

Samkvæmt	   Barnalögum	   nr.	   76/2003	   eiga	   börn	   rétt	   á	   umgengni	   við	   báða	   foreldra	  

sína.	  Á	  Norðurlöndunum	  styðja	  félagsmálastefnur	  landanna	  við	  jöfnuð	  meðal	  foreldra	  

hvað	   varðar	   umönnun	   barna	   þeirra,	  með	  mismunandi	   hætti	   þó	   (Guðný	   Björk	   Eydal,	  

2006).	   Þrátt	   fyrir	   það	   er	   ekki	   þar	   með	   sagt	   að	   umgengni	   við	   báða	   foreldra	   sé	   það	  

ákjósanlegasta	  í	  stöðu	  barnsins,	  til	  dæmis	  eftir	  að	  til	  skilnaðar	  foreldra	  hefur	  komið	  þar	  

sem	  ofbeldi	  hefur	  verið	   til	   staðar.	  Hugmyndir	  og	  áhersla	  nútímans	  um	   jafnan	  aðgang	  

barns	   að	   báðum	   foreldrum	   sínum	   hefur	   verið	   gagnrýnd	   og	   þær	   taldar	   geta	   virt	   að	  

vettugi	  velförnuð	  og	  öryggi	  barna	  sem	  hafa	  orðið	  vitni	  að	  ofbeldi	  í	  nánum	  samböndum	  

(Radford	   og	   Hester,	   2002).	   Í	   þessu	   samhengi	   hefur	   The	   Fatherhood	   Institute	   (2011)	  

vakið	  athygli	  á	  því	  að	  í	  rannsókn	  sem	  gerð	  var	  á	  70	  málum	  þriggja	  barnaverndarnefnda	  

í	  Bretlandi	  hefur	  komið	  í	  ljós	  að	  börn	  eru	  oft	  í	  umgengni	  við	  eða	  í	  umsjá	  föður	  síns	  eftir	  

að	  komið	  hefur	  í	  ljós	  að	  hann	  hafi	  beitt	  ofbeldi	  á	  heimili	  og	  án	  þess	  að	  áhættumat	  hafi	  

átt	  sér	  stað	  á	  því	  hvort	  það	  sé	  öruggt	  fyrir	  þau.	  Almennt	  var	  feðrum	  ekki	  boðin	  aðstoð	  

við	  að	  láta	  af	  ofbeldishegðuninni	  og	  þar	  með	  stuðla	  að	  öryggi	  barnanna,	  til	  dæmis	  með	  

því	  að	  sækja	  námskeið	  sem	  miða	  að	  því	  að	  ofbeldisfullir	  feður	  láti	  af	  ofbeldi.	  

Krafa	   þess	   efnis	   að	   ofbeldi	   viðgangist	   ekki	   á	   heimili	   barns	   er	   sanngjörn	   og	  

nauðsynleg	   ef	   hagsmunir	   barnsins	   eru	   hafðir	   að	   leiðarljósi	   og	   ef	   mæta	   á	   íslenskri	  

löggjöf	   sem	  kveður	  meðal	   annars	   á	  um	  vernd	  barna	  gegn	  ofbeldi,	   en	  barnið	  á	   rétt	   á	  

umgengni	  við	  föður	  sinn	  samkvæmt	  Barnalögum	  nr.	  76/2003.	  Til	  þess	  að	  stuðla	  að	  því	  

að	  ofbeldi	  sé	  ekki	  beitt	  á	  heimili	  og	  að	  barn	  sé	  öruggt	  þar	  er	  mikilvægt	  að	  beina	  sjónum	  

að	   ofbeldismanninum	   og	   aðstoða	   hann	   við	   að	   láta	   af	   ofbeldishegðuninni	   og	   efla	  

foreldrahæfi	  hans.	  	  

Samtök	  og	  ýmsar	  hreyfingar	  sem	  vinna	  að	  bættri	  stöðu	  feðra	  með	  tilliti	  til	  forsjár	  og	  

umgengni	  við	  börn	  þeirra	  hafa	  haft	  það	  að	  leiðarljósi	  að	  bæta	  stöðu	  feðra	  sem	  búa	  ekki	  

með	  barnsmæðrum	  sínum	  og	   fara	  ekki	  með	   forsjá	  barna	   sinna.	   Sjónum	  hefur	  meðal	  

annars	   verið	   beint	   að	   efnahagslegri	   stöðu	   þeirra,	   samfélagslegu	   sjónarmiði	   og	  

hindrunum	  sem	  skapast	  fyrir	  feður	  hafi	  þeir	  beitt	  ofbeldi	  í	  sambandi	  sínu	  við	  móðurina.	  

Saga	  um	  beitingu	  ofbeldis	  af	  hendi	  föður	  er	  í	  sumum	  tilfellum	  ein	  af	  ástæðum	  þess	  að	  

beiðni	   feðra	   um	   umgengni	   við	   börn	   sín	   er	   hafnað	   um	   eða	   hún	   framkvæmd	   með	  

tilsjónarmanneskju	  (Williams,	  Boggess	  og	  Carter,	  2002).	  

2.4 Kvennaathvarf	  

Í	   þessum	   kafla	   verður	   farið	   lauslega	   yfir	   sögu	   Kvennaathvarfsins	   hér	   á	   landi,	  

hugmyndafræði	   þess	   og	   umræðu	   um	   mæður	   og	   börn	   þeirra	   sem	   dvelja	   í	  

kvennaathvörfum.	   Birtar	   verða	   tölulegar	   upplýsingar	   um	   börn	   sem	   dvalið	   hafa	   í	  

Kvennaathvarfinu.	   Gerð	   verður	   grein	   fyrir	   niðurstöðum	   rannsókna	   sem	   gerðar	   hafa	  

verið	  á	  málefnum	  barna	  sem	  verða	  vitni	  að	  ofbeldi	  í	  nánum	  samböndum	  og	  koma	  inn	  á	  

þjónustu	  kvennaathvarfa	  við	  þann	  hóp.	  Fjallað	  verður	  um	  tilkynningaskyldu	  fagaðila	  og	  

farið	  yfir	  tillögur	  til	  úrbóta	  í	  þessu	  málaflokki.	  

2.4.1 Tilurð	  og	  hugmyndafræði	  Kvennaathvarfs	  

Samtök	  um	  kvennaathvarf	   stofnuðu	  Kvennaathvarf	   í	  Reykjavík	  árið	  1982,	   fyrst	   sinnar	  

tegundar	  hér	  á	  landi.	  Íslenska	  kvennahreyfingin	  nýtti	  sér	  fyrirmyndir	  um	  kvennaathvarf	  

frá	   Bandaríkjunum,	   á	   Norðurlöndunum	   og	   Bretlandi	   (Guðrún	   Ásgeirsdóttir,	   1997;	  

Gunnhildur	   Sigurhansdóttir,	   2002).	   Kvennaathvarfið	   hefur	   allt	   frá	   stofnun	   þess	   verið	  

álitið	  neyðarathvarf	  og	  í	  senn	  heimili	  þeirra	  sem	  þar	  dvelja,	  tímabundið	  þó.	  Athvarfið	  er	  

ætlað	   konum	   sem	   telja	   sig	   beittar	   andlegu	   eða	   líkamlegu	   ofbeldi	   á	   heimili	   sínu	   og	  

börnum	  þeirra,	  en	  markmið	  Samtaka	  um	  kvennaathvarf	  sem	  bókuð	  voru	  á	  stofnfundi	  

Kvennaathvarfsins	  voru:	  

1.	  Að	  reka	  athvarf,	  annars	  vegar	  fyrir	  konur	  og	  börn	  þeirra,	  þegar	  
dvöl	   í	   heimahúsum	   er	   þeim	   óbærileg	   vegna	   andlegs	   eða	  
líkamlegs	   ofbeldis	   eiginmanns,	   sambýlismanns	   eða	   annarra	  
heimilismanna	   og	   hins	   vegar	   fyrir	   konur,	   sem	   verða	   fyrir	  
nauðgun.	  

2.	   Að	   koma	   á	   fót	   ráðgjöf	   fyrir	   konur	   sem	   beittar	   hafa	   verið	  
nauðgun.	  

3.	   Að	   rjúfa	   þá	   þögn	   sem	   ríkir	   um	   ofbeldi	   innan	   fjölskyldu	   með	  
fræðslu	   og	   umræðu,	   meðal	   annars	   í	   því	   skyni	   að	   veita	   þeim	  
vernd	   og	   aðstoð	   er	   slíkt	   ofbeldi	   þola	   (Guðrún	   Ásgeirsdóttir,	  
1997,	  bls.	  245).	  	  

	  

Tæpum	  þrjátíu	  árum	  síðar	  eru	  markmið	  Kvennaathvarfsins	  enn	  á	  sömu	   leið	  að	  því	  

breyttu	  að	  í	  stað	  annars	  og	  þriðja	  liðs	  hafa	  markmiðin	  verið	  útfærð	  með	  öðru	  orðalagi:	  

Að	   veita	   ráðgjöf	   og	   upplýsingar,	   efla	   fræðslu	   og	   umræðu	   um	  
kynbundið	   ofbeldi,	   meðal	   annars	   til	   að	   auka	   skilning	   í	  
þjóðfélaginu	  á	  eðli	  ofbeldis	  og	  afleiðingum	  þess	  og	  stuðla	  að	  því	  
að	  þjóðfélagið,	   lög	  þess	  og	   stofnanir	   verndi	   og	   aðstoði	   þau	  er	  
slíkt	  ofbeldi	  þola	  (Samtök	  um	  kvennaathvarf,	  2010,	  bls.	  28).	  

	  

Lögð	  er	  meiri	   áhersla	  á	  að	  virkja	  önnur	  úrræði	   sem	  standa	   til	   boða	  og	  þær	   stofnanir	  

sem	  ábyrgð	  bera	  á	  málaflokkunum	  í	  núverandi	  orðalagi	  en	  við	  setningu	  markmiðanna	  

árið	  1982.	  	  

Auk	  þeirrar	  þjónustu	  sem	  kemur	  fram	  í	  markmiðum	  samtakanna	  stendur	  konum	  til	  

boða	  að	  panta	  sér	  viðtal	  í	  Kvennaathvarfinu	  (Samtök	  um	  Kvennaathvarf,	  2010).	  Viðtölin	  

eru	  einskonar	  göngudeildarþjónusta,	  þau	  eru	  ókeypis	  og	  eru	  veitt	  sem	  stuðningur	  við	  

konuna	  í	  ofbeldisaðstæðunum.	  Ástæða	  er	  til	  að	  nefna	  að	  saga	  Kvennaathvarfsins	  í	  heild	  

sinni	   hefur	   enn	   ekki	   verið	   rituð.	   Mikil	   þörf	   er	   á	   að	   slíkt	   verði	   gert	   til	   þess	   að	   auka	  

sögulega	   meðvitund	   á	   málefninu.	   Í	   upphafi	   starfseminnar	   var	   til	   að	   mynda	   mikið	  

barnastarf	   í	   Kvennaathvarfinu	   og	   þar	   var	   meðal	   annars	   starfræktur	   skóli	   (Guðrún	  

Ásgeirsdóttir,	  1997)	  	  

Athvarfið	   er	   um	   450m2	   á	   þremur	   hæðum.	   Fjögur	   svefnherbergi	   eru	   í	   húsinu	   og	  

þegar	  margar	  konur	  dvelja	  þar	  eru	  tvær	  stofur	  gjarnan	  notaðar	  sem	  herbergi.	  Húsreglur	  

kveða	  á	  um	  að	  ró	  skuli	  vera	  komin	  á	  um	  miðnætti	  og	  reglur	  um	  háttatíma	  eru	  settar	  

upp	  eftir	  aldursskeiðum.	  Börn	  6	  ára	  og	  yngri	  eiga	  að	  vera	  komin	  í	  ró	  og	  inn	  í	  herbergi	  kl.	  

20,	  7-‐10	  ára	  börn	  kl.	  21,	  11-‐12	  ára	  börn	  kl.	  22	  og	  börn	  eldri	  en	  12	  ára	  kl.	  23	  (fylgiskjal	  1).	  

Af	  þessum	  upplýsingum	  að	  dæma	  er	  ljóst	  að	  börn	  og	  konur	  í	  dvöl	  þurfa	  að	  taka	  tillit	  til	  

annarra	  sem	  eru	  í	  dvöl	  og	  búa	  við	  þröng	  skilyrði.	  Að	  því	  leyti	  líkist	  því	  Kvennaathvarfið	  

meira	  stofnun	  heldur	  en	  heimili.	  

2.4.2 Mæður	  og	  börn	  í	  kvennaathvarfi	  

Börn	  verða	  vitni	   að	  því	  ofbeldi	   sem	  á	   sér	   stað	  á	  heimili	   þess	  en	   fara	   í	   kvennaathvarf	  

vegna	  ákvörðunar	  móður	  um	  að	  leita	  þangað	  eftir	  hjálp	  eða	  til	  að	  dvelja	  þar	  til	  skemmri	  

eða	   lengri	   tíma.	  Kvennaathvarf	  er	  oft	   fyrsta	  höfn	  öryggis	   í	   lífi	   kvenna	  sem	  verða	   fyrir	  

ofbeldi	   í	   nánu	   sambandi	   og	   barna	   þeirra	   (Lehmann	   og	   Carlson,	   1998)	   og	   er	   mjög	  

mikilvægt	   fyrir	   þau	   þegar	   til	   þess	   kemur	   að	   þau	   þurfa	   að	   flýja	   heimili	   sitt	   sökum	  

ofbeldisins	  (McGee,	  2000).	  

Í	  kvennaathvarfi	  þar	  sem	  gert	  er	  ráð	  fyrir	  komu	  og	  dvöl	  barna	  með	  mæðrum	  sínum	  

skarast	   í	  það	  minnsta	  tveir	  málaflokkar,	  barnavernd	  og	  hugmyndir	  um	  kvennabaráttu	  

(Edleson,	  1999).	  Grundvöll	  fyrir	  dvöl	  barna	  má	  telja	  óskýran,	  ekki	  er	  ljóst	  hvort	  líta	  eigi	  

á	   þau	   sem	  þjónustuþega	   eða	   sem	  börn	   sem	  þar	   dvelja	   einungis	   fyrir	   tilstilli	  málefnis	  

móðurinnar	  (Øverlien,	  Jacobsen	  og	  Evang,	  2009).	  	  

Dvöl	   móður	   og	   barns/barna	   hennar	   í	   Kvennaathvarfi	   er	   oft	   til	   komin	   fyrir	   tilstilli	  

lögreglunnar	   eða	   félagsþjónustunnar	   (Anni	   G.	   Haugen,	   2009;	   Barnaheill	   –	   Save	   the	  

Children	   Iceland,	  2011).	  Líkt	  og	   fram	  hefur	  komið	  heyrir	  misbrestur	   í	  aðbúnaði	  barna	  

undir	   barnavernd	   (Anni	  G.	  Haugen,	   2009;	   Freydís	   Jóna	   Freysteinsdóttir,	   2005).	   Þegar	  

börn	  eru	   í	  þeirri	  stöðu	  að	  þau	  dvelja	  að	  heiman	  sökum	  ofbeldis	  sem	  á	  sér	  stað	   inni	  á	  

heimili	   þeirra	   er	   nauðsynlegt	   að	   staldra	   við	   og	   huga	   að	   aðstæðum	   þeirra,	   réttum	  

vinnuaðferðum	  og	  lagalegri	  stöðu	  þeirra	  og	  fagaðila	  sem	  að	  máli	  þeirra	  koma.	  

Í	  grein	  sinni	  gagnrýna	  Davies	  og	  Krane	  (2006)	  starfsaðferðir	  kvennaathvarfa	  lítillega.	  

Þær	   telja	   starfsaðferðir	  kvennaathvarfa	   leggja	  mikla	  áherslu	  á	  að	  veita	  konum	  öruggt	  

skjól,	  aðstoð,	  ráðgjöf,	  húsaskjól	  og	  stuðla	  að	  sterkari	  sjálfsmynd	  þeirra	  og	  sjálfstæði.	  Sú	  

ráðgjöf	   sem	   konur	   geta	   nýtt	   sér	   í	   athvörfunum	  miða	   að	   uppbyggingu	   konunnar	   sem	  

slíkrar	  en	  beina	  ekki	  sjónum	  að	  konunni	  í	  uppeldishlutverki	  móður.	  Kona	  sem	  dvelur	  í	  

kvennaathvarfi	   með	   barn/börn	   sín	   er	   vissulega	   þolandi	   ofbeldis	   sem	   þarfnast	   mjög	  

líklega	  aðhlynningar,	  styrkingar	  og/eða	  öruggs	  skjóls.	  Konan	  er	  hinsvegar	  einnig	  móðir	  

sem	   skylt	   er	   að	   vernda	   barn/börn	   sín	   fyrir	   ofbeldi	   hvers	   konar	   sem	   og	   sinna	  

uppeldisskyldum	  sínum.	  Rannsóknir	  hafa	  leitt	  í	  ljós	  að	  þegar	  um	  málefni	  fjölskyldna	  þar	  

sem	  um	  ofbeldi	  í	  nánum	  samböndum	  er	  að	  ræða	  er	  oftar	  gripið	  til	  úrræða	  sem	  snúa	  að	  

foreldrunum	  í	  parsambandinu	  eða	  móðurinni	  sem	  þolanda	  en	  að	  stöðu	  barna	  (Davies	  

og	   Krane,	   2002;	   Edleson,	   1999;	   Freydís	   Jóna	   Freysteinsdóttir,	   2006).	   Samvinna	  

kvennaathvarfa	  og	  opinberra	  stofnana	  í	  barnavernd	  er	   lítil	  sem	  engin	  (Stanley,	  Miller,	  

Foster	  og	  Thomson,	  2010),	  og	  sumir	  hafa	  jafnvel	  gengið	  svo	  langt	  að	  segja	  stöðu	  barna	  

sem	   dvelja	   í	   neyðarathvörfum	   kvennaathvarfa	   vera	   einskis	   manns	   land	   (Davies	   og	  

Krane,	  2006;	  Edleson,	  1999)	  sökum	  þess	  að	  þau	  fá	  litla	  sem	  enga	  þjónustu	  þrátt	  fyrir	  að	  

vera	  komin	  í	  öruggt	  skjól.	  

Í	   Kvennaathvarfinu	   er	   reynt	   að	   auðvelda	   börnum	   dvölina	   með	   því	   að	   veita	   þeim	  

athygli	  og	  leika	  við	  þau	  (Samtök	  um	  kvennaathvarf,	  2009).	  Í	  rannsóknum	  hefur	  komið	  

fram	  að	  í	  lífi	  sumra	  barna	  hafa	  flutningar	  í	  kvennaathvarf,	  tímabundnir	  sem	  og	  til	  lengri	  

tíma,	   áhrif	   til	   betri	   vegar.	   Í	   viðtalsrannsókn	  McGee	   (2000)	   kom	   fram	   að	   þau	   upplifa	  

öryggi	  af	  því	  að	  þau	  deila	  ekki	  vistarverum	  með	  ofbeldismanninum	  og	  líður	  eins	  og	  þau	  

séu	  örugg	  og	  óhætt	  að	  tjá	  sig.	  

Við	   dvöl	   í	   kvennaathvarfi	   geta	   börn	   orðið	   vitni	   að	   konum	   og	   öðrum	   börnum	   í	  

annarlegu	  ástandi	  sökum	  þeirra	  aðstæðna	  sem	  einkenna	  líf	  þeirra	  tímabundið.	  Mæður	  

sem	  koma	  til	  dvalar	  í	  athvarfi	  eru	  jafnan	  í	  ákveðnu	  áfalli	  og	  kreppu.	  í	  Kvennaathvarfinu	  

eru	  konur	  hvattar	  til	  þess	  að	  gera	  sér	  grein	  fyrir	  aðstæðum	  sínum,	  ná	  áttum,	  hvílast	  og	  

efla	   sig	   með	   sjálfstyrkingu.	   Mæður	   bera	   ábyrgð	   á	   börnum	   sínum	   á	   meðan	   á	   dvöl	   í	  

Kvennaathvarfinu	  stendur	  og	  eru	  þær	  hvattar	  til	  þess	  að	  ræða	  við	  börn	  sín	  um	  ástæður	  

dvalarinnar	  (Samtök	  um	  kvennaathvarf,	  2009).	  Sumum	  reynist	  það	  um	  megn	  í	  því	  áfalli	  

sem	  þær	  eru	  á	  meðan	  að	  aðrar	  finna	  styrk	  sinn	  í	  börnum	  sínum	  og	  aðstoða	  börn	  sín	  við	  

að	  vinna	  úr	  sinni	  reynslu	  samhliða	  úrvinnslu	  á	  eigin	  reynslu	  (Radford	  og	  Hesther,	  2002).	  

	  

	  

	  

	  

	  

	  

	  

	  



  

 35 

2.4.3 Tölulegar	  upplýsingar	  um	  börn	  í	  Kvennaathvarfi	  

Árlega	   gefa	   samtök	   um	   Kvennaathvarf	   (2000;	   2001;	   2002;	   2003;	   2004;	   2005;	   2006;	  

2007;	   2008;	   2009;	   2010)	   út	   ársskýrslur	  með	   upplýsingum	   um	   starf	   samtakanna.	   Hér	  

hafa	  tölulegar	  upplýsingar	  úr	  þeim	  verið	  teknar	  saman	  og	  settar	  upp	  í	  töflur	  til	  þess	  að	  

gera	  grein	  fyrir	  hlut	  barna	  sem	  verða	  vitni	  að	  ofbeldi	  í	  nánum	  samböndum	  og	  dvelja	  í	  

Kvennaathvarfinu.	  

	  

	  

Mynd	  3.	  Fjöldi	  kvenna	  og	  barna	  sem	  hafa	  dvalið	  í	  Kvennaathvarfinu	  

	  

Á	   mynd	   3	   er	   sýndur	   heildarfjöldi	   kvenna	   og	   barna	   sem	   dvalið	   hafa	   í	  

Kvennaathvarfinu	  árin	  2000-‐2010.	  Líkt	  og	  sjá	  má	  er	  hlutur	  barna	  mikill	  þegar	  kemur	  að	  

dvöl	   í	   athvarfinu.	  Á	  þessu	   árabili	   á	   það	  einungis	   einu	   sinni	   við	   að	  börn	   sem	  dvöldu	   í	  

athvarfinu	   eru	   meira	   en	   helmingi	   færri	   en	   konur,	   eða	   árið	   2010	   þegar	   heildarfjöldi	  

kvenna	  var	  118	  en	  heildarfjöldi	  barna	  54.	  Í	  sjö	  af	  ellefu	  árum	  er	  fjöldi	  barna	  meira	  en	  

60%	   af	   fjölda	   kvenna.	   Hlutur	   barna	   sem	   þjónustuþegar	   í	   Kvennaathvarfinu	   er	   því	  

allstór.	   Ekki	   er	   tekið	   fram	   í	   ársskýrslum	   samtakanna	   hvort	   konur	   sem	   komu	   einar	   í	  

athvarfið	  hafi	  skilið	  börn	  sín	  eftir	  á	  öðrum	  stað.	  Börn	  dvelja	  mislengi	   í	  athvarfinu	  rétt	  

eins	  og	  konur	  almennt,	  allt	  frá	  einum	  degi	  upp	  í	  133	  daga,	  en	  það	  er	  lengsta	  dvöl	  barns	  

á	  árabilinu	  2000-‐2010	  (Samtök	  um	  kvennaathvarf,	  2005).	  

	  



  

 36 

	  

Mynd	  4.	  Börn	  sem	  dvalið	  hafa	  í	  Kvennaathvarfinu	  og	  eru	  þolendur	  ofbeldis	  

	  

Af	   fjölda	   þeirra	   barna	   sem	   dvöldu	   í	   Kvennaathvarfinu	   á	   árunum	   2000-‐2010	   hafa	  

mörg	  þeirra	  ekki	   farið	  varhluta	  af	  því	  ofbeldi	  sem	  beitt	  hefur	  verið	  á	  heimili	  þeirra.	  Á	  

mynd	  4	  má	  sjá	  að	  tæplega	  helmingur	  allra	  barna	  sem	  dvöldu	  í	  Kvennaathvarfinu	  þessi	  

ár	  sagðist	  hafa	  orðið	  fyrir	  ofbeldi,	  eða	  331	  af	  681.	  Tölur	  þessar	  byggja	  á	  svörum	  mæðra	  

barnanna	  við	  komu	  í	  Kvennaathvarfið	  (Samtök	  um	  Kvennaathvarf,	  2010).	  Upplýsingar	  

um	   börn	   þau	   sem	   eru	   þolendur	   ofbeldis	   árið	   2000	   liggja	   ekki	   fyrir	   og	   vantar	   því	   í	  

töfluna.	  

2.4.4 Traust	  til	  Kvennaathvarfs	  

Árið	   1999	   voru	   teknar	   saman	   niðurstöður	   35	   bandarískra	   rannsókna	   á	   ofbeldi	   á	  

heimilum	  þar	  sem	  fjallað	  er	  um	  skörun	   í	  vinnu	  barnaverndar	  með	  málefni	  barna	  sem	  

hafa	   orðið	   vitni	   að	   ofbeldi	   í	   nánu	   sambandi	   annars	   vegar	   og	   hins	   vegar	   vinnu	   með	  

mæðrunum	   í	   vinnslu	  umræddra	  mála.	  Með	  skörun	  er	  átt	   við	  að	  málaflokkarnir	   tveir,	  

annars	  vegar	  misbrestur	   í	  uppeldi	  barna	  og	  hins	  vegar	  ofbeldi	  gegn	  konum,	  sameinist	  

að	  ákveðnu	  leyti	  og	  að	  vinna	  þurfi	  með	  þau	  mál	  á	  sameiginlegum	  grundvelli.	  Beina	  þarf	  

sjónum	  að	  því	  að	  vinna	  með	  aðstæður	  bæði	  barna	  og	  mæðra	  inni	  á	  einni	  stofnun	  eða	  í	  

virku	   samstarfi	   á	  milli	   stofnana.	   Í	   rannsóknunum	   kom	   fram	   að	   í	   aðstæðum	   þar	   sem	  

mæður	  leita	  með	  börn	  sín	  í	  kvennaathvörf	  sökum	  ofbeldis	  er	  staðan	  oft	  sú	  að	  unnið	  er	  

með	   mæður	   út	   frá	   kenningum	   kvennahreyfinga	   (Davies	   og	   Krane,	   2002;	   Davies	   og	  

Krane,	  2006;	  Edleson,	  1999).	  	  

Samkvæmt	   skýrslu	   rannsóknar	   Anni	   G.	   Haugen	   (2009)	   fyrir	   Rannsóknastofnun	   í	  

barna-‐	  og	  fjölskylduvernd	  á	  viðbrögðum	  félagsþjónustu	  og	  barnaverndar	  á	  ofbeldi	  gegn	  

konum	   gegnir	   Kvennaathvarfið	   lykilatriði	   hvað	   varðar	   samstarf	   við	   stofnanir	   innan	  

félagsþjónustu	   sem	   fara	  með	  mál	   kvenna	   sem	   búa	   við	   ofbeldi	   á	   heimilum	   sínum	   og	  

barna	   þeirra.	   Fram	   kemur	   að	  mikið	   traust	   er	   borið	   til	   starfsemi	   athvarfsins	   af	   hálfu	  

félagsþjónustunnar.	  	  

Barnaverndaryfirvöld	  hafa	  eigin	  úrræði	  til	  að	  notast	  við	  þegar	  rökstuddur	  grunur	  er	  

um	   að	   barn	   búi	   við	   óviðunandi	   aðstæður	   sökum	   ofbeldis	   á	   heimili.	   Dæmi	   um	   þau	  

úrræði	   eru	   stuðningsfjölskyldur	   og	   persónulegir	   ráðgjafar	   barna	   sem	   getið	   er	   um	   í	  

Barnaverndarlögum	   nr.	   80/2002.	   Þegar	   mál	   barna	   sem	   hafa	   orðið	   vitni	   að	   ofbeldi	   í	  

nánum	  samböndum	  eru	  til	  vinnslu	  hjá	  félagsþjónustu	  er	  ávallt	  lögð	  áhersla	  á	  að	  tryggja	  

öryggi	  barna	  og	  veita	  þeim	  öruggt	  skjól,	   til	  að	  mynda	  með	  því	  að	  hafa	  milligöngu	  um	  

veitingu	  aðstoðar	  í	  Kvennaathvarfinu	  (Anni	  G.	  Haugen,	  2009).	  	  

2.4.5 Samstarf	  og	  úrræði	  

Í	   niðurstöðum	   skýrslu	   Barnaheilla	   –	   Save	   the	   Children	   Iceland	   (2011)	   um	   börn	   sem	  

verða	   vitni	   að	   heimilisofbeldi	   leggja	   viðmælendur	   áherslu	   á,	   líkt	   og	   í	   yfirlitsrannsókn	  

Edleson	   (1999)	   og	   rannsókn	   Anni	   G.	   Haugen	   (2009),	   að	   mótaður	   verði	   heildstæður	  

farvegur	  á	  Íslandi	  sem	  einblíni	  í	  senn	  á	  mál	  móður	  og	  barns	  þar	  sem	  ofbeldi	  er	  til	  staðar	  

á	  heimili.	  Tillögur	  snúa	  einnig	  flestar	  að	  því	  að	  efla	  samstarfsvettvang	  barnaverndar	  og	  

annarra	   stofnana	   eða	   samtaka	   sem	   koma	   inn	   í	   vinnu	   á	   málefninu,	   til	   dæmis	   við	  

kvennaathvarfið,	  félagsþjónustuna	  og	  lögregluna.	  	  

Tillögur	  að	  breytingum	  á	  starfsemi	  kvennaathvarfa	  í	  Noregi	  eru	  tvær.	  Annars	  vegar	  

að	   endurskilgreina	   þjónustuþega	   í	   markmiðum	   athvarfanna	   og	   beina	   sjónum	   að	  

börnum	  sem	  þjónustuþegum	  sem	  hafa	  komið	  í	  athvörfin	  með	  mæðrum	  sínum.	  Í	  raun	  

er	  núverandi	  fyrirkomulag	  á	  þennan	  veg	  en	  skerpa	  þyrfti	  á	  markmiðum	  starfseminnar	  

sem	  miða	  að	  starfi	  með	  börnum	  og	  móta	  vettvang	  til	  samstarfs	  við	  stofnanir	  sem	  bera	  

ábyrgð	   á	   barnavernd.	   Hin	   tillagan	   um	   breytingu	   á	   fyrirkomulagi	   starfsemi	   og	  

hugmyndafræði	   kvennaathvarfa	  er	   að	  gera	  börn	  að	  þjónustuþegum	  með	   sama	  hætti	  

og	   konur	   eru	   nú	   (Øverlien,	   Jacobsen	   og	   Evang,	   2009).	  Með	   því	   að	   notast	   við	   þessa	  

aðferð	   myndi	   kvennaathvörfum	   vera	   breytt	   í	   kvenna-‐	   og	   barnaathvörf	   og	   börnum	  

boðið	   upp	   á	   ráðgjöf	   og	   þjónustu	   líkt	   og	   konum.	   Þessar	   breytingar	   myndu	   kalla	   á	  

breytingar	   í	   vinnu	  barnaverndar	  á	  þann	  veg	  að	   í	   athvarfinu	  væri	  unnið	  á	   vegum	  hins	  

opinbera	  samkvæmt	  löggjöf	  um	  barnavernd.	  

Í	  skýrslu	  Sameinuðu	  þjóðanna	  um	  ofbeldi	  gagnvart	  börnum	  er	   lögð	  mikil	  áhersla	  á	  

að	  vitundarvakning	  þurfi	  að	  eiga	  sér	  stað	  meðal	  þjóða	  um	  skaðsemi	  ofbeldis,	  tíðni	  þess	  

og	   afleiðingar.	   Aðgerðir	   til	   þess	   að	   gera	   ofbeldi	   sýnilegra	   í	   samfélögum	   eru	   taldar	  

nauðsynlegar	  til	  að	  vernda	  börn,	  en	  leiðir	  til	  þess	  eru	  til	  að	  mynda	  virkar	  aðgerðir	  sem	  

taka	   á	   gjörðum	   ofbeldismannsins	   og	   tryggja	   öryggi	   þolenda.	   Í	   skýrslunni	   er	   talið	  

mikilvægt	  að	  þjóðir	  bregðist	  af	  mikilli	  alvöru	  við	  ofbeldi	   í	  nánum	  samböndum	  til	  þess	  

að	  vinna	  með	  virkum	  hætti	  gegn	  því	  að	  það	  viðgangist	  á	  heimilum	  og	  leiði	  til	  langtíma	  

vandkvæða	  fyrir	  þolendur	  þess	  (United	  Nations,	  2006).	  

Þjónusta	  Barnaverndarstofu	  	  

Barnaverndarstofa	   býður	   upp	   á	   þjónustu	   af	   tvennum	   toga	   fyrir	   börn	   sem	   búa	   við	   ofbeldi	   á	  

heimili.	  Annars	  vegar	  er	  um	  að	   ræða	  hópmeðferð	   fyrir	  börn	  sem	  búa	  við	  ofbeldi	  á	  heimili	  og	  

hinsvegar	  tilraunaverkefni	  vegna	  heimilisofbeldis	  (Barnaverndarstofa,	  e.d.	  og	  2011).	  

Frá	  ársbyrjun	  2010	  hafa	  barnaverndarnefndir	   landsins,	  Kvennaathvarf	  og	  verkefnið	  

Karlar	   til	   ábyrgðar	   getað	   sent	   inn	   umsókn	   fyrir	   börn	   sem	   hafa	   búið	   við	   ofbeldi	   til	  

Barnaverndarstofu	  í	  hópmeðferð	  fyrir	  börn	  sem	  búa	  við	  ofbeldi.	  Tveir	  sálfræðingar	  sjá	  

um	  hópmeðferðina.	  Hóparnir	  skiptast	  eftir	  aldursskeiðum;	  6-‐9	  ára,	  9-‐12	  ára,	  12-‐15	  ára	  

og	  15-‐17	  ára,	  og	  eru	  sex	  börn	  í	  hverjum	  hópi	  að	  jafnaði.	  Hópmeðferðin	  hefst	  á	  viðtali	  

sálfræðinganna	   við	   barnið	   og	   forsjáraðila	   þess	   og	   svo	   taka	   við	   tíu	   hópfundir,	   einn	  

fundur	   í	   viku.	  Við	   lok	  meðferðar	   er	   haldinn	   fundur	  með	  barnaverndarstarfsmanni	   og	  

forsjáraðilum	   og	   gerð	   grein	   fyrir	   árangri	   meðferðarinnar.	   Hópfundirnir	   fara	   fram	   að	  

Drekaslóð	   í	   Reykjavík	   (Barnaverndarstofa,	   e.d.)	   sem	   gerir	   börnum	   sem	   búa	   utan	  

Reykjavíkursvæðisins	   erfitt	   fyrir	   að	   taka	   þátt	   í	   úrræðinu.	   Samkvæmt	   starfsmanni	  

Barnaverndarstofu	  (fylgiskjal	  2)	  er	  lögð	  áhersla	  á	  að	  ofbeldi	  á	  heimili	  sé	  hætt	  til	  þess	  að	  

úrræðið	   nýtist	   sem	   best.	   Notkun	   túlka	   í	   hópmeðferð	   er	   erfið	   samkvæmt	  

starfsmanninum	  og	  því	  er	  önnur	  meðferð	  talin	  henta	  börnum	  sem	  búa	  ekki	  yfir	  góðri	  

íslenskukunnáttu.	  Dæmi	  um	  meðferð	  í	  máli	  þeirra	  er	  ekki	  nefnd.	  

Nýlega	   var	   sett	   af	   stað	   tilraunaverkefni	   vegna	   heimilisofbeldis	   á	   vegum	  

Barnaverndarstofu	   í	   samstarfi	   við	   lögregluna	   á	   höfuðborgarsvæðinu,	   Barnavernd	  

Reykjavíkur	   og	   barnaverndarnefndir	   Hafnafjarðar,	   Álftaness,	   Garðabæjar,	   Kópavogs,	  

Seltjarnarness	  og	  Mosfellsbæjar.	  Ragna	  Björg	  Guðbrandsdóttir,	  félagsráðgjafi	  MSW,	  er	  

sérfræðingur	   verkefnisins.	   Verkefnið	   einblínir	   á	  mál	   þeirra	   barna	   sem	   verða	   vitni	   að	  

ofbeldi	  á	  heimili	  sínu,	  það	  er	  að	  segja	  ofbeldi	  sem	  verður	  til	  þess	  að	  lögregla	  er	  kölluð	  

til,	  og	  er	  markmiðið	  að	  leggja	  mat	  á	  líðan,	  hugsanir	  og	  óskir	  þeirra	  svo	  unnt	  sé	  að	  veita	  

þeim	   viðeigandi	   stuðning	   strax	   í	   kjölfar	   ofbeldis	   á	   heimili	   þeirra.	   Sérfræðingur	  

verkefnisins	  fer	  í	  útkall	  með	  lögreglu	  eftir	  kl.	  16	  virka	  daga	  og	  um	  helgar	  og	  leggur	  mat	  

á	   þörf	   fyrir	   að	   veita	   börnunum	   áfallahjálp	   í	   kjölfar	   útkallsins.	   Einnig	   veitir	  

sérfræðingurinn	  börnunum	  meðferðarviðtal	  svo	  fljótt	  sem	  auðið	  er.	  Viðtölin	  fara	  fram	  

að	   Drekaslóð	   í	   Reykjavík	   eða	   í	   Kvennaathvarfi	   ef	   barn	   dvelur	   þar	   með	  móður	   sinni.	  

Þeim	   börnum	   sem	   sérfræðingurinn	   hefur	   afskipti	   af	   stendur	   til	   boða	   viðtalsmeðferð	  

með	   fimm	  viðtölum	  að	  meðaltali	   en	  mál	  barnanna	  eru	  unnin	   af	   sérfræðingnum	  sem	  

barnaverndarúrræði.	   Sérfræðingur	  verkefnisins	   kynnir	  að	   lokinni	   sinni	   viðtalsmeðferð	  

viðeigandi	   barnaverndarnefnd,	   og	   forsjáraðilum	   ef	   við	   á,	   mat	   sitt	   á	   meðferðarþörf	  

hvers	  barns	  fyrir	  sig	  (Barnaverndarstofa,	  2011;	  fylgiskjal	  3).	  	  

3 Aðferðafræði	  

Við	   framkvæmd	   þessarar	   rannsóknar	   voru	   notaðar	   eigindlegar	   og	   megindlegar	  

rannsóknaraðferðir.	   Tekin	   voru	   níu	   viðtöl	   og	   tíu	   einstaklingar	   svöruðu	   spurningalista	  

sem	  sendur	  var	  út.	  

Í	  þessum	  kafla	  verður	  gerð	  grein	  fyrir	  aðferðafræði	  rannsóknarinnar	  og	  framkvæmd	  

hennar.	  Í	  því	  felst	  meðal	  annars	  ástæða	  vals	  á	  úrtaki,	  gagnasöfnun	  og	  gagnaúrvinnsla,	  

val	  á	  þátttakendum,	  siðferðileg	  álitamál	  og	  takmarkanir	  rannsóknarinnar.	  	  

3.1 Aðferð	  

Rannsóknir	  í	  félagsvísindum	  eru	  gerðar	  til	  þess	  að	  öðlast	  ákveðna	  sýn	  á	  veruleikann	  út	  

frá	   stöðu	   þátttakenda.	   Hægt	   er	   að	   fara	   margar	   leiðir	   í	   þeirri	   vegferð	   innan	   tveggja	  

heima	  hugmyndafræðinnar,	  hins	  megindlega	  og	  hins	  eigindlega	  (Sigurlína	  Davíðsdóttir,	  

2003).	   Einnig	   er	   hægt	   að	   blanda	   saman	   aðferðum,	   það	   er	   að	   notast	   bæði	   við	  

eigindlegar	  aðferðir	  og	  megindlegar	  aðferðir	  í	  sömu	  rannsókn.	  Þegar	  slíkt	  er	  gert	  er	  um	  

að	   ræða	   blandaða	   aðferð	   (e.	   triangulation).	   Hvor	   aðferð	   fyrir	   sig	   býr	   yfir	   kostum	   og	  

göllum.	  Með	  því	  að	  blanda	  þeim	  saman	  við	  framkvæmd	  rannsókna	  er	  unnið	  að	  því	  að	  

gera	  framkvæmd	  og	  niðurstöður	  hennar	  sterkari	  (Esterberg,	  2002).	  

3.1.1 Eigindlegar	  rannsóknaraðferðir	  

Eigindlegar	   rannsóknaraðferðir	   fela	   að	   miklu	   leyti	   í	   sér	   að	   öðlast	   upplýsingar	   um	  

reynslu	   þátttakenda.	   Áhersla	   á	   að	   setja	   sig	   inn	   í	   hugarheim	   þátttakenda	   og	   skilja	  

umhverfi	   og	   upplifun	   þeirra	   á	   veruleikanum	   er	   einkennandi	   fyrir	   eigindlegar	  

aðferðarfræði	   (Rubin	   og	   Babbie,	   2008).	   Sökum	   þessa	   eru	   eigindleg	   gögn	   oft	   nefnd	  

„mjúk	   gögn“,	   þau	   eru	   lýsandi	   og	   mótast	   eftir	   túlkun	   þátttakanda	   (Rubin	   og	   Babbie,	  

2008;	  Sigurlína	  Davíðsdóttir,	  2003;	  Yeigidis	  og	  Weinbach,	  2009).	  

Eigindlegar	  rannsóknaraðferðir	  eru	  af	  ýmsum	  toga.	  Sem	  dæmi	  má	  nefna	  opin	  viðtöl	  

(stöðluð,	   hálf-‐stöðluð	   og	   óstöðluð),	   rýnihópa,	   innihaldsgreiningu	   á	   fyrirliggjandi	  

gögnum,	   etnógrafíu	   og	   þátttökuathuganir	   (Esterberg,	   2002;	   Sigurlína	   Davíðsdóttir,	  

2003;	  Yegidis	  og	  Weinbach,	  2009).	  Rannsóknaraðferðin	  gerir	  rannsakandanum	  kleift	  að	  

kafa	   djúpt	   í	   viðfangsefnið	   en	   takmarkanir	   eru	   á	   breidd	   þeirri	   sem	   aðferðin	   nær	  

(Sigurlína	  Davíðsdóttir,	  2003).	  Það	  er	  að	  segja,	  unnt	  er	  að	  skoða	  rannsóknarefnið	  ofan	  í	  

kjölinn	  (dýpt)	  en	  erfitt	  er	  að	  ná	  að	  rannsaka	  allt	  sem	  tengist	  því	  (breidd).	  

Alhæfingargildi	  eigindlegra	  rannsókna	  er	  ekki	  mikið.	  Niðurstöður	  þeirra	  segja	  til	  um	  

úrtak	  rannsóknarinnar	  og	  ekki	  er	  hægt	  að	  varpa	  þeim	  yfir	  á	  annan	  eða	  stærri	  hóp.	  Það	  

stafar	   meðal	   annars	   af	   því	   að	   rannsóknarferlið	   og	   útkoma	   þess	   er	   háð	   upplifun	  

rannsakanda	   á	   þátttakendum	   og	   túlkun.	   Væri	   rannsóknin	   framkvæmd	   öðru	   sinni	   af	  

öðrum	   rannsakanda	   með	   sömu	   þátttakendum	   er	   mjög	   líklegt	   að	   niðurstöður	  

viðkomandi	   yrðu	  aðrar	  en	  upphaflega.	  Önnur	  ástæða	  þess	  að	  erfitt	  er	  að	  alhæfa	  um	  

niðurstöður	   eigindlegra	   rannsókna	   er	   að	   djúpur	   skilningur	   aðstæðna	   sem	   næst	   um	  

aðstæður	   þátttakenda,	   byggður	   á	   frásögnum	   þeirra	   til	   dæmis	   um	   viðhorf	   þeirra	   og	  

skoðanir,	  er	  annar	  en	  fengist	  um	  aðra	  þátttakendur	  í	  álíka	  aðstæðum	  (Rubin	  og	  Babbie,	  

2008).	   Persónuleg	   reynsla	   hvers	   og	   eins	   mótar	   djúpan	   skilning	   rannsakandans	   á	  

innviðum	   rannsóknarefnisins.	   Með	   innviðum	   er	   til	   dæmis	   átt	   við	   að	   í	   rannsókn	   um	  

framkvæmd	   grunnskólastarfs	   á	   Íslandi	   kemst	   rannsakandi	   gjarnan	   að	   því	   hverja	  

þátttakanda	   líkar	   vel	   við	   og	   hverja	   honum	   líkar	   illa	   við,	   hvað	   honum	   finnst	   um	  

framkomu	  yfirmanns,	  hvernig	  samstarf	  við	  aðra	  starfsmenn	  gengur,	  og	  svo	  framvegis.	  

Slíkar	   upplýsingar	   gefa	   góða	   mynd	   af	   innviðum	   framkvæmdar	   á	   grunnskólastarfi	  

viðkomandi	   skóla	   en	   gefur	   ekki	   hugmynd	   um	   framkvæmd	   grunnskólastarfs	   annars	  

skóla.	  Því	  eru	  eigindlegar	  rannsóknaraðferðir	  ekki	  með	  mikið	  alhæfingargildi.	  

Rannsakandinn	  hefur	  mikil	  áhrif	  í	  eigindlegum	  rannsóknum	  og	  þarf	  að	  vera	  næmur	  

fyrir	  hlutverki	  sínu.	  Þegar	  rannsóknarefni	  er	  valið	  þarf	  rannsakandi	  að	  skoða	  sjálfan	  sig	  

og	  gera	  sér	  grein	  fyrir	  því	  hvort	  honum	  sé	  mögulegt	  að	  vera	  hlutlaus	  eða	  meðvitaður	  

um	   eigið	   viðhorf	   og	   hvort	   hann	   hafi	   áhuga	   á	   að	   vita	   meira	   um	   efnið	   (Yegidis	   og	  

Weinbach,	  2009).	  Hætta	  er	  á	  að	  ef	  rannsakandi	  fer	  af	  stað	  í	  eigindlega	  rannsókn	  með	  

fyrirfram	  mótaðar	  skoðanir	  á	  rannsóknarefninu	  að	  hann	  hagi	  rannsókninni	  eftir	  því	  en	  

leyfi	   túlkun	   og	   upplifun	   þátttakenda	   ekki	   að	   njóta	   sín.	   Með	   þátttöku	   í	   eigindlegum	  

rannsóknum	   gefur	   þátttakandi	   mun	   meira	   frá	   sér	   en	   hann	   mun	   fá	   til	   baka	   með	  

þátttökunni.	   Því	   er	   rannsakanda	   nauðsynlegt	   að	   huga	   að	   heilsu	   og	   líðan	  

þátttakendanna	  (Yegidis	  og	  Weinbach,	  2009),	  það	  er	  að	  varna	  því	  að	  rannsóknin	  gangi	  

of	  nærri	  þeim.	  

Í	   aðferðum	  eigindlegra	   rannsókna	   er	   unnið	  með	   aðleiðslu	   (e.	   inductive	   reasoning)	  

(Rubin	   og	   Babbie,	   2008;	   Esterberg,	   2002;	   Sigurlína	   Davíðsdóttir,	   2003;	   Yeigidis	   og	  

Weinbach,	  2009).	   Í	   aðleiðslu	   felst	   að	  hinn	   félagslegi	   veruleiki	   er	   rannsakaður	  og	  eftir	  

gagnaöflun	   og	   greiningu	   birtir	   rannsakandi	   niðurstöður	   og	   kenningu	   byggða	   á	   þeim,	  

það	  er	  að	  segja	  gögnin	  leiða	  til	  framsetningar	  á	  kenningu	  (Esterberg,	  2002).	  

3.1.2 Megindlegar	  rannsóknaraðferðir	  

Megindlegar	   rannsóknaraðferðir	   eru	   til	   þess	   fallnar	   að	   prófa	   tilgátur	   og	   finna	  

orsakasamhengi.	  Aðferðin	  byggir	  á	  afleiðslu	  (e.	  deductive	  reasoning)	  (Esterberg,	  2002;	  

Sigurlína	   Davíðsdóttir,	   2009;	   Yegidis	   og	   Weinbach,	   2009).	   Í	   afleiðslu	   felst	   að	  

rannsakandi	   framkvæmir	   rannsókn	  með	   það	   að	  markmiði	   að	   sannreyna	   tilgátu	   sem	  

hann	  hefur	  sett	  fram,	  yfirleitt	  byggða	  á	  fræðilegum	  grunni.	  Eftir	  að	  tilgátan	  hefur	  verið	  

sett	   fram	   er	   mælitæki	   sem	   talið	   er	   henta	   viðfangsefninu	   hannað.	   Niðurstöður	  

rannsóknarinnar	  ýmist	   staðfesta	   tilgátuna,	   sem	   leiðir	  að	  því	  að	  ný	  kenning	  verður	   til,	  

eða	  hafna	  henni	  (Esterberg,	  2002).	  	  

Megindleg	  gögn	  eru	  gjarnan	  nefnd	  „hörð	  gögn”	  því	  þau	  eru	  sett	  fram	  með	  tölum	  og	  

í	   töflum	   og	   þau	   eru	   ekki	   háð	   túlkunum	   á	   sama	   hátt	   og	   eigindleg	   gögn	   (Sigurlína	  

Davíðsdóttir,	  2009).	  Megindlegar	  rannsóknir	  byggja	  á	  mælingum	  á	  breytum	  og	   leitast	  

er	  við	  að	  koma	  auga	  á	  samband	  þeirra	  á	  milli	  (Neuman,	  1991).	  Einnig	  er	  áhersla	  lögð	  á	  

að	  með	  notkun	  megindlegra	   rannsóknaraðferða	   sé	  unnt	   að	  útskýra	  eða	   spá	   fyrir	   um	  

ákveðna	  hluti	  á	  grundvelli	  rannsóknarinnar	  (Yegidis	  og	  Weinbach,	  2009).	  	  

Mögulegt	   er	   að	   framkvæma	   megindlegar	   rannsóknir	   með	   mismunandi	   hætti,	   til	  

dæmis	  með	  tilraunum	  og	  könnunum	  (Sigurlína	  Davíðsdóttir,	  2003).	  Oftast	  nær	  er	  unnið	  

með	  ákveðið	  úrtak	  sem	  talið	  er	  geta	  endurspeglað	  þýði	  það	  sem	  úrtakið	  var	  tekið	  úr.	  

Með	  notkun	  megindlegrar	  rannsóknaraðferðar	  er	  unnt	  að	  rannsaka	  og	  fá	  upplýsingar	  á	  

breiðum	  vettvangi.	   Ekki	   fæst	  með	   slíkri	   aðferð	   djúpur	   skilningur	   á	   rannsóknarefninu.	  

Ástæður	  þess	  eru	  til	  dæmis	  að	  svarmöguleikar	  kannana	  eru	  staðlaðir	  og	  ekki	  er	  beðið	  

um	   eigin	   upplifun	   eða	   túlkun	   þátttakenda	   (Neuman,	   1991).	   Áreiðanleiki	   er	   mjög	  

mikilvægur	   í	   megindlegum	   rannsóknum	   og	   vísar	   í	   nákvæmni,	   það	   er	   að	   sömu	  

niðurstöður	  fást	  sé	  rannsóknin	  endurtekin	  með	  sama	  hætti	  en	  á	  öðrum	  tíma.	  Ólíkt	  við	  

notkun	   eigindlegra	   rannsókna	   er	   hægt	   að	   alhæfa	   út	   frá	   niðurstöðum	   megindlegra	  

rannsókna,	  að	  því	  gefnu	  að	  unnið	  sé	  með	  þær	  rétt	  tölfræðilega	  (Neuman,	  1991)	  og	  að	  

úrtak	  sé	  rétt	  valið	  (Rubin	  og	  Babbie,	  2008).	  

Blönduð	  rannsóknaraðferð	  

Val	   rannsóknaraðferðar	   skal	   gert	   á	   grundvelli	   rannsóknarspurninga	   svo	   hún	   geti	   í	  

framkvæmd	   leitt	   að	   bestu	   mögulegu	   útkomu.	   Samkvæmt	   Johnson	   og	   Onwuegbuzie	  

(2004)	  er	  best	  að	  notast	  við	  blandaða	  rannsóknaraðferð	  þegar	  um	  er	  að	  ræða	  rannsókn	  

með	   margar	   rannsóknarspurningar.	   Gagnsemi	   er	   megin	   hugmyndafræði	   hinnar	  

blönduðu	  aðferðar,	  en	  hún	  byggir	  ýmist	  á	  notkun	  megindlegra	  og	  eigindlegra	  aðferða	  í	  

senn,	  eða	  fjölbreyttri	  gagnasöfnun	  innan	  annarrar	  aðferðarinnar.	  

Notkun	  blandaðrar	  rannsóknaraðferðar	  eykur	  líkur	  á	  að	  samhljóða	  niðurstöður	  séu	  

réttar.	  Þar	   sem	  að	  eigindlegar	  og	  megindlegar	   rannsóknaraðferðir	  eru	  ekki	   lausar	  við	  

veikleika	  og	  ekki	  er	  til	  skotheld	  aðferð	  til	  þess	  að	  koma	  í	  veg	  fyrir	  hugsanlegar	  villur	  eða	  

vankanta	   í	   framkvæmd	  þá	  geta	  niðurstöður	  aðferðanna	   í	  blandaðri	  aðferð	   leitt	   líkum	  

að	  því	  að	  villur	   í	  framkvæmd	  eða	  mælitækjum	  séu	  ásættanlegar,	  það	  er	  að	  segja	  þær	  

hafi	  ekki	  úrslitaáhrif	  á	  rannsóknina	  (Rubin	  og	  Babbie,	  2008).	  

3.1.3 Val	  á	  aðferð	  

Eftir	  mótun	  og	   framsetningu	   rannsóknarspurninga	  var	  blönduð	  aðferð	   talin	  eiga	  best	  

við	   eðli	   rannsóknarinnar.	   Einnig	   þótti	   hún	   henta	   vel	   til	   þess	   að	   svara	  

rannsóknarspurningunum.	   Þátttakendur	   eru	   í	   þremur	   úrtökum,	   en	   þau	   spanna	   þrjá	  

hópa	  sem	  koma	  að	  Kvennaathvarfinu.	  Við	  framkvæmdina	  voru	  notuð	  viðtöl	  eigindlegra	  

rannsóknaraðferða	  og	  spurningakönnun	  megindlegra	  rannsóknaraðferða.	  	  

3.1.4 Úrtak	  og	  þátttakendur	  

Á	   Íslandi	   er	   ekki	   til	   skrá	   yfir	   þá	   sem	   nota	   þjónustu	   Kvennaathvarfsins.	   Málefnið	   er	  

viðkvæmt,	  eðli	  þess	  snertir	  einkalíf	  og	  hagi	  fólks	  og	  leitað	  er	  í	  athvarfið	  þegar	  aðstæður	  

heima	   við	   eru	   óbærilegar,	   neyð	   hefur	   barið	   dyra.	   Aðdragandi	   rannsóknarinnar	   var	  

áhugi	  framkvæmdastýru	  Kvennaathvarfsins	  á	  samstarfi	  um	  rannsókn	  á	  upplifun	  barna	  

á	   dvöl	   sinni.	   Án	   samstarfs	   við	   starfskonur	   Kvennaathvarfsins	   og	   milligöngu	   þess	   um	  

þátttakendur	   hefði	   rannsókn	   þessi	   ekki	   verið	   möguleg.	   Hóparnir	   sem	   tóku	   þátt	   í	  

rannsókninni,	   börn	   sem	   dvalið	   hafa	   í	   Kvennaathvarfinu	   og	   eru	   eldri	   en	   13	   ára,	  

starfskonur	  Kvennaathvarfsins	  og	  mæður	   sem	  dvalið	  hafa	   í	   Kvennaatvarfinu,	   eru	  mis	  

fjölmennir	  og	  aðgengi	  að	  þeim	  er	  ekki	  með	  öllu	  líkt.	  	  

Starfskonur	   sem	   starfa	   með	   börnum	   í	   Kvennaathvarfinu	   eru	   sex	   talsins.	   Nálægð	  

þeirra	   við	  málefnið	   er	  mikil	   í	   vinnunni	   og	  ætla	  má	   að	   það	   sé	   þeim	  hugleikið.	   Sökum	  

þess	   hversu	   fáar	   þær	   eru	   var	   ákveðið	   að	   reyna	   að	   tala	   við	   þær	   allar.	   Einungis	   var	  

mögulegt	   að	   tala	   við	   fimm	   þeirra,	   en	   ein	   var	   í	   starfsleyfi	   á	   gagnaöflunartímabilinu.	  

Aðferð	   þessi	   er	   oft	   nefnd	   þýðisrannsókn	   og	   er	   gjarnan	   notuð	   þegar	   þýðið	   er	   svo	  

fámennt	   að	   úrtak	   verður	   verulegur	   ef	   ekki	   allur	   hluti	   þess	   (Þórólfur	   Þórlindsson	   og	  

Þorlákur	  Karlsson,	  2003).	  

Mæður	  sem	  dvalið	  hafa	  með	  börn	  sín	   í	  Kvennaathvarfinu	  og	  börn	  þeirra	  er	  hópur	  

sem	  snert	  er	  á	   til	   skamms	  tíma	  við	  dvöl.	  Eftir	  að	  henni	   lýkur	  er	  samgangur	  þeirra	  við	  

Kvennaathvarf	   háð	   vilja	   móðurinnar	   og	   því	   hvort	   hún	   nýtir	   sér	   þjónustu	   athvarfsins	  

áfram.	   Í	   gegnum	  árin	  hefur	  myndast	   sterkt	   samband	  nokkurra	   kvenna	  og	  barna	   sem	  

dvalið	   hafa	   í	   athvarfinu	   við	   Kvennaathvarfið	   og	   starfsmenn	   þess.	   Sökum	   starfs	  

Kvennaathvarfsins	   og	   eðli	   þess	   samfélagslega	   séð	   var	   brugðið	   á	   það	   ráð	   að	   nota	  

markmiðsúrtak	   (e.	   purposive	   sampling)	   bæði	   hvað	   varðar	   mæður	   sem	   dvalið	   hafa	   í	  

Kvennaathvarfinu	  og	  börnin.	  Unnt	  er	  að	  notast	  við	  markmiðsúrtak	  þegar	  úrtak	  er	  valið	  

með	  það	  fyrir	  sjónum	  hvað	  hentar	  markmiði	  rannsóknarinnar	  (Þórólfur	  Þórlindsson	  og	  

Þorlákur	  Karlsson,	  2003;	  Yeigidis	  og	  Weinbach,	  2009).	  Samkvæmt	  Esterberg	  (2002)	  eru	  

þátttakendur	  markmiðsúrtaks	  valdir	  með	  tilliti	  til	  viðhorfa	  þeirra	  og	  reynslu,	  sem	  dæmi	  

geta	   þeir	   verið	  mjög	   upplýsandi	   umfram	   aðra.	   Einnig	   er	  markmiðsúrtak	   notað	   þegar	  

rannsóknin	  nær	  til	  einstaklinga	  sem	  erfitt	  er	  að	  ná	  til	  (Neuman,	  1991).	  	  

3.1.5 Mælitæki	  

Í	  rannsókninni	  voru	  notuð	  tvö	  mælitæki	  sökum	  þess	  að	  notast	  var	  við	  tvær	  aðferðir	  við	  

gagnaöflun,	  megindlega	  spurningalista	  og	  eigindleg	  hálf-‐stöðluð	  viðtöl.	  

Spurningalistar	  

Ákveðið	  var	  að	  til	  þess	  að	  fá	  svar	  við	  rannsóknarspurningunni	  „Telja	  mæður	  þörf	  á	  því	  

að	  börn	  þeirra	  fái	  aðstoð	  við	  komu	  og	  dvöl	  í	  Kvennaathvarfinu?	  Ef	  svo	  er,	  þá	  af	  hvaða	  

tagi?“	  væri	  best	  að	  notast	  við	  megindlega	  spurningakönnun	  (fylgiskjal	  4).	  Með	  þessari	  

aðferð	   var	   rannsakanda	   kleift	   að	   fá	   fram	   fjölbreyttar	   upplýsingar	   á	   tiltölulega	  

skömmum	  tíma.	  Þessi	  hluti	  rannsóknarinnar	  var	  framkvæmdur	  með	  það	  fyrir	  augum	  að	  

fá	  upplýsingar	  sem	  unnt	  væri	  að	  bera	  saman	  að	  einhverju	  leyti	  við	  frásagnir	  barnanna.	  

Spurningalistinn	   var	   hannaður	   af	   rannsakanda	   eftir	   lestur	   fræðilegs	   efnis	   um	  

málefnið	   og	   um	   framkvæmd	   spurningalista.	   Einnig	   höfðu	   samtöl	   rannsakanda	   við	  

leiðbeinanda	   og	   framkvæmdastýru	   Kvennaathvarfsins	   mótandi	   áhrif	   á	   innihald	  

spurningalistans.	   Leiðbeinandi	   og	   framkvæmdastýra	   Kvennaathvarfsins	   lásu	   yfir	   og	  

gerðu	  athugasemdir	  við	  listann	  ásamt	  því	  að	  samnemendum	  rannsakanda	  gafst	  kostur	  

á	   að	   koma	   með	   athugasemdir	   sem	   tekið	   var	   tillit	   til.	   Ef	   skilningur	   þátttakenda	   og	  

rannsakenda	   á	   spurningum	   mælitækisins	   er	   ekki	   sá	   sami	   ná	   spurningarnar	   ekki	   að	  

mæla	   það	   sem	   þeim	   er	   ætlað	   að	   mæla	   sem	   hefur	   áhrif	   á	   niðurstöðurnar	   (Þorlákur	  

Karlsson,	   2003).	   Því	   var	  metnaður	   lagður	   í	   að	   nota	   orð	   sem	  myndu	   ekki	   vefjast	   fyrir	  

þátttakendum	  og	  að	  skilningur	  rannsakanda	  og	  annarra	  á	  spurningunum	  væri	  sá	  sami.	  

Spurningalistinn	  inniheldur	  11	  spurningar,	  átta	  af	  þeim	  eru	  lokaðar	  spurningar,	  tvær	  

þeirra	   eru	   hálflokaðar	   og	   sú	   síðasta	   er	   opin.	   Lokaðar	   spurningar	   setja	   fram	   alla	  

svarmöguleika	  fyrir	  þátttakanda	  að	  velja	  úr	  (Hvernig	  finnst	  þér	  að	  stunda	  skóla?	  Mjög	  

gaman,	   frekar	   gaman,	   í	   meðallagi	   gaman	   eða	   leiðinlegt,	   frekar	   leiðinlegt,	   mjög	  

leiðinlegt).	  Í	  hálflokuðum	  spurningum	  eru	  margir	  svarmöguleikar	  en	  ekki	  eru	  allir	  þeirra	  

þekktir	   (Hvaða	   þjónustu	   óskar	   þú	   eftir	   í	   Kvennaathvarfi?	   Sálfræðingi,	   félagsráðgjafa,	  

geðlækni,	  lögreglu,	  aðstoð	  starfskvenna,	  aðstoð	  sjálfboðaliða,	  annað,	  hvað?	  	  

	   	   ).	   Að	   síðustu	   gefa	   opnar	   spurningar	   ekki	   kost	   á	   svarmöguleika	   heldur	  

þarf	  þátttakandi	  að	  skrifa	  eigið	  svar	  án	  þess	  að	  velja	  á	  milli	  kosta	  (Hvað	  finnst	  þér	  um	  

viðmót	  starfskvenna?	  	  	   	   )	  (Þorlákur	  Karlsson,	  2003).	  

Lokuðu	   spurningar	   spurningalistans	   eru	   ýmist	   settar	   upp	   með	   raðkvarða,	  

hlutfallskvarða	   eða	   jafnbilakvarða.	   Raðkvarði	   á	   við	   þegar	   svarmöguleikarnir	   eru	  

fyrirfram	  gefnir	  en	  segja	  ekki	  til	  um	  gildi	  það	  sem	  þátttakandi	  setur	  í	  svarmöguleikann	  

(Amalía	  Björnsdóttir,	  2003).	  Dæmi	  um	  slíka	  svarmöguleika	  er	  í	  lokaðri	  spurningu	  númer	  

8	  á	  spurningalistanum	  (Þorlákur	  Karlsson,	  2003;	  fylgiskjal	  4).	  

Hlutfallskvarði	   á	   við	   um	   þá	   svarmöguleika	   sem	   hafa	   ákveðin	   gildi	   og	   krefjast	   ekki	  

aukinnar	   túlkunar.	   Hlutfallskvarði	   hefur	   eiginlegan	   núllpunkt	   (Amalía	   Björnsdóttir,	  

2003)	   og	   dæmi	   um	  hann	  má	   finna	   í	   lokaðri	   spurningu	   númer	   1	   á	   spurningalistanum	  

(fylgiskjal	  4).	  

Jafnbilakvarði	   gefur	   ákveðin	   gildi	   líkt	   og	   hlutfallskvarði	   en	   hefur	   engan	   núllpunkt	  

(Amalía	  Björnsdóttir,	  2003).	  Dæmi	  um	  slíkan	  kvarða	  í	  hálflokaðri	  spurningu	  má	  finna	  í	  

spurningu	  númer	  6	  á	  spurningalistanum	  (fylgiskjal	  4).	  

Hinni	  opnu	  spurningu	  var	  bætt	  við	  spurningalistann	  með	  það	  að	  markmiði	  að	  veita	  

þátttakendum	  möguleika	  á	  að	  dýpka	  svör	  sín	  eða	  setja	  fram	  tillögur	  eða	  skoðanir	  sínar.	  

Spurningin	   snýr	   í	   rauninni	   að	   öllu	   innihaldi	   spurningalistans	   en	   hún	   er	   á	   þessa	   leið:	  

Hefur	  þú	  ábendingar	  til	  Kvennaathvarfsins	  um	  starfsemi	  þess	  sem	  varðar	  aðbúnað	  fyrir	  

börn?	   Opnar	   spurningar	   lúta	   ekki	   að	   tölfræðilegri	   úrvinnslu	   megindlegra	  

rannsóknaraðferða.	   Spurningin	   var	   talin	   mikilvæg	   til	   að	   gefa	   þátttakendum	   meira	  

ráðrúm	  til	  dæmis	  til	  að	  svara	  ákveðnum	  spurningum	  nánar	  eða	  koma	  með	  eigin	  skoðun	  

á	   þessu	  málefni,	   en	   betra	   er	   að	   hafa	   opna	   spurningu	   í	   spurningalista	   en	   ófullkomna	  

hálf-‐lokaða	  spurningu	  (Þorlákur	  Karlsson,	  2003).	  	  

Viðtalsvísir	  eigindlegra	  viðtala	  

Við	   framkvæmd	   viðtala	   rannsóknarinnar	   voru	   notuð	   hálf-‐stöðluð	   viðtöl	   (e.	   semi-‐

structured	   inteviews).	   Með	   notkun	   hálf-‐staðlaðra	   viðtala	   er	   markmiðið	   að	   rannsaka	  

ákveðið	  málefni	  með	   opnum	  hætti,	   þó	   að	   því	   leyti	   að	   viðmælanda	   gefst	   tækifæri	   til	  

þess	  að	  tjá	  sig	  óheft	  um	  skoðanir	  sínar	  og	  upplifanir	  með	  eigin	  orðum	  og	  áherslum.	   Í	  

þessari	  gerð	  viðtala	  styðst	  rannsakandinn	  við	  ákveðinn	  viðtalsvísi	  sem	  inniheldur	  helstu	  

málefni	  og	  víddir	  þeirra	  sem	  hann	  vill	  koma	  inn	  á	  í	  viðtalinu.	  Ekkert	  viðtal	  er	  eins,	  í	  raun	  

mótar	  viðmælandi	  það	  hverju	  sinni	  þrátt	  fyrir	  að	  viðtalsvísir	  rannsakanda	  ráði	  ferðinni	  í	  

grunninn	  (Esterberg,	  2002).	  

Við	   framkvæmd	   eigindlegra	   viðtala	   er	   oftar	   en	   ekki	   notast	   við	   hljóðupptöku	   að	  

gefnu	   samþykki	   viðmælanda.	  Með	   því	   að	   taka	   upp	   viðtalið	   gefst	   rannsakanda	   betra	  

tækifæri	  til	  þess	  að	  einbeita	  sér	  að	  framkvæmd	  viðtalsins	  án	  þess	  að	  vera	  að	  skrifa	  hjá	  

sér	   nótur	   eða	   punkta	   hjá	   sér	   viðbrögð	   viðmælandans.	  Hvernig	   fólk	   talar	   um	  ákveðið	  

umræðuefni	   getur	   verið	   jafn	  mikilvægt	   og	   það	   sem	   það	   segir.	  Með	   því	   að	   taka	   upp	  

viðtöl	  er	  rannsakandanum	  gert	  auðveldara	  fyrir	  að	  rifja	  þau	  upp,	  en	  einnig	  auðveldar	  

það	   gagnaúrvinnslu	   (Esterberg,	   2002).	   Svörun	   og	   upplifun	   rannsakanda	   í	   eigindlegri	  

vinnu	   er	   einnig	   mikilvæg	   og	   því	   geta	   dagbókarfærslur	   eða	   eigin	   hljóðupptaka	  

rannsakanda	   með	   athugasemdum	   aðstoðað	   við	   gagnaúrvinnslu	   (Esterberg,	   2002;	  

Silverman,	  2010).	  

Í	   viðtölunum	   var	   notast	   við	   tvo	   viðtalsvísa.	   Annars	   vegar	   viðtalsvísi	   sem	   átti	   við	  

málefni	   barna	   sem	   dvalið	   hafa	   í	   Kvennaathvarfinu	   (fylgiskjal	   5)	   og	   þær	  

rannsóknarspurningar	  sem	  snúa	  að	  þeim	  (Hver	  er	  líðan	  og	  upplifun	  barna	  sem	  dvelja	  í	  

Kvennaathvarfi	   á	  dvöl	   sinni	  og	  hvaða	  aðstoð	  er	  þeim	  veitt	  þar?	  Hvernig	  upplifa	  börn	  

dvöl	  sína	  í	  Kvennaathvarfinu	  með	  tilliti	  til	  samskipta	  við	  fjölskyldu	  og	  vini?).	  Hins	  vegar	  

var	   notaður	   viðtalsvísir	   sem	   sneri	   að	   framkvæmd	   starfskvenna	   Kvennaathvarfsins	   á	  

starfi	  sinu	  (fylgiskjal	  6)	  og	  rannsóknarspurningunni	  sem	  á	  við	  um	  það	  (Hvernig	  er	  vinnu	  

með	   börnum	   háttað	   í	   Kvennaathvarfinu?	   Hver	   er	   grunnur	   starfsmanna?).	  

Viðtalsvísarnir	  ramma	  inn	  þá	  þætti	  sem	  rannsakandi	  hafði	   fyrirhugað	  að	  koma	  inn	  á	   í	  

viðtölum	   við	   viðmælendur	   sína.	   Viðtalsvísarnir	   samanstanda	   af	   grófum	   punktum	  

(þemum)	   og	   vísum	   að	   spurningum	   en	   í	   hálf-‐stöðluðum	   viðtölum	   afmarkar	  

viðtalsvísirinn	  efnistök	  og	  hugsanlegar	   spurningar	   sem	   tengjast	  þeim	   sem	  unnt	  er	   að	  

notast	   við	   í	   framkvæmd	   (Kvale	   og	   Brinkmann,	   2009).	   Viðtalsvísarnir	   voru	   byggðir	   á	  

fræðilegri	  þekkingu	  og	  með	  aðrar	  rannsóknir	  að	  fyrirmynd.	  Þeir	  voru	  kynntir	  á	  málstofu	  

meistaranema	   í	   félagsráðgjöf	   þar	   sem	   samnemendur	   og	   kennarar	   komu	   með	  

athugasemdir	   um	   þau	   atriði	   sem	   þörfnuðust	   lagfæringar.	   Einnig	   fór	   leiðbeinandi	   yfir	  

viðtalsvísana	  og	  veitti	   rannsakanda	  nytsamlegar	  ábendingar	  um	  spurningar	   sem	  unnt	  

væri	   að	   nota	   í	   viðtölunum	   með	   tilliti	   til	   þess	   að	   veita	   svör	   við	  

rannsóknarspurningunum.	  	  

3.2 Framkvæmd	  rannsóknar	  

Undirbúningur	  að	  framkvæmd	  rannsóknar	  hófst	  vorið	  2011	  og	   lauk	   í	  nóvember	  sama	  

ár.	  Rannsakandi	  hóf	  samstarf	  við	  framkvæmdastýru	  Kvennaathvarfsins	  um	  rannsóknina	  

í	   maí	   2011	   og	   mótaði	   hana	   í	   samráði	   við	   athvarfið	   og	   leiðbeinanda.	   Leit	   að	  

þátttakendum	   hófst	   í	   byrjun	   sumars	   og	   sá	   framkvæmdastýra	   Kvennaathvarfsins	   um	  

hana.	  Rannsóknin	  var	  tilkynnt	  Persónuvernd	  í	  ágústmánuði.	  Ekki	  reyndist	  þörf	  á	  því	  að	  

sækja	   um	   leyfi	   fyrir	   framkvæmd	   rannsóknarinnar	   sökum	   þess	   að	   vinnsla	  

persónuupplýsinga	  fór	  fram	  með	  samþykki	  þátttakenda	  samkvæmt	  1.	  lið	  8.	  gr.	  og	  1.	  lið	  

9.	  gr.	  laga	  um	  persónuvernd	  og	  meðferð	  persónuupplýsinga	  nr.	  77/2000.	  

Rannsóknin	   felur	   í	   sér	   viðtöl	   við	   þrjú	   börn	   eldri	   en	   13	   ára	   sem	   dvalið	   hafa	   í	  

Kvennaathvarfinu,	  viðtöl	  við	  fimm	  starfskonur	  Kvennaathvarfsins	  og	  spurningakönnun	  

sem	  mæður	  sem	  hafa	  dvalið	  í	  Kvennaathvarfinu	  með	  börn	  sín	  tóku.	  

3.2.1 Gagnaöflun	  

Ritun	  stöðu	  þekkingar	  var	  lokið	  þegar	  að	  eiginlegri	  framkvæmd	  rannsóknarinnar	  kom.	  

Gagnaöflun	   spurningalista	   hófst	   3.október	   2011	   og	   varði	   til	   17.	   október	   2011.	  

Gagnaöflun	   viðtala	   hófst	   með	   fyrsta	   viðtali	   þann	   5.	   október	   2011	   og	   varði	   til	   þess	  

áttunda	   sem	   fór	   fram	   þann	   17.	   október	   2011.	   Spurningalistarnir	   voru	   þýddir	   eftir	  

þörfum	  þátttakenda	  og	  voru	  að	  lokum	  lagðir	  fyrir	  á	  fimm	  tungumálum.	  Viðtölin	  fóru	  öll	  

fram	   á	   íslensku.	   Spurningalistarnir	   voru	   ýmist	   sendir	   með	   tölvupósti	   eða	   fylltir	   út	   í	  

Kvennaathvarfi	   af	   mæðrum	   í	   dvöl,	   eftir	   óskum	   þátttakenda.	   Viðtöl	   voru	   tekin	   við	  

þátttakendur	  í	  Kvennaathvarfi	  og	  á	  heimili	  þeirra,	  einnig	  með	  tilliti	  til	  óska	  þátttakenda.	  

Þau	   ungmenni	   sem	   tekin	   voru	   viðtöl	   við	   gáfu	   öll	   skriflegt	   upplýst	   samþykki	   fyrir	  

þátttöku	   sinni	   í	   rannsókninni.	   Undanfari	   þess	   var	   þó	   skriflegt	   upplýst	   samþykki	  

forráðamanna	   þeirra.	   Einnig	   undirrituðu	   starfskonur	   Kvennaathvarfsins	   upplýst	  

samþykki	   fyrir	   sinni	   þátttöku.	  Upplýst	   samþykki	   er	   til	   þess	   fallið	   að	   vernda	  hagsmuni	  

einstaklinga	  og	  er	  staðfesting	  þess	  að	  viðkomandi	  skilji	  inntak	  rannsóknarinnar	  og	  veiti	  

leyfi	   sitt	   fyrir	   þátttöku	   (Landlæknisembættið,	   2008).	   Notast	   var	   við	   tvær	   útgáfur	  

upplýsts	   samþykkis	   ungmenna	   og	   forráðamanna	   þeirra,	   það	   er	   hið	   upprunalega	  

(fylgiskjal	   7)	   var	   einfaldað	   með	   endurgerð	   (fylgiskjal	   8).	   Ástæða	   þess	   var	   að	  

viðmælendur	   voru	   af	   erlendu	   bergi	   brotnir	   og	   eftir	   tilraun	   framkvæmdastýru	  

Kvennaathvarfsins	   til	   þess	   að	   kynna	   hið	   upprunalega	   upplýsta	   samþykki	   fyrir	  

forráðamönnum	  þeirra	  kallaði	  hún	  eftir	  auðveldari	  útgáfu.	  Með	  úrlausn	  á	  nafnlausum	  

spurningalista	  gáfu	  mæður	  þær	  sem	  fylltu	  hann	  út	  upplýst	  samþykki	  sitt.	  

Öll	   viðtölin	   voru	   tekin	   upp	   á	   hljóðupptökutæki,	   að	   gefnu	   samþykki	   viðmælenda.	  

Einnig	   völdu	   viðmælendur	   sér	   fölsk	   nöfn	   fyrir	   rannsakanda	   að	   nota	   við	   vinnslu	  

viðtalanna.	  Ekki	  var	  þörf	  á	  túlki	  við	  framkvæmd	  viðtalanna.	  

3.2.2 Gagnaúrvinnsla	  

Gagnaúrvinnsla	  fór	  fram	  með	  tvennum	  hætti,	  Annars	  vegar	  var	  notast	  við	  tölfræðiforrit	  

til	  þess	  að	  birta	  niðurstöður	  spurningakönnunar	  og	  hinsvegar	  voru	  viðtöl	  þau	  sem	  tekin	  

voru	  afrituð	  og	  greind	  í	  þemu.	  

Við	   úrvinnslu	   megindlegra	   spurningalista	   var	   notast	   við	   tölfræðiforritið	   SPSS.	  

Niðurstöður	   spurningalista	   eru	   birtar	   með	   lýsandi	   tölfræði	   í	   formi	   taflna	   í	  

niðurstöðukafla.	   Í	   lýsandi	   tölfræði	   gegna	   töflur	   og	   myndir	   lykilatriði	   hvað	   varðar	  

framsetningu	  gagna	  og	  er	  rannsakanda	  unnt	  að	  birta	  allt	   frá	  einföldum	  tíðnitöflum	  til	  

flókinna	  mynda	  sem	  útskýra	  tengsl	  á	  milli	  breyta	  (Amalía	  Björnsdóttir,	  2003),	  eftir	  því	  

sem	  hentar	  hverju	  sinni.	  

Úrvinnsla	   eigindlegra	   viðtala	   fór	   fram	   með	   opinni	   kóðun.	   Hún	   felur	   það	   í	   sér	   að	  

viðtölin	  eru	  afrituð	  og	  yfirfarin	  endurtekið	  með	  það	  fyrir	  sjónum	  að	  greina	  þau	  og	  bera	  

kennsl	   á	   sameiginleg	   atriði,	   svokölluð	   þemu.	   Samkvæmt	   Esterberg	   (2002)	   er	   einnig	  

mikilvægt	   að	   rannsakandi	   hafi	   opinn	   huga	   fyrir	   því	   sem	   ólíkt	   er	   með	   viðtölunum.	  

Niðurstöður	  gagnanna	  eru	  túlkaðar	  og	  taka	  mið	  af	  markmiði	  og	  rannsóknarspurningum	  

rannsóknarinnar	  (Yegidis	  og	  Weinbach,	  2009).	  Túlkun	  á	  niðurstöðum	  viðtala	  gerir	  kröfu	  

um	  að	  þær	  séu	  bornar	  saman	  við	  aðrar	  rannsóknarniðurstöður	  á	  málefninu,	  liggi	  slíkar	  

fyrir	   (Rubin	   og	   Babbie,	   2008).	   Niðurstöður	   viðtala	   þessarar	   rannsóknar	   eru	   birtar	   í	  

niðurstöðukafla.	  

3.2.3 Takmarkanir	  rannsóknarinnar	  

Takmarkanir	   rannsóknarinnar	   eru	   nokkrar.	   Fyrst	  má	   nefna	   að	   tvö	   úrtaka	   hennar	   eru	  

afar	  lítil.	  Er	  þar	  um	  að	  ræða	  úrtak	  mæðra	  sem	  dvalið	  hafa	  í	  Kvennaathvarfinu	  og	  úrtak	  

barna	   sem	   dvalið	   hafa	   í	   Kvennaathvarfinu.	   Við	   upphaf	   rannsóknar	   var	   útlit	   fyrir	   að	  

þátttakendur	   yrðu	  mun	   fleiri	   en	   við	   framkvæmd	   varð	   raunin	   önnur.	   Sökum	   þess	   og	  

hinnar	   eigindlegu	   aðferðarfræði	   sem	   viðtölin	   voru	   framkvæmd	   eftir	   er	   ekki	   hægt	   að	  

yfirfæra	   niðurstöður	   yfir	   á	   heildina.	   Einungis	   er	   hægt	   að	   alhæfa	   um	   þann	   hóp	   sem	  

úrtakið	  náði	  til.	  

Skráningum	  er	  haldið	   í	   lágmarki	   hjá	   Kvennaathvarfinu	  og	  það	  er	   ekki	   sjálfgefið	   að	  

konur	   haldi	   áfram	   að	   nýta	   sér	   þjónustu	   athvarfsins	   eða	   að	   samband	   haldist	   við	  

starfsemina	  eftir	  að	  dvöl	   lýkur.	  Því	  getur	  verið	  erfitt	  eða	  ómögulegt	  að	  hafa	  samband	  

við	  konur	  sem	  eru	  þjónustunotendur	  Kvennaathvarfsins	  einhverju	  sinni	  á	  lífsleiðinni	  því	  

upplýsingar	  um	  heimilisföng	  þeirra	  og	  símanúmer	  eru	  ekki	  alltaf	   tekin	  niður.	  Einungis	  

11	   mæður	   svöruðu	   spurningalistanum.	   Þrátt	   fyrir	   að	   Kvennaathvarfið	   gefi	   ekki	   út	  

upplýsingar	  um	  það	  hversu	  margar	  mæður	  dveljist	  hjá	  þeim	  hvert	   ár	  má	  ætla	  að	   frá	  

stofnun	   þess	   hafi	   langt	   um	   fleiri	   mæður	   dvalið	   hjá	   þeim,	   með	   tilliti	   til	   heildarfjölda	  

kvenna	  og	  barna	  sem	  dvalið	  hafa	  í	  Kvennaathvarfinu	  síðastliðin	  ellefu	  ár	  sem	  gert	  var	  

grein	  fyrir	  í	  kaflanum	  Tölulegar	  upplýsingar	  um	  börn	  í	  Kvennaathvarfi.	  	  

Fjöldi	  barna	  sem	  dvelur	  í	  Kvennaathvarfi	  um	  einhvern	  tíma	  er	  allnokkur.	  Börn	  koma	  

og	  dvelja	  með	  mæðrum	  sínum	  og	  inni	  í	  athvarfinu	  eru	  þær	  tengiliðir	  við	  börn	  sín.	  Líkt	  

og	  með	  mæðurnar	  er	  það	  háð	  sambandi	  barna	  við	  Kvennaathvarfið	  hvort	  samband	  og	  

velvild	  í	  garð	  Kvennaathvarfsins	  viðhelst	  eftir	  að	  dvöl	  lýkur.	  Erfiðlega	  reyndist	  að	  finna	  

börn	   á	   aldrinum	   13-‐18	   ára	   sem	   dvalið	   höfðu	   í	   Kvennaathvarfinu.	   Ástæður	   þess	   eru	  

meðal	   annars	  óvissa	  um	  heimilisaðstæður	  barnanna	   (það	  er	  hvort	  þau	  búa	  enn	  með	  

ofbeldismanninum)	   og	   litlar	   skráningar.	   Í	   upphafi	   sumars	   var	   útlit	   fyrir	   að	   átta	   börn	  

væru	  möguleg	  til	  viðtals	  háð	  leyfi	  forráðamanns.	  Sökum	  þess	  að	  ekki	  náðist	  í	  foreldrana	  

og	  ekki	  fékkst	  leyfi	  til	  þess	  að	  tala	  við	  sum	  barnanna	  voru	  þau	  að	  lokum	  þrjú	  sem	  voru	  

tilbúin	   til	   þess	   að	   taka	   þátt	   í	   rannsókninni.	   Þrátt	   fyrir	   að	   þau	   væru	   svo	   fá	   taldi	  

rannsakandi	  og	  leiðbeinandi	  mikilvægt	  að	  taka	  viðtöl	  við	  þau	  börn	  sem	  náðist	  samband	  

við.	  

Forstöðustýra	   Kvennaathvarfsins	   hafði	   milligöngu	   um	   að	   útvega	   rannsakanda	  

þátttakendur	   í	  úrtök	  barna	  og	  mæðra	  sem	  dvalið	  höfðu	   í	  athvarfinu.	  Mikilvægt	  er	  að	  

hafa	  í	  huga	  að	  það	  getur	  hafa	  haft	  áhrif	  bæði	  á	  val	  þátttakenda	  sem	  og	  svörun	  þeirra.	  

Beri	  þátttakandi	  til	  dæmis	  mikið	  þakklæti	  til	  starfsemi	  athvarfsins	  er	  ekki	  loku	  fyrir	  það	  

skotið	   að	   svör	   viðkomandi	   séu	   öll	  með	   jákvæðum	  brag	   eða	   að	   viðkomandi	   hafi	   ekki	  

fundist	   sem	   hann	   gæti	   neitað	   þátttöku.	   Samband	   fyrrverandi	   þjónustuþega	   við	  

starfskonur	   Kvennaathvarfsins	   hefur	   líka	   mótandi	   áhrif	   á	   það	   hvort	   viðkomandi	   sé	  

beðinn	  um	  að	  taka	  þátt	  eður	  ei.	  Slíkt	  getur	  orsakað	  ákveðna	  skekkju	  á	  úrtakið.	  

3.2.4 Siðferðileg	  álitamál	  

Í	   rannsóknum	   þar	   sem	   fólk	   og	   mannleg	   hegðun	   er	   rannsökuð,	   líkt	   og	   í	   mörgum	  

rannsóknum	   félagsráðgjafa,	   er	   rannsakandi	   sífellt	   að	   falast	   eftir	   upplýsingum	   frá	  

einstaklingum	  við	  framkvæmd	  rannsóknarinnar.	  Í	  ferli	  rannsóknar	  þarf	  rannsakandi	  að	  

vera	   meðvitaður	   um	   eigin	   skoðanir	   og	   viðhorf	   hvað	   varðar	   þann	   málaflokk	   sem	  

rannsóknarefnið	   snýr	   að	   og	   huga	   að	   velferð	   og	   hagsmunum	  þátttakenda	   (Yegidis	   og	  

Weinbach,	   2009).	   Vitað	   var	   að	   eðli	   rannsóknarefnisins	   gæti	   haft	   tilfinningalegar	  

afleiðingar	   á	   viðmælendur.	   Við	   framkvæmd	   rannsóknarinnar	   naut	   rannsakandi	  

stuðnings	   sálfræðings.	   Stuðningurinn	   fólst	   í	   því	   að	   ef	   upp	   hefði	   komið	   sú	   staða	   að	  

rannsóknin	  hefði	  augljósleg	  djúpstæð	  neikvæð	  áhrif	  á	  þátttakanda	  þá	  var	  rannsakanda	  

unnt	   að	   vísa	   honum	   í	   viðtalstíma	   til	   sálfræðings	   endurgjaldslaust.	   Þátttakendur	   voru	  

upplýstir	  um	  þetta	  á	  upplýsingablaði	  um	  rannsóknina	  sem	  fylgdi	  upplýstu	  samþykki.	  

Að	  mati	   rannsakanda	  var	   rannsókn	  þessi	   talin	  geta	  verið	   til	  hagsbóta	   fyrir	  málstað	  

barna	   sem	   dvelja	   í	   Kvennaathvarfinu	   á	   lífsleið	   sinni.	   Vonir	   voru	   bundnar	   við	   að	  

niðurstöður	   hennar	   myndu	   til	   dæmis	   hafa	   áhrif	   á	   stefnumörkun,	   starfsaðferðir	   eða	  

viðhorf	   til	   stöðu	   umræddra	   barna.	   Samkvæmt	   Yegidis	   og	   Weinbach	   (2009)	   skal	  

rannsakandi	   tryggja	   að	   réttindi	   þátttakanda	   séu	   virt	   að	   tvennu	   leyti.	   Þau	   réttindi	  

stangast	   á	   og	   vega	   þarf	   og	  meta	   í	   sífellu	   hvort	   þeim	   sé	  mætt	  með	   viðunandi	   hætti.	  

Annars	   vegar	   er	   um	   að	   ræða	   réttindi	   þátttakanda	   til	   þess	   að	   staða	   hans	   sé	   ekki	  

misnotuð,	   með	   tilliti	   til	   varnarleysis	   hans.	   Hins	   vegar	   er	   um	   að	   ræða	   réttindi	  

þátttakanda	   til	   þátttöku	   í	   rannsókn	   sem	   framkvæmd	   er	   í	   þágu	   viðkomandi	   og	   til	  

fræðilegrar	   framvindu	   fyrir	  málefnið.	  Rannsakandi	  hafði	  þetta	   í	  huga	  við	   framkvæmd	  

rannsóknarinnar.	  

4 Niðurstöður	  

Í	  þessum	  kafla	  verða	  niðurstöður	  rannsóknarinnar	  kynntar.	  Eftir	  að	  viðtölin	  höfðu	  margsinnis	  

verið	  lesin	  yfr	  og	  þemagreind	  með	  opinni	  og	  markvissri	  kóðun	  stóðu	  fimm	  meginþemu	  upp	  úr,	  

þrjú	   úr	   úrtaki	   starfskvenna	   í	   Kvennaathvarfinu	   og	   tvö	   úr	   úrtaki	   barna	   sem	   hafa	   dvalið	   í	  

Kvennaathvarfinu.	   Þemu	   úr	   viðtölum	   við	   börn	   sem	   hafa	   dvalið	   í	   Kvennaathvarfinu	   voru:	  

upplifun	   af	   dvöl	   í	   Kvennaathvarfinu	   og	  aðstoð	   sem	   börnum	   var	   veitt.	   Þemu	   úr	   viðtölum	   við	  

starfskonur	   Kvennaathvarfsins	   voru:	   starfsemi	   Kvennaathvarfs	   með	   tilliti	   til	   barna,	   börn	   í	  

Kvennaathvarfi	  og	  samstarf	  Kvennaathvarfs	  og	  stofnanna	  í	  opinberri	  þjónustu.	  Svör	  mæðra	  við	  

spurningakönnuninni	   voru	   slegin	   inn	   í	   tölfræðiforritið	   SPSS	   og	   niðurstöður	   eru	   birtar	   með	  

töflum.	  	  

4.1 Börn	  sem	  hafa	  dvalið	  í	  Kvennaathvarfinu	  

Hér	  verður	  farið	  yfir	  þau	  tvö	  þemu	  sem	  komu	  út	  við	  þemagreiningu	  á	  viðtölum	  við	  börn	  sem	  

hafa	  dvalið	  í	  Kvennaathvarfi	  með	  móður	  sinni.	  Börnin	  sem	  viðtöl	  voru	  tekin	  við	  verða	  hér	  eftir	  

kölluð	  viðmælendur.	  	  

4.1.1 Dvöl	  í	  Kvennaathvarfi	  

Við	   komu	   í	   Kvennaathvarfið	   höfðu	   viðmælendurnir	   ekki	   hugmynd	  um	  hvaða	   starfsemi	   húsið	  

hafði	  að	  geyma.	  Tveimur	  viðmælendanna	  var	  sagt	  að	  verið	  væri	  að	  fara	  með	  þá	  í	  öruggt	  skjól,	  

en	  á	  heimili	  þeirra	  hafði	  viðgengist	  mikið	  ofbeldi.	  Þeir	  skildu	  það	  og	  voru	  glaðir	  að	  þeir	  væru	  að	  

fara	  á	  öruggan	  stað.	  Annar	  þeirra	  sagði	  þó	  

	  

mér	   leið	  ekki	  mjög	  vel	  með	  að	  vera	  að	   fara	  þangað.	  Ég	  vissi	  
samt	   að	   það	  myndi	   vera	   gert	   eitthvað	   fyrir	   okkur	   svo	   okkur	  
liði	  betur	  eða	  gera	  gott	   fyrir	  okkur	  en	  ég	  vissi	  ekki	  hvað	  það	  
myndi	  vera.	  

	  

Starfsmenn	  barnaverndar	  fóru	  með	  þá	  og	  móður	  þeirra	  í	  Kvennaathvarfið.	  Nokkru	  seinna	  sagði	  

móðir	  þeirra	  þeim	   frá	  því	  hvaða	   staður	  Kvennaathvarfið	  væri.	  Þeim	  þriðja	  var	   sagt	  af	  móður	  

sinni	  að	  þau	  væru	  að	  flytja,	  en	  honum	  var	  ekki	  sagt	  hvert	  eða	  af	  hverju.	  Það	  var	  ekki	  fyrr	  en	  þau	  

voru	   búin	   að	   vera	   í	   tvær	   nætur	   í	   athvarfinu	   sem	   móðir	   hans	   sagði	   honum	   frá	   því	   hvað	  

Kvennaathvarfið	   er.	   Enginn	   viðmælendanna	   gerði	   sér	   grein	   fyrir	   því	   að	   þeir	   myndu	   fara	   í	  

tímabundið	  húsnæði	  né	  að	  þeir	  myndu	   í	   raun	  búa	  með	  öðrum	  en	  móður	  sinni	  og	  systkinum.	  

Enginn	  viðmælendanna	  hélt	  þó	  að	  hann	  væri	  á	  gistihúsi	  eða	  í	  sumarbústað	  en	  óvissa	  einkenndi	  

fyrstu	   dvalardagana.	   Viðmælendurnir	   vissu	   allir	   af	   því	   við	   komu	   í	   Kvennaathvarfið	   að	  

staðsetning	  þess	  væri	  leynileg	  og	  þeim	  fannst	  þau	  upplifa	  öryggi.	  

Smæð	  Kvennaathvarfsins	  og	  þess	  pláss	  sem	  viðmælendurnir	  fengu	  var	  þeim	  erfið	  frá	  fyrsta	  

degi.	  Þeir	  töluðu	  allir	  um	  að	  það	  væri	  ekki	  eðlilegt	  að	  búa	  í	  svona	  aðstæðum	  og	  að	  þeim	  hefði	  

liðið	  eins	  og	  þeir	  væru	  gestir	  í	  svolítinn	  tíma.	  Þeir	  nefndu	  allir	  að	  það	  hefði	  verið	  skrítið	  að	  þurfa	  

að	  taka	  tillit	  til	  annarra	  til	  svona	  langs	  tíma	  en	  tveir	  viðmælendanna	  höfðu	  dvalið	  í	  athvarfinu	  í	  

3	  mánuði	  en	  sá	  þriðji	  dvaldi	  þar	  enn	  og	  var	  á	  fjórða	  dvalarmánuði	  þegar	  viðtalið	  átti	  sér	  stað.	  	  

Einn	  viðmælendanna	  kom	  frá	  Reykjavík	  en	  tveir	  þeirra	  voru	  annars	  staðar	  frá.	  Sá	  sem	  

kom	   frá	   Reykjavík	   gat	   sótt	   sinn	   skóla,	   stundað	   íþróttir	   og	   umgengist	   vini	   sína.	   Þegar	  

hann	  var	  spurður	  hvort	  hann	  hefði	  getað	  verið	  eins	  og	  venjulegur	  unglingur	  þegar	  hann	  

bjó	   í	   Kvennaathvarfinu	   sagði	   hann:	   já,	   ég	   er	  með	   tölvu	   uppi	   og	   svo	   er	   ég	   alltaf	  með	  

vinunum	  og	  svona.	  Einn	  viðmælandinn	  sagðist	  mega	  bjóða	  vinum	  með	  sér	  inn	  ef	  hann	  

vildi	   en	   þá	   þyrfti	   hann	   að	   vera	   innilokaður	  með	   þeim	   í	   herbergi	   í	   kjallaranum.	  Hann	  

sagðist	  aldrei	  hafa	  tekið	  einhvern	  með	  sér	  inn.	  Hann	  sagði	  að	  sér	  fyndist	  það	  asnalegt	  

en	  sagðist	  í	  senn	  skilja	  að	  hann	  mætti	  ekki	  fara	  með	  vini	  sína	  inn	  um	  allt	  hús.	  Hinir	  tveir	  

viðmælendurnir	  fóru	  einungis	  þrisvar	  sinnum	  út	  úr	  húsi	  á	  þeim	  þremur	  mánuðum	  sem	  

þeir	  bjuggu	  í	  Kvennaathvarfinu.	  Ástæðu	  þess	  töldu	  þeir	  vera	  af	  tvennum	  toga.	  Annars	  

vegar	   fámenni	   starfsmanna	   og	   hinsvegar	   hræðslu	   móður	   þeirra	   við	   föður	   þeirra.	  

Viðmælendurnir	  voru	  sammála	  því	  að	  það	  hefði	  verið	  mjög	  erfitt	  að	  vera	  svona	   lengi	  

inni.	  Annar	  þeirra	  hafði	  á	  orði	  hann	  hefði	  oft	  setið	  við	  gluggann	  og	  horft	  út	  og	  látið	  sig	  

dreyma	  um	  að	  hann	  væri	  að	  hlaupa	  um	  göturnar	  eins	  og	  fólkið.	  Þeir	  voru	  sammála	  um	  

að	   þeim	   hefði	   liðið	   vel	   í	   þessi	   fáu	   skipti	   sem	   þeir	   fóru	   út,	   en	   þá	   fóru	   þeir	   í	   bíó,	   í	  

húsdýragarðinn	  og	  röltu	  um	  miðbæinn.	  Þeir	  tveir	  viðmælendur	  sem	  fóru	  nánast	  aldrei	  

út	  leið	  oft	  illa,	  dagarnir	  voru	  lengi	  að	  líða	  og	  þeir	  héldu	  sig	  út	  af	  fyrir	  sig.	  

Mörg	  börn	  dvöldu	  í	  Kvennaathvarfinu	  á	  sama	  tíma	  og	  viðmælendurnir.	  Þeir	  sögðust	  

allir	  hafa	  leikið	  við	  börnin,	  þó	  í	  mismiklum	  mæli.	  Einn	  þeirra	  sagðist	  stundum	  nenna	  að	  

leika	   við	   börnin	   en	   að	   hann	   þyldi	   ekki	   þegar	   þau	   væru	   að	   gráta.	   Hann	   sagði	   þó	   að	  

honum	  fyndist	  það	  ekkert	  mjög	  skemmtilegt.	  Hinir	  tveir	  töluðu	  um	  að	  það	  hefði	  verið	  

gott	  að	  geta	  leikið	  við	  börnin	  sem	  dvöldu	  á	  sama	  tíma	  í	  Kvennaathvarfinu	  sem	  öll	  voru	  

yngri	  en	  þeir.	  Að	  leika	  við	  börnin	  var	  eitt	  af	  því	  fáa	  sem	  þeir	  gátu	  gert	  í	  athvarfinu	  því	  

þeir	   fóru	  nánast	   aldrei	   út.	   Þeir	   voru	   líka	  mikið	  með	  mæðrum	   sínum	  á	  meðan	   á	   dvöl	  

stóð.	   Á	   þeim	   þremur	  mánuðum	   sem	   þeir	   dvöldu	   í	   Kvennaathvarfinu	   sóttu	   þeir	   ekki	  

skóla	  þrátt	  fyrir	  að	  vera	  enn	  á	  grunnskólaaldri.	  Ástæða	  þess	  var	  sú	  að	  þeir	  voru	  frá	  öðru	  

sveitarfélagi	  en	  Reykjavík.	  	  

	  

Mér	  fannst	  skrítið	  og	  erfitt	  að	  fara	  ekki	  í	  skólann.	  Þrír	  mánuðir	  
er	   langur	  tími	  en	  svo	  var	  ég	  byrjaður	  að	  vera	  vanur	  því.	  Mér	  
fannst	  það	  ekki	  skemmtilegt	  samt	  

	  

sagði	  einn	  viðmælendanna	  um	  það	  að	  hafa	  ekki	   farið	   í	   skólann	  þann	   tíma	   sem	  hann	  

dvaldi	   í	   athvarfinu.	   Fyrrnefndir	   viðmælendur	   höfðu	   daglega	   sjálfir	   samband	   við	  

skrifstofu	   skólans	   til	   þess	   að	   fá	   upplýsingar	   um	   heimanám	   fyrir	   næsta	   dag.	   Að	   sögn	  

þeirra	   aðstoðuðu	   starfskonur	   þá	   við	   heimanámið	   ef	   þeim	   vannst	   tími	   til.	  

Viðmælendunum	   fannst	   erfitt	   að	   koma	   aftur	   í	   skólann	   eftir	   að	   dvöl	   lauk	   í	  

Kvennaathvarfinu	  því	  þeir	  voru	  ekki	  á	  sama	  stað	  í	  námsefninu	  og	  bekkjarfélagar	  þeirra.	  

Þeir	  sögðust	  hafa	  misst	  af	  ýmsu	  og	  að	  einkunnir	  þeirra	  hafi	  ekki	  verið	  góðar.	  

Einn	   viðmælendanna	   átti	   yngra	   systkini	   sem	   dvaldi	  með	   honum	   og	  móður	   hans	   í	  

athvarfinu.	   Aðspurður	   sagðist	   hann	  þurfa	   að	   passa	   það	  þegar	  móðir	   þeirra	   vildi	   eiga	  

smá	  tíma	  út	  af	  fyrir	  sig.	  Hinir	  tveir	  dvöldu	  í	  athvarfinu	  með	  móður	  sinni	  og	  systkini	  sem	  

einnig	   var	   á	   unglingsaldri.	   Viðmælendurnir	   sögðust	   ekki	   hafa	   átt	   ákveðin	   verk	   í	  

Kvennaathvarfinu	   en	   stundum	   fengu	   tveir	   þeirra	   að	   taka	   þátt	   í	   eldamennsku.	   Annar	  

þeirra	  sagði:	  	  

	  

það	  var	  MJÖG	  fínt	  að	  eiga	  eitthvað	  verkefni	  en	  ekki	  bara	  sitja	  
og	  gera	  ekki	  neitt	  

	  

Enginn	   viðmælendanna	   var	   í	   sambandi	   við	   föður	   sinn	   eftir	   að	   þeir	   komu	   í	  

Kvennaathvarfið.	   Einn	   þeirra	   hafði	   búið	  með	  móður	   sinni	   og	   stjúpföður	   og	   sagði	   að	  

honum	  hefði	  aldrei	   fundist	  hann	  skemmtilegur	  og	  því	  saknaði	  hann	  þess	  ekki	  að	  vera	  

nálægt	  honum.	  Tveir	  þeirra	  höfðu	  búið	  með	  föður	  sínum.	  	  

	  

...Ég	   vildi	   ekki	   heyra	   í	   honum.	   Ég	   var	   svo	   reið	   út	   í	   hann	   og	  
hvað	  hann	  gerði.	  Ég	  veit	  ekki	  hvort	  hann	  gerði	  þetta	  því	  hann	  
elskaði	   okkur	   svo	   mikið	   eða	   vildi	   vernda	   okkur	   en	   ég	   bara	  
hataði	  hann	  

sagði	   annar	   þeirra	   þegar	   hann	   var	   spurður	   hvernig	   honum	   leið	   með	   að	   vera	   ekki	   í	  

sambandi	   við	   föður	   sinn	   á	   meðan	   hann	   dvaldi	   í	   Kvennaathvarfinu.	   Hinn	   sagði	  

aðspurður	  um	  það	  sama	  	  

	  

fyrst	  var	  það	  erfitt,	  en	  hann	  var	  alltaf	  svo	  leiðinlegur	  við	  okkur	  
að	   ég	   vildi	   ekki	   vera	   hjá	   honum.	   Það	   var	   sko	   skrítið	   að	   búa	  
ekki	  með	  pabba,	  hann	   sagði	  okkur	  alltaf	  hvað	  við	  ættum	  að	  
gera	  næst	  og	  hvað	  ekki,	  hvernig	  við	  áttum	  að	  klæða	  okkur	  og	  
hvernig	   ekki...	   máttum	   ekki	   tala	   við	   [hitt	   kynið]	   og	   bara	  
nokkra	  vini	  og	  ekki	  hitta	  þá.	  Ég	  þurfti	  að	  venjast	  því	  að	  hann	  
réð	  ekki	  öllu.	  

	  

Viðmælendurnir	   voru	   allir	   ánægðir	  með	   að	   hafa	   farið	   af	   heimilinu	   þar	   sem	   ofbeldið	  

viðgekkst.	  Tveir	  viðmælendur	  sögðust	  þó	  báðir	  hafa	  saknað	  föður	  síns	  svolítið	  eftir	  að	  

dvöl	   í	   Kvennaathvarfinu	   lauk	   og	   þeir	   fluttu	   í	   nýtt	   húsnæði	   með	   mæðrum	   sínum.	  

Hvorugur	  þeirra	  vissi	  nákvæmlega	  um	  afdrif	  föður	  síns	  eftir	  að	  þeir	  fluttu	  af	  heimilinu	  

svo	  þeir	  óttuðust	  að	  hann	  gæti	  komið	  aftur.	  Annar	  þeirra	  hafði	  hótanir	  föður	  síns	  eftir	  í	  

framhaldi	  af	  því	  

	  

þegar	  mamma	  var	  að	  biðja	  hann	  um	  að	  skilja	  sagði	  hann	  að	  
við	   gætum	   ekki	   falið	   okkur	   fyrir	   honum	   og	   hann	   ætlaði	   að	  
drepa	   okkur	   öll	   þrjú.	   Hann	   sagði	   að	   Ísland	   gæti	   ekki	   skilið	  
okkur,	   en	   það	   gerði	   það!	   Þess	   vegna	   var	   öruggt	   þarna	  
[Kvennaathvarfinu].	  

	  

Viðmælendurnir	  töluðu	  allir	  um	  líðan	  móður	  sinnar.	  Samkvæmt	  viðmælendunum	  grétu	  

þær	  stundum	  og	  voru	  oft	  í	  vondu	  skapi.	  Tveir	  viðmælendur	  sögðu	  móður	  sína	  oft	  hafa	  

verið	  hrædda	  um	  að	  faðir	  þeirra	  myndi	  finna	  þau.	  Viðmælendunum	  fannst	  erfitt	  að	  sjá	  

mæður	   sínar	   líða	   svona	   illa	   og	   töluðu	   um	   að	   þeir	   óskuðu	   þess	   að	   þeir	   gætu	   gert	  

eitthvað	  fyrir	  móður	  sína	  til	  þess	  að	  láta	  henni	  líða	  betur.	  

4.1.2 Aðstoð	  sem	  veitt	  var	  við	  dvöl	  í	  Kvennaathvarfinu	  

Viðmælendur	   fóru	  allir	   fögrum	  orðum	  um	  starfskonur	  Kvennaathvarfsins.	  Þeir	   töluðu	  

um	  að	  þær	  hefðu	  verið	  skemmtilegar	  og	  spjallað	  oft	  við	  þá,	  kennt	  þeim	  að	  prjóna	  og	  

aðstoðað	   þá	   með	   hitt	   og	   þetta.	   Í	   viðtölunum	   kom	   skýrt	   fram	   að	   þær	   höfðu	   reynst	  

viðmælendunum	   vel	   á	   meðan	   á	   dvöl	   stóð	   en	   þeir	   brostu	   allir	   þegar	   þær	   voru	   til	  

umræðu.	  

Þær	   eru	   bara	   góðar,	   skilurðu,	   sagði	   einn	   viðmælendanna	   um	   starfskonur	  

athvarfsins.	  Þegar	  hann	  var	  beðinn	  um	  að	  lýsa	  því	  nánar	  þá	  sagði	  hann	  þær	  vilja	  manni	  

vel,	   og	   hinir	   viðmælendurnir	   voru	   því	   sammála.	   Aðspurðir	   sögðu	   viðmælendurnir	   að	  

starfskonurnar	   hefðu	   ekki	   lagt	   hart	   að	   þeim	   að	   ræða	  ofbeldið	   heima	   fyrir	   eða	   stöðu	  

þeirra	  og	  líðan	  í	  Kvennaathvarfinu.	  Annað	  slagið	  hefðu	  þær	  þó	  reynt	  að	  ræða	  það	  við	  

þá	   en	   þær	   virtu	   það	   þegar	   þeir	   afþökkuðu	   boðið.	   Tveir	   viðmælendanna	   sögðu	   að	  

sjálfboðaliðar	  sem	  komu	  til	  starfa	  í	  athvarfinu	  hefðu	  oft	  spurt	  hvort	  þeir	  vildu	  ræða	  um	  

það	   hvernig	   þeim	   liði.	   Ég	   gerði	   það	   aldrei,	   bara	   talaði	   við	   sjálfan	   mig,	   sagði	   einn	  

viðmælendanna	  um	  það.	  Hann	   talaði	  um	  að	  hann	  hefði	  ekki	   langað	   til	  þess	  því	  hann	  

hefði	   ekkert	   þekkt	   þá.	   Þrátt	   fyrir	   að	   enginn	   viðmælendanna	   hefði	   þegið	   boð	  

starfskvennanna	  og	  sjálfboðaliðanna	  leið	  tveimur	  þeirra	  oft	  á	  tíðum	  mjög	  illa	  á	  meðan	  

á	  dvöl	  stóð.	  	  

Allir	   viðmælendurnir	   sögðu	   að	   mæður	   þeirra	   hefðu	   talað	   mikið	   við	   starfskonur	  

athvarfsins	  og	  að	  þær	  hefðu	   fengið	  einstaklingsviðtöl	  og	  verið	  á	   fundum	  með	  öðrum	  

konum	  sem	  voru	   í	  húsinu.	  Viðmælendunum	  var	  ekki	  boðið	  að	  taka	  þátt	  á	   fundunum.	  

Þeirra	  hlutverk	  á	  meðan	  konurnar	  voru	  á	  fundunum	  var	  oft	  að	  passa	  önnur	  börn,	  sem	  

voru	  í	  dvöl	   í	  Kvennaathvarfinu	  með	  mæðrum	  sínum.	  Samkvæmt	  viðmælendunum	  var	  

þeim	   ekki	   veitt	   þjónusta	   sérfræðinga	   á	   meðan	   á	   dvöl	   stóð,	   til	   dæmis	   tíma	   hjá	  

félagsráðgjafa,	   listþerapista	   eða	   sálfræðingi.	   Þeir	   viðmælendur	   sem	   komu	   frá	   öðru	  

sveitarfélagi,	   töluðu	   um	   að	   starfsmaður	   barnaverndar	   sem	   fylgdi	   þeim	   í	  

Kvennaathvarfið	  hefði	  stundum	  komið	  til	  þeirra	  á	  meðan	  á	  dvöl	  stóð.	  Starfsmaðurinn	  

kom	  stundum	  með	  skólabækur	  og	  námsefni	  fyrir	  viðmælendurna	  og	  ræddi	  síðan	  mikið	  

við	   mæður	   þeirra.	   Að	   eigin	   sögn	   töluðu	   þeir	   sjálfir	   ekki	   mikið	   við	   starfsmanninn.	  

Viðmælendur	   könnuðust	   ekki	   við	   að	   hafa	   fengið	   upplýsingar	   um	   mál	   sitt	   hjá	  

barnavernd	  og	  vissu	  í	  raun	  ekki	  hvort	  mál	  þeirra	  var	  barnaverndarmál	  eða	  ekki.	  	  

Þegar	   viðmælendur	   voru	   spurðir	   hvort	   þeim	   fyndist	   þurfa	   að	   breyta	   einhverju	   í	  

Kvennaathvarfinu	  þá	  nefndu	  tveir	  að	  þeir	  hefðu	  kosið	  að	   fara	  meira	  út	  á	  meðan	  þeir	  

dvöldu	  þar.	  Þeir	  nefndu	  einnig	  að	  þeir	  hefðu	  saknað	  þess	  að	  fara	  ekki	  í	  skólann.	  Einn	  af	  

viðmælendunum	   sagði	   að	   herbergið	   sem	   hann,	   móðir	   hans	   og	   yngra	   systkini	   hefðu	  

fengið	   á	   meðan	   á	   dvöl	   stóð	   hefði	   verið	   allt	   of	   lítið	   til	   lengdar.	   Honum	   fannst	   mjög	  

óeðlilegt	   að	   deila	   herbergi	   með	   þeim	   og	   bar	   það	   saman	   við	   almennar	   aðstæður	   á	  

heimilum	  þar	  sem	  hver	  og	  einn	  ætti	  sitt	  eigið	  herbergi.	  Eftir	  að	  viðmælendur	  settu	  út	  á	  

þau	  atriði	  sem	  hefðu	  mátt	  betur	   fara	  meðan	  á	  dvöl	  þeirra	  stóð	   í	  athvarfinu	  þá	  drógu	  

þeir	   allir	   aðeins	   í	   land,	   sögðu	   að	   starfskonurnar	   væru	   að	   reyna	   sitt	   besta	   og	   að	   þær	  

gætu	  ekki	  boðið	  upp	  á	  neitt	  betra.	  Í	  lokaspurningu	  viðtalanna	  voru	  viðmælendur	  beðnir	  

um	  að	  lýsa	  því	  hvernig	  staður	  Kvennaathvarfið	  væri.	  Viðmælendur	  nefndu	  allir	  að	  það	  

væri	  gott	  að	  dvelja	  í	  Kvennaathvarfinu	  og	  að	  það	  væri	  mjög	  mikilvægt	  fyrir	  konur	  sem	  

búa	  við	  ofbeldi	  að	  geta	  farið	  þangað.	  Einn	  viðmælendanna	  sagði	  að	  hann	  ætti	  líf	  sitt	  og	  

móður	  sinnar	  starfskonunum	  í	  athvarfinu	  að	  þakka	  

Viðmælendur	   töluðu	  allir	  um	  Kvennaathvarfið	  út	   frá	   tilvist	  móðurinnar.	   Í	  orðræðu	  

þeirra	  mátti	  greina	  að	  það	  hefði	  verið	  sökum	  þess	  ofbeldis	  sem	  móðirin	  varð	  fyrir	  sem	  

þau	  fóru	  í	  Kvennaathvarfið.	  Þeir	  töluðu	  um	  að	  mæður	  þeirra	  hefðu	  ekki	  þolað	  meira	  og	  

að	  það	  hefði	  verið	  gott	  að	  þær	  hefðu	  getað	  farið	  af	  heimilinu.	  Þeir	  voru	  hógværir	  á	  sína	  

upplifun,	  og	  sínar	  ástæður	  fyrir	  dvölinni	  í	  Kvennaathvarfinu.	  	  

4.2 Starfskonur	  í	  Kvennaathvarfi	  

Hér	  verður	  gerð	  grein	  fyrir	  þeim	  þremur	  þemum	  sem	  komu	  út	  úr	  þemagreiningu	  á	  viðtölum	  við	  

starfskonur	  Kvennaathvarfsins.	  	  

4.2.1 Starfsemi	  Kvennaathvarfs	  með	  tilliti	  til	  barna	  

Í	  Kvennaathvarfinu	  starfa	  átta	  konur.	  Ein	  sinnir	  starfi	  framkvæmdastýru	  athvarfsins	  og	  ein	  ber	  

titilinn	   rekstrarstýra.	  Hinar	   sex	   starfa	   á	   vöktum	  og	   vinna	  með	  börnum	  og	   konum	  sem	  dvelja	  

hverju	  sinni	  í	  athvarfinu.	  Þær	  verða	  hér	  eftir	  nefndar	  starfskonur.	  Af	  þeim	  fimm	  sem	  tekin	  voru	  

viðtöl	   við	   hafði	   einungis	   ein	   starfskona	   unnið	   með	   börnum	   áður	   en	   hún	   hóf	   störf	   í	  

Kvennaathvarfinu,	  en	  það	  var	  fyrir	  all	  mörgum	  árum.	  Fjórar	  þeirra	  höfðu	  lokið	  háskólanámi.	  	  

Í	  Kvennaathvarfinu	  eru	  starfskonur	  ýmist	  ein	  eða	  tvær	  á	  vakt.	  Af	  viðmælendum	  að	  

dæma	  er	  alla	  jafna	  of	  lítið	  að	  vera	  svo	  fáar	  á	  vakt,	  það	  fer	  þó	  eftir	  því	  hvernig	  ástatt	  er	  í	  

húsinu.	   Fjöldi	   kvenna	   og	   barna	   í	   dvöl	   er	   mismunandi	   frá	   degi	   til	   dags	   og	   því	  

mismunandi	  hversu	  mikill	  tími	  fer	  í	  að	  sinna	  þeim.	  Starfskonurnar	  þurfa	  ávallt	  að	  vera	  

viðbúnar	  því	   að	  nýjar	   konur	  komi	   til	   dvalar	   í	   athvarfinu	  en	  konum	  er	   frjálst	   að	  koma	  

fyrirvaralaust	  og	  hvenær	  sem	  er	  sólarhrings.	  Einnig	  eru	  konum	  veitt	  viðtöl	  og	  ráðgjöf	  á	  

þeim	  tíma	  dags	  sem	  þeim	  hentar,	  bæði	  að	  degi	  til	  og	  um	  kvöld.	  Tvær	  starfskvennanna	  

sögðu	  að	  þegar	  margar	  konur	  og	  börn	  væru	  í	  dvöl	  gæti	  það	  verið	  erfitt	  að	  sinna	  öðru.	  

Þær	   nefndu	   dæmi	   um	   að	   ef	   dyrabjöllunni	   væri	   hringt	   í	   miðju	   viðtali	   þá	   þyrfti	  

starfskonan	  að	   stöðva	   viðtalið	   til	   þess	   að	   fara	   til	   dyra	  og	   trufla	  þar	  með	  viðtalið.	   Ein	  

þeirra	  sagði:	  

	  

Það	  getur	  stundum	  verið	  ringlandi	  að	  vera	  einn	  á	  vakt,	  það	  er	  
svona...	   	   stundum	  er	   það	   feikinóg,	   það	  hefur	   komið	   fyrir	   að	  
maður	  situr	  og	  bíður	  eftir	  að	  síminn	  hringir	  en	  oft	  er	  það	  kona	  
á	   eftir	   konu,	   barn	   að	   hlaupa	   og	   koma,	   það	   vantar	   hitt	   og	  
þetta,	  svo	  hringir	  síminn,	  þá	  væri	  gott	  að	  vera	  fleiri.	  

	  

Önnur	   starfskona	   tekur	   undir	   þetta	   og	   segir	   það	   erfitt	   að	   skipuleggja	   þjónustuna	   og	  

starfið	  því	  mikil	  óvissa	  ríkir	  um	  það	  hvað	  hver	  dagur	  ber	  í	  skauti	  sér.	  Hún	  segir	  þær	  ekki	  

hafa	  ráðrúm	  til	  þess	  að	  sinna	  börnum	  sem	  dvelja	  í	  Kvennaathvarfinu	  þrátt	  fyrir	  að	  það	  

gæti	   skipt	   sköpum	  fyrir	  börnin.	  Sumar	  nefndu	  að	  stundum	  gæfist	   tóm	  til	  þess	  að	   lita	  

með	  börnunum	  eða	  lesa	  fyrir	  þau	  en	  fram	  kom	  í	  máli	  þeirra	  allra	  að	  börn	  eru	  aðallega	  

að	  leika	  sér	  eða	  horfa	  á	  vídeó.	  

	  

Það	  eru	  ekki	  djúpar	  samræður	  en	  ef	  maður	  gefur	  sér	  tíma	  til	  
að	   spjalla	   við	   þau,	   ræða	   heiminn...	   já	   eða	   gefur	   sér	   tíma,	  
hefur	  tíma,	  þá	  fær	  maður	  alltaf	  eitthvað	  og	  það	  kemur	   í	   ljós	  
eins	  og	  við	  vitum	  að	  þau	  vita	  mun	  meira	  en	  foreldrarnir	  halda	  

	  

sagði	   ein	   starfskvennanna	   þegar	   hún	   svaraði	   því	   hvort	   börn	   sem	   dvelja	   í	  

Kvennaathvarfinu	  væru	  tilbúin	  að	  tala	  við	  þær.	  Allar	  nefna	  þær	  þann	  óstöðugleika	  sem	  

einkennir	  starfið	  hvað	  varðar	  börnin,	  það	  er	  að	  segja,	  aldrei	  er	  vitað	  hversu	  mörg	  börn	  

dvelja	  í	  húsinu	  hverju	  sinni	  og	  hversu	  lengi.	  	  

Í	   viðtali	   við	   starfskonurnar	   fimm	  komu	   fram	  upplýsingar	  um	  það	  hvað	   felst	   í	   starfi	  

þeirra	  í	  Kvennaathvarfinu.	  Í	  orðræðu	  viðmælenda	  mátti	  merkja	  að	  aðaláhersla	  starfsins	  

væri	  á	  konur.	  Þrjár	  nefndu	  þó	  að	  börn	  kæmu	  til	  dvalar	  með	  mæðrum	  og	  að	  þær	  þyrftu	  

að	  sinna	  þeim,	  en	  aðrar	  voru	  spurðar	  um	  þátt	  barna	  eftir	  að	  þær	  höfðu	  sleppt	  því	  að	  

minnast	  á	  þau	   í	  upptalningunni.	  Allar	  voru	  þær	  á	  þeirri	   skoðun	  að	  það	  væri	  á	  ábyrgð	  

Kvennaathvarfsins	  að	  sinna	  þeim	  börnum	  sem	  koma	  með	  mæðrum	  sínum.	  	  

Sko,	   best	   er	   að	   vinna	   eftir	  móðurinni,	   veita	   henni	   stuðning.	  
Maður	   tekur	   ekki	   barn	   frá	   mömmu	   sinni	   þegar	   bæði	   eru	   í	  
sjokki	  til	  þess	  að	  róa	  það.	  Skynsamlegra	  er	  að	  taka	  mömmuna	  
og	   reyna	   að	   ná	   ró	   hjá	   henni	   svo	   hún	   geti	   sinnt	   barninu	   svo	  
það	  verði	  rólegt	  líka	  

	  

sagði	   ein	   starfskvennanna	   aðspurð	   að	   því	   hvort	   vanlíðan	   móður	   eða	   barns	   væri	   í	  

forgrunni	  í	  starfi	  hennar.	  Aðrar	  starfskonur	  voru	  á	  sama	  máli.	  

Allar	  starfskonurnar	  töluðu	  um	  að	  breytinga	  væri	  að	  vænta	  á	  starfi	  þeirra	  með	  tilliti	  

til	  barna	  sem	  dvelja	  í	  Kvennaathvarfinu.	  Fjórar	  þeirra	  töluðu	  um	  að	  þær	  hefðu	  byrjað	  í	  

vor	   að	   undirbúa	   breytingarnar	   en	   sökum	   anna	   í	   athvarfinu	   væru	   þær	   ekki	   gengnar	   í	  

gegn.	  Starfið	  hefur	  fram	  að	  þessu	  einkennst	  af	  hugmyndum	  kvennahreyfinga	  að	  sögn	  

einnar	  þeirra,	  enda	  sprottið	  upp	  úr	  kvennahreyfingum	  og	  með	  áherslu	  á	  að	   rétta	  við	  

hlut	  kvenna	   í	   samfélaginu	  og	  berjast	  gegn	  feðraveldi.	  Aðspurð	  um	  veikleika	  starfsemi	  

Kvennaathvarfsins	  með	  tilliti	  til	  barna	  sem	  þar	  dvelja	  sagði	  hún	  

	  

sko	   það	   er	   kannski	   asnalegt	   að	   segja	   það	   en	   það	   er	  
rauðsokkugangur	   yfir	   starfseminni	   en	   mér	   finnst	   það	   ekki	  
neikvætt,	   vil	   ekki	   kalla	   það	   neikvæðan	   hlut	   en	   þegar	   það	  
kemur	   að	   börnunum	   er	   það	   ekki	   nógu	   gott.	   Þau	   verða	  
útundan	  svolítið.	  

	  

Starfskonurnar	   voru	   allar	   sammála	   því	   að	   börnin	   yrðu	   að	   miklu	   leyti	   útundan	   í	  

starfseminni.	  Flestar	   starfskvennanna	  nefndu	  að	   í	   kjölfar	   skýrslu	  Barnaheilla	  um	  börn	  

sem	  verða	  vitni	   að	  heimilisofbeldi	  hafi	   komið	   fram	  aukin	   löngun	  hjá	  þeim	   til	  þess	  að	  

veita	   börnum	   sem	   þar	   dvelja	   meiri	   athygli.	   Flestar	   töluðu	   þær	   um	   að	   niðurstöður	  

skýrslunnar	   hefðu	   haft	   sterk	   áhrif	   á	   sig	   en	   allar	   töluðu	   þær	   um	   þörfina	   sem	   væri	   til	  

staðar	  á	  því	  að	  vinna	  með	  börnunum	  með	  markvissari	  hætti.	  Börn	  hefðu	  ávallt	   verið	  

sem	  viðhengi	  móður	   sinnar	   en	   tíðarandinn	   kallaði	   á	   að	  horft	   væri	   á	  dvöl	   þeirra	  með	  

öðrum	  hætti	   en	  áður.	  Hugmyndir	   að	  breytingum	  voru	  af	  mörgum	   toga	  en	  þó	   töluðu	  

þær	   allar	   um	  mikilvægi	   þess	   að	   ræða	   við	   börnin	   um	   ástæður	   þess	   að	   þau	   dveldu	   í	  

Kvennaathvarfi,	  tilgang	  hússins	  og	  fyrirkomulag	  dvalar.	  

	  

Nei,	   það	   er	   einmitt	   ástæða	   þess	   að...	   já	   okkur	   langar	   til	   að	  
segja	  þeim	  það.	  Kynna	  þeim	  okkar	  starf	  og	  hvernig	  hús	  þetta	  

er.	   Oft	   ekki	   sem	   þau	   vita	   hvar	   þau	   eru,	   halda	   að	   þetta	   sé	  
gistihús	   bara	   og...	   Nei	   ég	   held	   að	   þau	   viti	   sjaldnast	   hvernig	  
hús	  þetta	  er	  þegar	  þau	  koma	  

	  

sagði	   ein	   þegar	   hún	   var	   innt	   eftir	   því	   hvort	   hún	   teldi	   að	   börnin	   vissu	   alltaf	   hvar	   þau	  

væru	   þegar	   þau	   dveldu	   í	   Kvennaathvarfinu	   og	   af	   hverju.	   Ein	   starfskvennanna	   vildi	  

meina	  að	  þær	  væru	  á	  ákveðin	  hátt	  að	  taka	  þátt	   í	  þöggun	  á	  ofbeldi	  með	  því	  að	  kynna	  

börn	  ekki	  fyrir	  starfseminni,	  

	  

...	  maður	  upplifir	  sig	  eftir	  Barnaheillaskýrsluna	  að	  við	  erum	  að	  
taka	  þátt	  í	  þögguninni	  áfram	  einhvern	  veginn.	  Með	  því	  að	  tala	  
ekki	   við	   börnin,	   segja	   þeim	   afhverju	   þau	   komu	   hingað.	  
Kannski	  ekki	  alveg	  bara	  okkar	  hlutverk	  líka	  mæðranna,	  en	  við	  
höfum	  þagað.	  Það	  eru	  ekki	   skilaboðin	   sem	  við	  viljum	  senda.	  
Þannig	   að	   börn	   fá	   þau	   skilaboð:	   „nei	   ég	   á	   ekki	   að	   tala	   um	  
ofbeldið	  hér“!	  Mér	  finnst	  við	  hafa	  tekið	  þátt	  í	  þögguninni.	  

	  

Samstarfskona	  hennar	  lagði	  áherslu	  á	  að	  opna	  á	  umræðu	  um	  tilgang	  hússins	  

	  

við	  ætlum	  að	  koma	  því	  á	  að	  það	  eigi	  ekki	  að	  vera	  leyndarmál	  
á	   hvaða	   stað	   börnin	   eru	   komin	   og	   hver	   er	   ástæða	   þess	   og	  
hvers	   konar	   hús	   þetta	   er.	   Sumum	  mæðrum	   finnst	   erfitt	   að	  
segja	  þeim	  [börnunum]	  hvar	  þau	  eru,	  til	  dæmis	  er	  þeim	  sagt	  
að	  þau	  séu	  á	  gistiheimili	  eða	  í	  sumarbústað.	  Við	  ákváðum	  að	  
við	  gætum	  ekki	  tekið	  þátt	  í	  þessu,	  

	  

sagði	   ein	   starfskvennanna	   um	   það	   að	   verið	   væri	   að	   sveipa	   hulu	   um	   starfsemi	  

athvarfsins.	  Samstarfskona	  hennar	  tók	  í	  sama	  streng	  	  

	  

við	  höfum	  alveg	  tekið	  þátt	  í	  að	  plata	  og	  ekki	  litist	  neitt	  sérlega	  
vel	   á	   það.	   Þetta	   með	   sumarbústaðinn	   og	   vinkonuna.	   Okkur	  
finnst	   það	   óþægilegt.	   Og	   þetta	   hefur	   verið	   fyrir	   tilstilli	  
móðurinnar.	   En	   svo	   áttuðum	   við	   okkur	   á	   því	   að	   við	   gætum	  
breytt	   þessu	   án	   þess	   að	   taka	   stjórnina	   af	   konunni.	   Það	   var	  
fast	   í	   okkur	   að	   við	   mættum	   ekki	   segja	   þeim	   frá	   tilgangi	  
hússins	  en	  það	  er	  best	  fyrir	  börnin	  held	  ég	  að	  breyta	  þessu.	  

	  

Starfskonurnar	   leggja	  mikla	   áherslu	   á	  það	   við	  mæður	  að	  þær	   segi	   börnum	  sínum	   frá	  

starfsemi	  Kvennaathvarfsins	  en	  margar	  þeirra	  eru	  ekki	  í	  stakk	  búnar	  til	  að	  gera	  það.	  Oft	  

halda	  þær	  að	  börnin	  geri	  sér	  ekki	  grein	  fyrir	  ástandinu	  heima	  og	  finnst	  betra	  að	  halda	  

börnum	   sínum	   utan	   þess.	   Ein	   nefndi	   að	   hún	   vildi	   að	   í	   starfi	   sínu	   væru	   þær	   ákveðið	  

mótspil	  við	  þeim	  annmörkum	  sem	  þær	  hafa	   lesið	  um	  er	  varðar	  upplifun	  barna	  á	  dvöl	  

sinni	  í	  kvennaathvörfum,	  og	  vitnar	  meðal	  annars	  til	  þess	  að	  börn	  viti	  ekki	  hvar	  þau	  séu	  

og	  að	  það	  geti	  valdið	  þeim	  hugarangri.	  	  

Starfskonurnar	   hafa	   í	   sameiningu	   undirbúið	   breytingar	   á	   starfsemi	  

Kvennaathvarfsins.	   Undirbúningurinn	   hefur	   meðal	   annars	   falist	   í	   að	   afla	   meiri	  

þekkingar	  með	  ýmsum	  hætti.	  Þær	  hafa	  sótt	  námskeið,	  deilt	  með	  sér	  fræðilegu	  lesefni	  

og	  rætt	  þau	  atriði	  sem	  þær	  vilja	  breyta	  og	  með	  hvaða	  hætti.	  Þær	  telja	  allar	  þörf	  á	  því	  

að	  bjóða	  börnum	  upp	  á	  viðtöl	  og	  að	  börn	  verði	  þjónustuþegar	  í	  meiri	  mæli	  en	  tíðkast	  

hefur.	  Starfskonurnar	  nefndu	  allar	  að	  sú	  hugmynd	  að	  bjóða	  börnum	  upp	  á	  viðtöl	  hefði	  

snert	  þær	  á	  skrítinn	  hátt	  og	  þær	  hefðu	  ekki	  verið	  vissar	  um	  hvort	  þær	  myndu	  treysta	  

sér	  til	  þess	  að	  taka	  viðtöl	  við	  þau.	  Þegar	  viðtölin	   fóru	  fram	  sögðust	  þær	  þó	  allar	  vera	  

tilbúnar	  í	  þessar	  breytingar.	  Ákveðna	  hræðslu	  mátti	  merkja	  hjá	  nokkrum	  þeirra	  um	  að	  

þær	  gætu	  orðið	  þess	  valdandi	  að	  börnin	  færu	  enn	  meira	  inn	  í	  sig.	  Þrjár	  starfskvennanna	  

lögðu	  áherslu	  á	  að	  starf	  með	  börnum	  myndi	  byggjast	  á	  faglegri	  þekkingu.	  

Af	   þessu	   er	   ljóst	   að	   starfskonurnar	   voru	  nokkuð	   samstíga	   í	   afstöðu	   sinni	   gagnvart	  

starfi	  með	  börnum	  sem	  dvelja	   í	  Kvennaathvarfinu.	  Þeim	   finnst	  þær	  alla	   jafna	  vera	  of	  

fáar	  á	  vakt,	  þær	  telja	  að	  það	  þurfi	  að	  opna	  á	  umræðu	  um	  starfsemi	  Kvennaathvarfsins	  

við	  börn	  sem	  að	  dvelja	  þar	  og	  að	  leggja	  þurfi	  meiri	  áherslu	  á	  starf	  sem	  miði	  að	  þörfum	  

barna	   sem	   hafa	   orðið	   vitni	   að	   ofbeldi	   í	   nánum	   samböndum	   og	   dvelja	   í	  

Kvennaathvarfinu.	  Í	  viðtölunum	  beindist	  umræðan	  að	  yngri	  börnum,	  en	  starfskonurnar	  

tóku	  allar	  fram	  að	  algengara	  væri	  að	  ung	  börn	  kæmu	  til	  dvalar	  með	  mæðrum	  sínum	  en	  

unglingar.	  	  

4.2.2 Börn	  í	  Kvennaathvarfi	  

Allar	   starfskonurnar	   ræddu	   upplifun	   þeirra	   á	   hegðun	   og	   líðan	   barna	   sem	   dvelja	   í	  

Kvennaathvarfinu.	   Þær	   töldu	   sig	   allar	   geta	   séð	   breytingar	   á	   börnunum	  eftir	   að	   hafa	   dvalist	   í	  

Kvennaathvarfinu	   í	   nokkra	   daga.	   Nokkrar	   starfskvennanna	   lýstu	   börnunum	   sem	   tættum	   og	  

óöruggum	   þegar	   þau	   kæmu	   fyrst	   til	   dvalar,	   þá	   oft	   nýkomin	   úr	   átökum	   og	   ofbeldisfullum	  

heimilisaðstæðum.	  Sum	  barnanna	  sögðu	  þær	  að	  væru	  mikið	   inni	   í	  sér	  eða	  með	  óskapleg	   læti	  

sem	  kallaði	  á	  neikvæða	  athygli	   frá	  móður	  og	  öðrum	  dvalarkonum	  og	  börnum.	  Eftir	  nokkurra	  

daga	   dvöl	   þá	   finnst	   þeim	   flestum	   börnin	   verða	   öruggari	   og	   ná	   einhverri	   ró	   og	   sýna	   jafnvel	  

sjálfstraust.	  Þær	  töldu	  allar	  að	  almennt	  séð	  liði	  börnum	  vel	  í	  dvöl	  í	  Kvennaathvarfinu.	  

Mæður	   sem	   koma	   með	   börn	   til	   dvalar	   eru	   samkvæmt	   starfskonum	  

Kvennaathvarfsins	  oft	  á	  tíðum	  illa	  staddar	  andlega	  og	  ein	  sagði	  þær	  oft	  ...	  ekki	  í	  ástandi	  

til	   að	   sinna	   börnunum.	   Mæður	   bera	   ábyrgð	   á	   börnum	   sínum	   á	   meðan	   á	   dvöl	   í	  

Kvennaathvarfi	   stendur.	   Tvær	   starfskonur	   ræddu	   um	   hversu	   þarft	   það	   væri	   fyrir	  

mæðurnar	   að	   fá	   hvíld	   til	   þess	   að	   sinna	   andlegri	   líðan	   sinni	   og	   átta	   sig	   á	   aðstæðum	  

sínum,	   baða	   sig	   og	   sofa,	   ásamt	   fleiru.	   Hæfni	   mæðra	   til	   þess	   að	   standa	   sig	   í	  

móðurhlutverkinu	   gagnvart	   börnum	   sínum	   fyrstu	   dagana	   eftir	   komu	   sögðu	  

starfskonurnar	   að	   væri	   stundum	  skert	   og	  því	   fengju	  börn	  neikvæða	  athygli	   frá	  þeim.	  

Oft	  virtust	  þau	  afskipt.	  Lausn	  á	  því	  töldu	  þær	  geta	  falist	  í	  því	  að	  hafa	  barnastarfsmann	  

starfandi	   líkt	  og	  áður	  var,	  en	  hjá	  einni	   starfskonu	  kom	   fram	  að	   fram	  á	  miðjan	   tíunda	  

áratug	   síðustu	   aldar	   hefði	   slíkur	   starfsmaður	   unnið	   í	   Kvennaathvarfinu.	  

Barnastarfsmaðurinn	  hafði	  þá	  séð	  um	  börnin	  á	  meðan	  mæðurnar	  hvíldu	  sig,	  hlúðu	  að	  

sér,	  sinntu	  aðstæðum	  sínum,	  o.s.frv.	  	  

Börn	  eru	  mikið	  með	  mæðrum	  sínum	  við	  dvöl	  í	  Kvennaathvarfinu	  en	  þær	  bera	  ábyrgð	  á	  þeim	  

þar.	  Starfskonurnar	  töldu	  allar	  að	  börnin	  gerðu	  sér	  grein	  fyrir	   líðan	  móður	  sinnar	  og	  hefðu	  af	  

henni	  áhyggjur,	  sér	  í	  lagi	  þau	  sem	  væru	  eldri.	  Ein	  starfskona	  sagði	  frá	  dæmi	  um	  barn	  sem	  hafði	  

áhyggjur	  af	  líðan	  móður:	  

	  

já,	   þau	   hafa	   áhyggjur	   af	   mæðrum	   sínum.	   Einn	   krakki	   hefur	  
sagt	  við	  mig	  „Ooo	  ég	  vona	  að	  við	  fáum	  bráðum	  íbúð,	  ég	  þoli	  
ekki	   að	   horfa	   upp	   á	  mömmu	   líða	   svona	   illa“.	   Þau	   eru	   inni	   í	  
þessu	  öllu	  og	  lesa	  kannski	  einna	  best	  í	  líðan	  móðurinnar.	  

	  

Börn	  sem	  dvelja	  í	  Kvennaathvarfinu	  sækja	  almennt	  áfram	  sinn	  skóla,	  að	  því	  gefnu	  að	  

þau	  komi	  af	  Reykjavíkursvæðinu	  og	  að	  aðstæður	  séu	  á	  þann	  veg	  að	  barninu	  sé	  óhætt	  

að	  fara	  út	  úr	  Kvennaathvarfinu	  með	  tilliti	  til	  ofbeldismannsins.	  Börn	  sem	  koma	  lengra	  

að	  sækja	  ekki	  skóla	  á	  meðan	  á	  dvöl	  stendur.	  Ein	  starfskona	  talaði	  um	  að	  áður	  fyrr	  hefði	  

verið	   starfræktur	   skóli	   í	   Kvennaathvarfinu	   en	   því	   hefði	   verið	   hætt	   um	  miðjan	   tíunda	  

áratug	   síðustu	  aldar.	  Hún	   taldi	   núverandi	   skipulag	  betra,	  það	  er	   að	  börnin	  haldi	   sem	  

mest	  í	  daglega	  rútínu	  og	  ganga	  áfram	  í	  sinn	  skóla	  ef	  því	  verður	  við	  komið.	  

Misjafnt	   er	   hvort	   börn	   sem	  dvelja	   í	   Kvennaathvarfinu	   séu	   í	   samskiptum	   við	   feður	  

sína	   eða	   ekki.	   Fram	   kom	   í	   máli	   þriggja	   starfskvenna	   að	   barnaverndarnefnd	   hefur	  

stundum	   bannað	   börnum	   að	   fara	   til	   feðra	   sinna	   og	   tvær	   starfskonur	   töluðu	   um	   að	  

sumir	   feður	   hafi	   ekki	   áhuga	   á	   að	   fá	   börnin	   sín	   til	   sín.	   Þrjár	   starfskonur	   tóku	   fram	  að	  

þeirra	   tilfinning	   væri	   að	   stundum	   notuðu	   feður	   samveru	   með	   börnum	   sínum	   sem	  

ákveðið	  stjórntæki.	  

	  

Það	  fer	  eftir	  því	  hvort	  verið	  sé	  að	  nota	  barnið	  sem	  stjórntæki	  
á	  mömmunum,	  eða	  þú	  veist	  ef	  einstaklingurinn	  hittir	  barnið	  
þess	   vegna	   og	   tengslanna	   vegna.	   Mjög	   slæmt	   þegar	   barnið	  
verður	   stjórntæki	  og	   framlenging	  á	  ofbeldinu.	  Það	  gerist	  allt	  
of	   oft.	   Ofbeldismaðurinn	   til	   dæmis	   tekur	   barnið	   af	  
leikskólanum	  í	  óþökk	  móðurinnar.	  Í	  þannig	  aðstæðum,	  ég	  get	  
ekki	  ímyndað	  mér	  að	  barni	  líði	  vel	  í	  þannig	  aðstæðum	  

	  

sagði	  ein	  starfskvennanna	  aðspurð	  um	  hvort	  það	  væri	  börnum	  gott	  eða	  slæmt	  að	  hitta	  

feður	  sína	  meðan	  á	  dvöl	  stendur.	  Þrjár	  starfskonur	  sögðust	  taka	  eftir	  því	  að	  börn	  vilji	  

fara	  til	  feðra	  sinna,	  þau	  séu	  mikið	  að	  spá	  í	  það	  hvort	  þau	  geti	  farið	  heim	  og	  spyrja	  um	  

það	   hvar	   pabbi	   sé.	   Þær	   telja	   það	   tilkomið	   af	   söknuði	   eftir	   föður	   sínum	   sem	   og	   af	  

þessum	  breyttu	  aðstæðum	  sem	  þau	  hafa	  ekki	  valið	  sér	  sjálf.	  Einnig	  séu	  það	  helst	  eldri	  

börnin	  sem	  fara	  hvað	  mest	  fram	  á	  að	  hitta	  föður	  sinn.	  Tvær	  starfskvennanna	  sögðust	  

nánast	  aldrei	   verða	  varar	  við	  þessi	   samskipti	  barna	  og	   feðra,	  eða	  vöntun	  á	  þeim.	  Ein	  

nefndi	   sérstaklega	   að	   henni	   fyndist	   oft	   sem	   að	   konur	   í	   dvöl	   héldu	   stundum	   að	  

starfskonurnar	   væru	   á	  móti	   þessum	   samskiptum	  og	  myndu	  því	   reyna	   að	   halda	   þeim	  

fyrir	  utan	  þau.	  

4.2.3 Samstarf	  Kvennaathvarfs	  við	  félagsþjónustu	  og	  barnavernd	  

Málefni	   þeirra	   kvenna	   og	   barna	   sem	  dvelja	   í	   Kvennaathvarfinu	   kallar	   oftar	   en	   ekki	   á	   aðstoð	  

félagslegrar	   þjónustu.	   Margar	   þeirra	   kvenna	   sem	   koma	   í	   athvarfið	   eru	   þá	   þegar	   með	  

félagsráðgjafa	  hjá	  félagsþjónustu	  í	  sinni	  heimabyggð	  sem	  vinnur	  með	  mál	  þeirra.	  Ef	  viðkomandi	  

kona	  hefur	  ekki	  nýtt	  sér	  þjónustu	  félagsþjónustunnar	  þá	  eru	  starfskonur	  Kvennaathvarfsins	  oft	  

milligöngumenn	   um	   að	   sjá	   um	   að	   svo	   verði	   en	   samband	   Kvennaathvarfsins	   við	  

félagsþjónustuna	  í	  Reykjavík	  er	  að	  mati	  flestra	  starfskvennanna	  mjög	  virkt.	  Félagsráðgjafar	  frá	  

félagsþjónustunni	   koma	   reglulega	   í	   húsið,	   einu	   sinni	   á	   tveggja	   vikna	   fresti.	   Að	   mati	   þriggja	  

starfskvenna	  er	  ekki	  þörf	  á	  því	  að	  þeir	   komi	  oftar,	  og	   stundum	  er	  ekki	  þörf	   fyrir	   komu	  hans.	  

Ástæða	  þess	  er	  að	  yfirleitt	  er	  búið	  að	  koma	  á	  sambandi	  konu	  í	  dvöl	  og	  félagsráðgjafa	  sem	  sér	  

um	  mál	  hennar	  fljótlega	  eftir	  komu	  hennar	  hafi	  það	  ekki	  verið	  virkt	  áður.	  Starfskonunum	  fannst	  

samt	  sem	  áður	  gott	  að	  vita	  af	  komu	  félagsráðgjafanna.	  

Starfskonur	   eru	   ekki	   í	   samskiptum	   við	   grunnskóla	   og	   leikskóla	   barna	   þeirra	   sem	  

dvelja	   í	  athvarfinu.	  Starfskonurnar	  hafa	  flestar	   lagt	  mikla	  áherslu	  á	  að	  mæðurnar	  hafi	  

samband	   við	   skóla	   barna	   sinna	   og	   geri	   grein	   fyrir	   aðstæðum	   sínum.	   Það	   finnst	   þeim	  

mikilvægt	   svo	   kennarar	   þeirra	   geti	   verkið	   vakandi	   fyrir	   líðan	   barnanna	   og	   hegðan	  

þeirra.	  Allar	  þær	  sem	  voru	  spurðar	  um	  samstarf	  við	  grunnskóla	  og	  leikskóla	  bentu	  á	  að	  

barnavernd	   ætti	   að	   vera	   sá	   aðili	   sem	   myndi	   sjá	   um	   að	   vera	   í	   samskiptum	   við	   þær	  

stofnanir	  sökum	  aðstæðna	  barnsins.	  

Upplifun	   starfskvenna	   á	   samskiptum	   við	   barnaverndarnefndir	   er	  mismunandi	   eftir	  

hvaða	   sveitarfélag	   er	   um	   að	   ræða.	   Þær	   eru	   í	   mestum	   samskiptum	   við	  

barnaverndarnefndir	  tveggja	  stórra	  sveitarfélaga	  á	  stór-‐Reykjavíkursvæðinu	  (A	  og	  B)	  og	  

flestar	  bera	  þær	  saman.	  	  

	  

Sko	   tilfinningin	   sem	  við	   fáum	   fyrir	  barnavernd	   í	  A	  er	  að	  þau	  
séu	  að	  drukkna	  og	  að	  það	  sé	  bara	  enginn	  tími	  til	  þess	  að	  sinna	  
þeim	  börnum	   sem	  að	   eru	   ekki	   í	   bráðri	   hættu	   beint.	   Skiluru,	  
því	  það	  eru	  skelfileg	  mál	  þar	  á	  borði,	  og	  mörg	  

	  

sagði	  ein	  starfskvennanna	  um	  þá	  tilfinningu	  sem	  hún	  hefur	  fyrir	  barnaverndarnefnd	  í	  A	  

eftir	  að	  hafa	  þurft	  að	  hafa	  samband	  við	  starfsmenn	  hennar	  vegna	  starfs	  síns.	  Margar	  

töluðu	  um	  það	  álag	  sem	  væri	  þar.	  

	  

Já,	   sko,	   auðvitað	   á	  mesta	   áherslan	   og	   ábyrgðin	   að	   vera	   hjá	  
barnavernd,	   en	   auðvitað	   á	   skólakerfið,	   félagsþjónustan,	   við,	  
svona	   þú	   veist	   sem	   stöndum	   auka.	   En	   þú	   veist,	   allt	   er	  
einhvern	  veginn,	  barnaverndin	  er	  þetta	  stóra	  batterý,	  kannski	  
bara	  hjá	  A,	  stórt	  og	  þungt.	  Svo	  á	  maður	  samskipti	  við	   	  t.d.	  B	  
og	   þá	   gerast	   hlutirnir	   hratt.	   Fólk	   trúir	   manni	   á	  mismunandi	  
hátt,	  meta	  orð	  okkar	  meira	  og	  trúverðugleiki	  virðist	  meiri	   í	  B	  
heldur	  en	  í	  A.	  Þar	  eru	  meiri	  formlegheit	  og	  fastari	  skorður.	  Við	  
þurfum	   það	   en	   þetta	   er	   of	   ferkantað	   og	   kemur	   niður	   á	  
börnunum	  

	  



  

 65 

sagði	   ein	   starfskona	   um	   áherslu	   í	   vinnslu	   mála	   þeirra	   barna	   sem	   upplifa	   ofbeldi	   á	  

heimili	  og	  dvelja	  í	  Kvennaathvarfinu.	  Neikvætt	  viðhorf	  til	  barnaverndarnefndar	  í	  A	  var	  

sammerkt	  með	  starfskonunum	  og	  virtist	  það	  byggt	  á	  reynslu	  þeirra	  af	  samskiptum	  við	  

hana	  í	  starfi	  og	  samanburði	  við	  barnaverndarnefndir	  annarra	  sveitarfélaga.	  Þeim	  virtist	  

öllum	  þykja	  miður	  að	  samband	  Kvennaathvarfsins	  við	  barnaverndarnefnd	  í	  A	  væri	  ekki	  

sterkt	  því	  það	  kæmi	  niður	  á	  börnunum	  sem	  um	  ræðir	  hverju	  sinni	  að	  því	  leyti	  að	  þær	  

upplýsingar	  sem	  þær	  búa	  yfir	  um	  aðstæður	  barnanna	  væru	  ekki	  skráðar	  í	  mál	  þeirra	  hjá	  

barnaverndarnefnd.	  

Starfskonur	   Kvennaathvarfsins	   tilkynna	   til	   barnaverndarnefndar	   mál	   þeirra	   barna	  

sem	   fara	   aftur	   með	   mæðrum	   sínum	   í	   þær	   ofbeldisaðstæður	   sem	   þau	   komu	   úr.	  

Tilfinning	   starfskvennanna	  er	   sú	  að	  þegar	   tilkynnt	  er	   til	   barnaverndarnefndar	   í	  A	   vita	  

þær	   ekki	   hvort	   tilkynningin	   hafi	   verið	   móttekin	   því	   stundum	   berast	   þeim	   engar	  

upplýsingar	  um	  það	  	  

	  

Við	  fáum	  bara	  einhvern.	  Við	  héldum	  að	  við	  ættum	  tengilið,	  en	  
þegar	  á	  það	  reyndi	  þá	  vorum	  við	  beðnar	  að	  senda	  venjulega	  
tilkynningu	  sem	  fer	  þá	  bara	  í	  bunkann	  með	  hinu	  

	  

sagði	   ein	   starfskonan	   þegar	   hún	   var	   spurð	   hvort	   hægt	   væri	   að	   sporna	   gegn	   þessum	  

vanda	  með	  því	  að	  koma	  á	  einhvers	  konar	  tengilið	  við	  barnavernd	  í	  A	  og	  stuðla	  á	  þann	  

hátt	  að	  betri	  þjónustu	  við	  börn.	  Starfskonurnar	  voru	  ekki	  mjög	  jákvæðar	  á	  að	  tengiliður	  

við	  barnavernd	  í	  A	  gæti	  stuðlað	  að	  því	  að	  betur	  yrði	  unnið	  með	  mál	  þeirra	  barna	  sem	  

dvelja	   í	   Kvennaathvarfinu.	   Þær	   virtust	   brenndar	   af	   fyrri	   reynslu	   hvað	   það	   varðar	   og	  

höfðu	   ekki	   trú	   á	   að	   slíkt	   myndi	   virka	   öðru	   sinni.	   Tvær	   tóku	   fram	   að	   starfsmenn	  

barnaverndar	  væru	  jafnan	  góðir	  en	  starfsreglur	  þeirra	  væru	  kannski	  orsök	  þess	  að	  illa	  

tækist	  til	  að	  þeirra	  mati.	  Sumar	  starfskvennanna	  veltu	  því	  upp	  að	  kannski	  væri	  það	  enn	  

svo	  að	  það	  að	  verða	  vitni	  að	  ofbeldi	  í	  nánum	  samböndum	  væri	  ekki	  talið	  svo	  alvarlegt	  

fyrir	   börn.	   Þær	   voru	   ekki	   ánægðar	   með	   að	   breytingar	   hvað	   varðar	   vinnslu	   í	   málum	  

þessara	  barna	  hafa	  ekki	  átt	  sér	  stað	  hjá	  barnavernd	  í	  A	  eftir	  að	  skýrsla	  Barnaheilla	  kom	  

út	  um	  börn	  sem	  verða	  vitni	  að	  heimilisofbeldi.	  	  

Barnaverndarstofa	  setti	  nýlega	  af	  stað	  tilraunaverkefni	  vegna	  heimilisofbeldis	  sem	  á	  

að	  sinna	  börnum	  sem	  verða	  vitni	  að	  ofbeldi	  á	  milli	  foreldra	  á	  heimili	  sínu	  (fylgiskjal	  3).	  

Starfskonurnar	  voru	  allar	  mjög	  ánægðar	  með	  verkefnið	  en	  úrræðaleysi	  finnst	  þeim	  hafa	  

verið	  algert	  fyrir	  þau	  börn	  sem	  dvelja	  í	  Kvennaathvarfinu.	  Ein	  sagði	  

	  

Það	  eru	  engar	  úrlausnir,	  það	  er	  ekkert	  til	   fyrir	  þau	  börn	  sem	  
hafa	  lent	  í	  heimilisofbeldi.	  

	  

Þrátt	   fyrir	   að	   hægt	   hafi	   verið	   að	   útvega	   börnum	   aðstoð	   á	   vegum	  Barnaverndarstofu	  

áður	  með	   hópúrræði	   þá	   voru	   inntökuskilyrðin	   svo	   þröng	   að	   fá	   börn	   féllu	   þar	   undir.	  

Aðstoð	   sérfræðinga	   er	   af	   skornum	   skammti	   við	   þessi	   börn	  og	   í	   raun	  hafa	  þau	   lent	   á	  

milli	  skips	  og	  bryggju	  að	  því	  leytinu	  til	  að	  mati	  nokkurra	  starfskvenna.	  Þegar	  börn	  dvelja	  

í	  Kvennaathvarfinu	  er	  erfitt	  að	  fá	  aðstoð	  fyrir	  þau	  frá	  öðrum	  aðilum,	  félagsþjónustunni	  

eða	  barnaverndarnefnd.	  Þrjár	  starfskonur	  nefndu	  styrki	  sem	  athvarfinu	  höfðu	  borist	  og	  

hefði	  verið	  ráðstafað	  í	  meðferðarstarf	  fyrir	  börn.	  Þeim	  fannst	  öllum	  mjög	  gott	  að	  geta	  

gert	  eitthvað	  fyrir	  börnin	  sem	  dvöldu	  þar.	  

	  

Við	  höfum	  notað	  styrki	  sem	  hafa	  komið	  til	  þess	  að	  senda	  börn	  
í	  listmeðferð	  til	  dæmis.	  Og	  það	  hefur	  verið	  gott	  að	  geta	  gefið	  
einhverja	   lausn,	   eða	   kannski	   ekki	   lausn	   en	   eitthvað	  úrræði	   í	  
stað	   þess	   að	   vera	   fastur	   í	   „Já	   þetta	   er	   erfitt	   en	   sorry	   get	  
ekkert	  gert“	  

	  	  

sagði	  ein	  um	  upplifun	  sína	  af	  því	  að	  geta	  veitt	  börnum	  einhverja	  aðstoð	  og	  úrræði.	   Í	  

viðtali	  við	  eina	  starfskonu	  kom	  fram	  að	  áður	  fyrr	  hefði	  sálfræðingur	  komið	  tvisvar	  í	  viku	  

í	  Kvennaathvarfið	  og	  rætt	  við	  börn	  ef	  óskað	  var.	  Einnig	  gátu	  þau	  hitt	  hann	  á	  stofu	  hans	  í	  

Reykjavík.	   Eftir	   að	   dvöl	   lauk	   þá	   borgaði	   félagsþjónustan	   áframhaldandi	   sálfræðitíma	  

fyrir	  börnin.	  Hún	  var	   sammála	  öllum	  hinum	  starfskonunum	  að	  þjónusta	  af	  þessu	   tagi	  

væri	   ákjósanleg,	  það	  er	   að	  börnin	   fengju	   tíma	  hjá	   sérfræðingi.	   Tveimur	   fannst	   í	   raun	  

ótrúlegt	  að	  barnavernd	  og	  félagsþjónusta	  skyldu	  ekki	  sinna	  þessu	  málefni	  af	  meiri	  natni	  

og	  hlúa	  að	  börnum	  í	  þessum	  aðstæðum.	  Aðrar	  tvær	  töldu	  að	  til	   lengri	   tíma	   litið	  væri	  

ódýrara	   fyrir	   ríkið	   að	   veita	   konum	   og	   börnum	   sem	   hafa	   búið	   við	   ofbeldi	   á	   heimili	  

niðurgreidda	   sérfræðiaðstoð	   og	   vinna	   þar	   forvarnarvinnu	   í	   stað	   þess	   að	   styðja	  

núverandi	   fyrirkomulag	   þar	   sem	   úrræði	   eru	   nánast	   engin	   og	   ofbeldismynstrið	   er	  



  

 67 

erfiðlega	   stöðvað.	   Með	   ofbeldismynstrinu	   áttu	   þær	   til	   dæmis	   við	   að	   þolendur	   yrðu	  

seinna	  gerendur	  og	  þá	  staðreynd	  að	  sumir	  losna	  aldrei	  undan	  viðjum	  ofbeldisins.	  

Starfskonurnar	  lögðu	  allar	  mikla	  áherslu	  á	  að	  börnum	  sem	  dvelja	  í	  Kvennaathvarfinu	  

væri	  veitt	  viðeigandi	  aðstoð	  og	  tækifæri	  til	  að	  tjá	  sig.	  Þær	  voru	  allar	  á	  þeirri	  skoðun	  að	  

Kvennaathvarfinu	  bæri	  að	  taka	  á	  móti	  þessum	  börnum.	  Í	  raun	  væri	  hlutverk	  athvarfsins	  

nokkuð	   sérstakt	   og	   þar	   hafi	   starfskonur	   oft	   yfirsýn	   yfir	   stöðu	   móður	   og	   barna	   og	  

samskipta	  þeirra	  á	  milli	  og	  við	  fjölskyldu	  og	  tengslanet.	  

	  

Við	   erum	   staðurinn!	   Við	   komumst	   ekki	   nær	   börnunum,	   þau	  
búa	  hér!	  Okkar	  hlutverk	  er	  mjög	  sérstakt	  

	  

sagði	   ein	   starfskona	   þegar	   hún	   var	   spurð	   að	   því	   hvort	   það	   væri	   á	   ábyrgð	  

Kvennaathvarfsins	  að	  vinna	  með	  börnunum	  sem	  dvelja	  þar	  eða	  hvort	  aðrar	  stofnanir	  

ættu	   að	   taka	   við	   þeim	   hluta	   starfsins.	   Starfskonurnar	   voru	   sammála	   því	   að	   aukið	  

barnastarf	   væri	   rétt	   skref	   í	   starfsemi	   þeirra	   því	   nálægðin	   við	   börnin	   væri	   svo	  mikil	   í	  

athvarfinu	  og	  starfsgrundvöllurinn	  því	  góður	  og	  í	  raun	  mjög	  þarfur.	  Sumar	  voru	  á	  því	  að	  

sérstakur	   barnastarfsmaður	   gæti	   reynst	   vel	   til	   þess	   að	   styðja	   við	   börnin	   í	   dvöl,	   en	  

mæður	   sem	   dvelja	   í	   athvarfinu	   geta	   fengið	   viðtöl	   við	   starfskonur	   og	   tekið	   þátt	   í	  

sjálfshjálparhópum.	  

	  

Hér	   væri	   effektíft	   ef	   hér	   starfaði	   barnaþerapisti	   sem	   gæti	  
talað	   við	   börn	   á	   þessum	   griðarstað.	   ...Við	   höfum	   haldið	  
börnum	  utan	  viðtala	  við	  mæðurnar	  því	  við	  viljum	  ekki	  að	  þau	  
hlusti	   á	   allt	   sem	   fram	   fer	   og	   sjái	   móður	   sína	   gráta.	  
Barnaþerapisti	   væri	  draumur,	   fyrir	  utan	  að	  það	  væri	  gott	  að	  
hér	   starfaði	   félagsráðgjafi	   og	   sálfræðingur	   á	   vegum	  
kvennaathvarfsins	  og	  þá	  væri	  grundvöllur	  starfsins	  sá.	  Maður	  
er	  fastur	  í	  þröngan	  ramma	  um	  að	  það	  sé	  ekki	  til	  peningur,	  en	  
það	  væri	  draumur	  og	  alveg	  brilljant	  

	  

sagði	  ein	  starfskonan	  þegar	  hún	  var	  spurð	  hvort	  hún	  sæi	  fyrir	  sér	  einhverja	  töfralausn	  í	  

málefnum	  barna	  sem	  dvelja	  í	  Kvennaathvarfinu.	  Fleiri	  voru	  sammála	  henni,	  en	  margar	  

þeirra	  voru	  meðvitaðar	  um	  að	  ekki	  væri	  til	  fjármagn	  fyrir	  slíkri	  viðbót	  í	  starfsemina	  og	  

aðrar	  á	  því	  máli	  að	  byrja	  ætti	  á	  því	  að	  innleiða	  breytingar	  í	  starfi	  þeirra	  og	  sjá	  hvernig	  

það	  tækist	  til.	  

Starfskonurnar	  voru	  að	  mjög	  miklu	  leyti	  á	  sama	  máli	  hvað	  varðar	  starfsemi	  sem	  snýr	  

að	   börnum	   og	   upplifun	   þeirra	   á	   börnum	   sem	   dvelja	   í	   Kvennaathvarfinu.	   Velvilji	   og	  

metnaður	   til	   þess	   að	   vinna	   með	   góðum	   hætti	   að	   málefnum	   barna	   sem	   dvelja	   í	  

Kvennaathvarfinu	   var	   einkennandi	   hjá	   þeim	   öllum.	   Sameiginlegt	   var	   með	   öllum	  

viðmælendum	  að	  hlutur	  eldri	  barna	  sem	  dvelja	  í	  Kvennaathvarfinu	  kom	  sjaldan	  fram	  í	  

umræðu	  þeirra	  sem	  er	  áhugavert	  því	  börn	  sem	  voru	  viðmælendur	  í	  rannsókninni	  voru	  

öll	  á	  ungingsaldri	  er	  þau	  dvöldu	  þar	  og	  þarfir	  þeirra	  oft	  á	  tíðum	  allt	  aðrar	  en	  þarfir	  yngri	  

barna.	  

4.3 Óskir	  mæðra	  um	  þjónustu	  fyrir	  börn	  sín	  

Hér	   verða	   kynntar	   niðurstöður	   spurningakönnunar	   en	   hún	   var	   send	   mæðrum	   sem	  

dvalið	  hafa	   í	  Kvennaathvarfinu	  með	  börn	   sín	  og	  höfðu	   samþykkt	  að	   taka	  þátt.	   Einnig	  

fylltu	  konur	  í	  dvöl	  hana	  út.	  Alls	  voru	  14	  konur	  í	  úrtakinu	  en	  einungis	  11	  þeirra	  tóku	  þátt.	  

Sex	  mæðranna	  dvöldu	  í	  Kvennaathvarfinu	  í	  0-‐1	  mánuð	  og	  fimm	  merktu	  við	  að	  hafa	  

dvalið	  þar	   í	  2-‐3	  mánuði.	  Fimm	  mæður	  voru	  með	  eitt	  barn	  með	  sér	   í	  dvöl,	   fimm	  voru	  

með	  tvö	  börn	  með	  sér	  og	  ein	  móðir	  hafði	  þrjú	  börn	  með	  sér.	  Alls	  voru	  þau	  18	  talsins.	  

Á	  mynd	  5	  má	  sjá	  svör	  kvennanna	  um	  það	  hvenær	  þær	  dvöldu	   í	  Kvennaathvarfinu.	  

Tæpur	  helmingur	  þeirra	  dvaldi	   í	  athvarfinu	  þegar	  þær	  fylltu	  út	  spurningalistann,	  þrjár	  

höfðu	  dvalið	  þar	  síðastliðna	  12	  mánuði	  og	  hjá	  þremur	  mæðrum	  var	  liðið	  eitt	  til	  tvö	  ár	  

síðan	  þær	  höfðu	  dvalið	  þar	  með	  börn	  sín.	  	  

	  

Mynd	  5.	  Dvöl	  í	  Kvennaathvarfi	  

Á	  mynd	  6	  er	  gerð	  grein	  fyrir	  dreifingu	  aldurs	  barna	  sem	  dvöldu	  með	  mæðrum	  sínum	  

í	  Kvennaathvarfinu.	  Aldur	  barnanna	  er	  almennt	  lágur,	  en	  15	  af	  18	  börnum	  voru	  undir	  

tíu	  ára	  aldri.	  Níu	  barnanna	  voru	  á	  leikskólaaldri	  þegar	  þau	  dvöldu	  í	  Kvennaathvarfinu.	  

	  

	  

Mynd	  6.	  Aldur	  barna	  sem	  dvöldu	  í	  Kvennaathvarfinu	  

	  

Mikill	  meirihluti	   kvenna	   sem	  hefur	   nýtt	   sér	   þjónustu	   Kvennaathvarfsins	   hefði	   ekki	  

leitað	  þangað	  eftir	  aðstoð	  ef	  þeim	  hefði	  ekki	  verið	  leyfilegt	  að	  koma	  með	  börn	  sín	  með	  

sér.	  Á	  mynd	  7	  má	  sjá	  það	  mjög	  skýrt	  en	  sjö	  konur	  af	  11	  hefðu	  ekki	  nýtt	  sér	  þjónustuna	  

ef	  reglan	  hefði	  verið	  sú,	   tvær	  konur	  hefðu	   leitað	  til	  Kvennaathvarfsins	  þó	  svo	  að	  þær	  

hefðu	  þurft	  að	  skilja	  börn	  sín	  eftir	  á	  öðrum	  stað	  og	  tvær	  konur	  voru	  ekki	  vissar	  um	  hvað	  

þær	  hefðu	  gert.	  

Mynd	  7.	  Hefðu	  konur	  nýtt	  sér	  þjónustu	  Kvennaathvarfs	  ef	  ekki	  hefði	  verið	  leyfilegt	  

að	  dvelja	  þar	  með	  börn?	  

	  

Konur	   voru	   spurðar	   að	   því	   hvaða	   aðstoð	   börnum	   þeirra	   var	   veitt	   við	   dvöl	   í	  

Kvennaathvarfinu.	   Svarmöguleikarnir	   voru	   átta	   talsins:	   félagsráðgjafa,	   grunnskóla,	  

leikskóla,	   sálfræðingi,	   starfsfólki	   Kvennaathvarfs,	   þjónustumiðstöð,	   fékk/fengu	   enga	  

aðstoð	  og	  annað.	  Í	  þessari	  spurningu	  mátti	  merkja	  við	  fleiri	  en	  einn	  svarmöguleika	  en	  

einungis	  var	  merkt	  við	  fimm	  þeirra	  líkt	  og	  sést	  á	  mynd	  8.	  Um	  20%	  mæðranna	  merktu	  

við	   að	   börn	   sín	   hefðu	   ekki	   fengið	   neina	   aðstoð	   á	   meðan	   á	   dvöl	   stóð.	   Rúmlega	  

helmingur	  mæðranna	  (53%)	  merkti	  við	  að	  börn	  sín	  hefðu	  notið	  aðstoðar	  starfskvenna	  í	  

Kvennaathvarfinu	  og	  13%	  mæðranna	  merktu	  við	  að	  félagsráðgjafi	  hafi	  aðstoðað	  börn	  

sín.	   Þjónustumiðstöðvar	   veittu	   börnum	   7%	   mæðranna	   aðstoð	   af	   einhverju	   tagi	   og	  

sama	  hlutfall	  á	  við	  aðstoð	  sem	  veitt	  var	  af	  grunnskólanum.	  Engin	  móðir	  merkti	  við	  að	  

barn	   sitt	   hefði	   fengið	   aðstoð	   frá	   leikskóla	   eða	   sálfræðingi.	   Ein	   móðir	   skrifaði	   undir	  

annað	  að	  hún	  og	  dætur	  hennar	  tvær	  hefðu	  notið	  aðstoðar	  lögfræðings	  meðan	  á	  dvöl	  

þeirra	  stóð	  sökum	  heimilisaðstæðna.	  	  

Mynd	  8.	  Aðstoð	  veitt	  börnum	  í	  Kvennaathvarfinu	  

	  

Í	   spurningu	   um	   þá	   aðstoð	   sem	   óskað	   er	   eftir	   fyrir	   börn	   í	   Kvennaathvarfinu	   voru	  

svarmöguleikarnir	   einnig	   átta:	   félagsráðgjafa,	   grunnskóla,	   leikskóla,	   sálfræðingi,	  

starfsfólki	  Kvennaathvarfs,	  þjónustumiðstöð,	  engrar	  aðstoðar	  þörf	  og	  annað.	  

	  

	  

Mynd	  9.	  Óskir	  um	  aðstoð	  handa	  börnum	  í	  Kvennaathvarfinu	  

	  

Í	   niðurstöðu	   þeirrar	   spurningar	   leggja	   mæður	   áherslu	   á	   áframhaldandi	   aðstoð	  

starfsfólks	   Kvennaathvarfsins	   (35%)	   við	   börnin,	   en	   einnig	   er	   óskað	   eftir	   aðstoð	  

félagsráðgjafa	   (19%).	   Þjónustumiðstöðvar	   og	   grunnskólar	   barnanna	   eru	   líka	   talin	  

mikilvægar	   stofnanir	   til	   þess	   að	   veita	   börnunum	   aðstoð	   en	   fæstar	  mæðurnar	   leggja	  

áherslu	  á	  aðstoð	  leikskóla	  (8%)	  og	  sálfræðinga	  (8%).	  Engin	  móðir	  merkti	  við	  að	  engrar	  

aðstoðar	   væri	   þörf.	   Einungis	   tvær	  mæður	   skrifuðu	   undir	   svarmöguleikann	   annað	   og	  

þær	   lögðu	  áherslu	  á	  að	  börn	   fengju:	   ...alla	  aðstoð	  sem	  þörf	  krefur	  á	  um,	  og	  það	  færi	  

eftir:	  …aðstæðum	  sem	  börn	  koma	  frá	  og	  hversu	  illa	  þau	  eru	  á	  sig	  komin.	  Ef	  allt	  er	  í	  lagi	  

þá	  á	  ekki	  að	  breyta	  daglegum	  venjum	  með	  viðtölum	  eða	  slíku.	  

	  

	  

Mynd	  10.	  Líðan	  móður	  með	  að	  dvelja	  með	  barn/börn	  í	  Kvennaathvarfinu	  	  

	  

Á	  mynd	  10	  má	  sjá	  hvernig	  mæðrum	  fannst	  að	  dvelja	  í	  Kvennaathvarfinu	  með	  börnin	  

sín.	  Meirihluti	  mæðranna,	  sex	  af	  ellefu,	  leið	  mjög	  vel	  eða	  vel	  með	  að	  dvelja	  með	  börn	  

sín	  þar.	  Fimm	  mæðranna	  leið	  ágætlega	  með	  að	  dvelja	  þar	  með	  börn	  sín.	  

Af	   öðrum	   niðurstöðum	   spurningakönnunarinnar	   má	   nefna	   að	   við	   spurningunni	  

Hvernig	   fannst	  þér	  aðstæður	   fyrir	   börn	   vera	   í	   Kvennaathvarfinu	  með	   tilliti	   til	   þess	  að	  

þau	   dvelji	   þar	   í	   einhvern	   tíma?	  merktu	   fjórar	   mæðranna	   við	  mjög	   góðar,	   fjórar	   við	  

góðar	   og	   þrjár	   við	   ágætar.	   Svarmöguleikarnir	   slæmar	   og	  mjög	   slæmar	   voru	   einnig	   í	  

boði	  en	  engin	  merkti	  við	  þá.	  Mæður	  töldu	  almennt	  að	  dvöl	   í	  Kvennaathvarfinu	  hefðu	  

haft	  góð	  áhrif	  á	  börn	  þeirra	  en	  fimm	  merktu	  við	  mjög	  góð	  áhrif,	  fjórar	  við	  góð	  áhrif	  og	  

einungis	  ein	  merkti	  við	  engin	  áhrif.	  Svarmöguleikarnir	  mjög	  slæm	  áhrif	  og	  slæm	  áhrif	  

voru	  einnig	  í	  boði	  við	  þá	  spurningu	  en	  engin	  merkti	  við	  þá.	  

Lokaspurning	   spurningalistans	   var	   opin	   og	   spurt	   var	   Hefur	   þú	   ábendingar	   til	  

Kvennaathvarfsins	   um	   starfsemi	   þess	   sem	   varðar	   aðbúnað	   fyrir	   börn?	   Fjögur	   svör	  

fengust	   við	   þeirri	   spurningu,	   tvö	   þeirra	   fjölluðu	   um	   að	   starfskonur	   athvarfsins	   væru	  

mjög	   góðar	   og	   að	   dvölin	   í	   Kvennaathvarfinu	   hefði	   bjargað	   lífi	   þeirra	   mæðranna	   og	  

barna	  þeirra.	  Tvö	  svör	  gáfu	  ábendingar	  um	  starfið:	  

	  

Það	   vantar	   meiri	   stuðning	   við	   mæður	   utan	   af	   landi	   sökum	  
barna	   þeirra	   varðandi	   hjálp	   innan	   heimilis,	   t.d.	   vegna	  
lærdóms	   barnanna	   og	   hvíld	   móður	   þó	   það	   sé	   ekki	   nema	   í	  
stuttan	  tíma,	  

	  

og	  	  

	  

Mér	   fin[n]st	   að	   leikherbergið	   ætti	   frekar	   að	   vera	   niðri,	   því	  
þetta	   er	   svo	  hljóðbært	  hús	   að	  ég	   var	   alltaf	  með	  áhyggjur	   af	  
því	   að	   dynkir	   og	   læti	   trufluðu	   og	   stiginn	   brattur.	   Svo	   fannst	  
mér	   háttatímareglan	   aðeins	   of	   snemma	   og	   erfitt	   að	   halda	  
þeim	   inni	   í	   herbergi	   lengi	   glaðvakandi	   og	   órólegum.	   Það	  
mætti	  vera	  auka	  starfsmaður	  á	  vakt	  til	  að	  aðstoða	  ef	  þarf,	  ef	  
mörg	   börn	   dvelja	   í	   athvarfinu	   og	   eins	   ef	   kona	   kemur	   með	  
mörg	  börn.	  Það	  er	  oft	  mikið	  álag	  á	  móður	  og	  börnin	  spennt.	  
Annars	   finnst	  mér	   konurnar	   í	   kvennaathvarfinu	   frábærar	   og	  
er	   þakklát	   fyrir	   dvöl	  mína	  þar.	   Börnin	  mín	  minnast	   þess	   líka	  
með	  hlýju.	   	  

5 Umræður	  

5.1 Starfsemi	  Kvennaathvarfsins	  með	  tilliti	  til	  barna	  

Starfsemi	  kvennaathvarfa	  víðsvegar	   í	  heiminum	  á	  rætur	  sínar	  að	  rekja	   til	  kvennahreyfinga	  og	  

markmið	   þeirra	   voru	  meðal	   annars	   að	   rjúfa	   þögn	   um	   ofbeldi	   í	   nánum	   samböndum	  og	   veita	  

þeim	  sem	  búa	  við	  slíkt	  vernd	  og	  aðstoð	  (Guðrún	  Ásgeirsdóttir,	  1997).	  Mikilvægi	  kvennaathvarfa	  

er	   þolendum	  ofbeldis	   í	   nánum	   samböndum	  gífurlegt	   en	   þau	   eru	   oft	   fyrsta	   höfn	   öryggis	   í	   lífi	  

þeirra.	  Auk	  þess	  getur	  dvöl	  þeirra	  styrkt	  þær	  við	  að	  rjúfa	  hring	  ofbeldis	   í	  nánum	  samböndum	  

(sjá	  mynd	  1).	  Það	  að	  börnum	  sé	  leyfilegt	  að	  dvelja	  í	  Kvennaathvarfinu	  gerir	  mæðrum	  kleift	  að	  

yfirgefa	  heimili	  sitt	  án	  þess	  að	  skilja	  þau	  eftir,	  en	  athvarfið	  er	  hið	  eina	  sinnar	  tegundar	  á	  Íslandi.	  

Einungis	   tvær	   af	   ellefu	   mæðrum	   sem	   tóku	   þátt	   í	   rannsókninni	   hefðu	   komið	   til	   dvalar	   í	  

Kvennaathvarfinu	  ef	  dvöl	  barna	  hefði	  ekki	  verið	  leyfð.	  Með	  það	  fyrir	  sjónum	  er	  óhætt	  að	  gera	  

ráð	  fyrir	  því	  að	  ef	  börnum	  væri	  ekki	  leyfilegt	  að	  dvelja	  í	  Kvennaathvarfinu	  þá	  væri	  erfiðara	  um	  

vik	  fyrir	  mæður	  að	  yfirgefa	  heimili	  sín	  og	  þær	  myndu	  síður	  gera	  það.	  Einnig	  má	  túlka	  það	  sem	  

svo	   að	   starfsemi	   Kvennaathvarfsins	   sé	   mjög	   mikilvæg	   börnum	   því	   hún	   gerir	   þeim	   kleift	   að	  

yfirgefa	  heimili	  sín	  sökum	  ofbeldis.	  

Dvöl	  barna	  í	  Kvennaathvarfinu	  er	  á	  grundvelli	  dvalar	  móður	  þeirra	  og	  þjónusta	  þess	  

er	  miðuð	   að	   konum.	   Starfskonur	   athvarfsins	   annast	   ráðgjafaviðtöl	   fyrir	   konur	   og	   þar	  

eru	   starfandi	   sjálfshjálparhópar.	   Þjónustan	   er	   ekki	   einungis	   fyrir	   þær	   sem	   dvelja	   í	  

athvarfinu	  heldur	  er	  öllum	  konum	  sem	  telja	  sig	  hafa	  verið	  beittar	  ofbeldi	  frjálst	  að	  leita	  

eftir	  aðstoð.	  Ekki	  er	  í	  boði	  þjónusta	  fyrir	  börn	  í	  Kvennaathvarfinu	  en	  starfskonur	  reyna	  

að	  gera	  þeim	  dvölina	  auðveldari	  með	  því	  að	  leika	  við	  þau	  eða	  veita	  þeim	  athygli	  þegar	  

tími	   gefst	   til.	   Erlendis	   hafa	   niðurstöður	   rannsókna	   á	   upplifunum	   barna	   í	  

kvennaathvörfum	  bent	  á	  að	  þjónustu	  við	  börn	   í	  dvöl	  er	  almennt	  ábótavant	   (Edleson,	  

1999).	   Með	   tilliti	   til	   þess	   að	   börnin	   hafa	   jafnan	   orðið	   vitni	   að	   ofbeldi	   í	   nánum	  

samböndum	  með	  einum	  eða	  öðrum	  hætti,	  og	  þeirra	  áhrifa	  sem	  það	  getur	  haft	  á	  börn,	  

má	  telja	  mikilvægt	  að	  þeim	  sé	  veitt	  þjónusta	  við	  þá	  breytingu	  á	  lífi	  þeirra	  sem	  það	  er	  að	  

yfirgefa	  heimili	  sitt	  og	  föður	  og	  dvelja	  á	  öðrum	  stað.	  Þar	  sem	  að	  Kvennaathvarfið	  er	  eini	  

staðurinn	   sem	   tekur	   á	   móti	   börnum	   sem	   hafa	   orðið	   vitni	   að	   ofbeldi	   í	   nánum	  

samböndum	  er	  umhugsunarvert	  að	  þar	  sé	  þeim	  ekki	  veitt	  meiri	  þjónusta,	  til	  dæmis	  af	  

hendi	  fagaðila.	  

Starfskonur	  í	  Kvennaathvarfinu	  eru	  oft	  einar	  á	  vakt	  og	  ákveðin	  óvissa	  einkennir	  starf	  

þeirra.	  Misjafnt	   er	   hversu	  margar	   konur	   og	   börn	   eru	   í	   dvöl	   dag	   frá	   degi	   enda	   byggir	  

starfsemi	  kvennaathvarfa	  á	  því	  að	  konum	  sé	  frjálst	  að	  koma	  í	  dvöl	  án	  þess	  að	  gera	  boð	  

á	   undan	   sér.	   Ljóst	   er	   að	   ef	   margir	   dvelja	   í	   Kvennaathvarfinu	   er	   lítill	   tími	   aflögu	   hjá	  

starfskonunum	   til	   þess	   að	   sinna	   þjónustu	   við	   konur	   og	   börn.	   Innleiðing	   breytinga	   á	  

starfi	   Kvennaathvarfsins	   hefur	   tafist	   vegna	   annríkis.	   Breytingarnar	   fela	   í	   sér	   að	   auka	  

þjónustu	   við	   börn,	   meðal	   annars	   vegna	   meðvitundar	   starfskvenna	   um	   mikilvægi	  

hennar	  og	  að	  þær	  hafi	  ekki	  sinnt	  henni.	  Óhætt	  er	  að	  segja	  að	  hlutverk	  starfskvennanna	  

sé	  í	  raun	  sérstakt	  en	  þær	  eru	  í	  miklum	  samskiptum	  við	  mæður	  og	  börn	  sem	  eru	  í	  dvöl.	  

Þær	  búa	  oft	  á	   tíðum	  yfir	  viðamiklum	  upplýsingum	  um	  mál	  þeirra	  og	  því	  má	  velta	  því	  

fyrir	   sér	   hvort	   það	   sé	   ekki	   viðeigandi	   að	   starfsmaður	   í	   Kvennaathvarfinu	   veiti	  

börnunum	   þjónustu.	   Í	   rannsókninni	   kom	   fram	   að	   mæður	   óska	   eftir	   því	   að	   börnum	  

þeirra	   sé	   veitt	   þjónusta	   í	   Kvennaathvarfinu	   og	   að	   börnum	   semur	   vel	   við	   starfskonur	  

athvarfsins	  sem	  styður	  enn	  betur	  að	  veita	  skuli	  börnum	  þjónustu	  þar.	  	  

Í	  ljósi	  þeirra	  mörgu	  verkefna	  sem	  starfskonum	  athvarfsins	  er	  falið	  í	  starfi	  sínu	  er	  þó	  

mikilvægt	  að	  velta	  því	  upp	  hvort	  raunhæft	  sé	  að	  þær	  geti	  auk	  þeirra	  séð	  um	  að	  veita	  

börnum	  í	  dvöl	  þá	  aðstoð	  sem	  þau	  þurfa.	  Aðspurðar	  voru	  starfskonur	  Kvennaathvarfsins	  

sammála	  um	  að	  ákjósanlegt	  væri	  að	  hafa	  starfsmann	  með	  þekkingu	  og	  reynslu	  í	  starfi	  í	  

Kvennaathvarfinu	   til	   þess	   að	   sinna	   betur	   börnum	   sem	   þar	   dvelja,	   einhverskonar	  

barnastarfsmann.	  Fram	  á	  21.	  öldina	  var	  barnastarfsmaður	   í	  vinnu	   í	  Kvennaathvarfinu,	  

og	  um	  tíma	  voru	  þeir	   tveir.	   Sökum	  vöntunar	  á	   fjármagni,	   löngum	  tímabilum	  þar	   sem	  

engin	   börn	   voru	   í	   dvöl	   og	   áherslu	   á	   að	   börn	   stunduðu	   sinn	   eigin	   skóla	   var	   því	  

fyrirkomulagi	   hætt	   (fylgiskjal	   1).	   Þrátt	   fyrir	   fjármagnsskort	   og	   tímabil	   í	  

Kvennaathvarfinu	  án	  þess	  að	  börn	  eru	  í	  dvöl	  er	  ljóst	  að	  mikilvægt	  er	  fyrir	  þau	  að	  hugað	  

sé	  að	  þörfum	  þeirra	  og	  aðstæðum	  í	  athvarfinu.	  

5.2 Upplifun	  barna	  á	  dvöl	  sinni	  og	  umgengni	  við	  fjölskyldu	  og	  vini	  

Börn	  þau	  sem	  rætt	  var	  við	   í	   rannsókninni	  gerðu	  sér	   fulla	  grein	   fyrir	  því	  að	  þau	  höfðu	  

búið	  við	  ofbeldi	  á	  heimili	  og	  að	  það	  hefði	  verið	  ástæða	  þess	  að	  móðir	  þeirra	  fór	  með	  

þau	   í	   Kvennaathvarfið.	   Við	   mótun	   rannsóknarinnar	   var	   ákveðið	   að	   þrýsta	   ekki	   á	  

umræðu	   um	   ofbeldi	   á	   heimili	   barnanna	   og	   því	   er	   ekki	   vitað	   hvort	   þau	   urðu	   fyrir	  

ofbeldinu	   sjálf.	   Við	   komu	   í	   Kvennaathvarfið	   var	   ekki	   rætt	   við	   börnin	   um	   starfsemi	  

athvarfsins	   eða	   ástæðu	   fyrir	   komu	   þeirra	   þangað.	   Þetta	   virðist	   vera	   sameiginlegt	   í	  

starfsemi	   kvennaathvarfa	   víðsvegar	   um	   heim	   en	   í	   erlendum	   viðtalsrannsóknum	   við	  

börn	  sem	  hafa	  dvalið	   í	   kvennaathvörfum	  kemur	  það	   ítrekað	   fram	  að	  ekki	  er	   rætt	  við	  

börn	  við	  komu	  og	  í	  dvöl	  um	  þær	  aðstæður	  sem	  einkenna	  líf	  þeirra	  tímabundið	  (McGee,	  

2000;	   Mullender	   og	   félagar,	   2002;	   Weinehall,	   2005).	   Í	   takt	   við	   breyttar	   áherslur	  

rannsókna	  á	  málefnum	  barna	  og	  hugmyndir	   félagsráðgjafar	  um	  að	  hver	  einstaklingur	  

sé	   sérfræðingur	   í	   eigin	   lífi	   (Farley,	   Smith	   og	  Boyle,	   1974)	  má	   telja	  mikilvægt	   að	   bera	  

virðingu	  fyrir	  aðild	  barna	  og	  upplifunum	  þeirra	  á	  aðstæðum	  sínum	  í	  stað	  þess	  að	  leita	  

aðeins	  eftir	  skoðunum	  fullorðinna	  aðila,	  oft	  foreldra.	  Með	  það	  fyrir	  sjónum	  er	  brýnt	  að	  

upplýsa	   börn	   um	   þann	   stað	   sem	   þau	   dvelja	   á	   og	   þar	   með	   stuðla	   meðal	   annars	   að	  

umræðu	  um	  ofbeldi	  í	  nánum	  samböndum	  og	  líðan	  barnanna.	  

Áhugavert	   er	   að	   börnin	   sem	   dvöldu	   í	   Kvennaathvarfinu	   höfðu	  miklar	   áhyggjur	   af	  

mæðrum	  sínum.	  Þrátt	  fyrir	  að	  einhverju	  barnanna	  hefði	  sjálfu	  liðið	  illa	  þá	  fannst	  þeim	  

vanlíðan	  mæðra	  þeirra	  vera	  enn	  meiri.	  Í	  framhaldi	  af	  þessari	  rannsókn	  væri	  áhugavert	  

að	   rýna	   í	   þau	   hlutverk	   sem	   börn	   taka	   sér	   í	   dvöl	   og	   hvort	   að	   þessar	   áhyggjur	   séu	  

umhyggja	  eða	  ákveðin	  aðferð	   til	  þess	  að	   takast	  á	  við	  þessar	  erfiðu	  aðstæður.	  Plássið	  

sem	  hver	  móðir	   fær	  með	  börn	   sín	   í	   Kvennaathvarfinu	  er	   ekki	   stórt,	   öll	   börnin	  deildu	  

herbergi	   með	   mæðrum	   sínum.	   Því	   er	   nándin	   mikil	   og	   breytingar	   frá	   eigin	  

heimilisaðstæðum	  jafnan	  miklar	  með	  tilliti	  til	  þess.	  	  

Börnin	   greindu	   frá	   því	   að	   þegar	   barnaverndarstarfsmaður	   kom	   í	   Kvennaathvarfið	  

beindist	  athygli	  hans	  að	  mæðrum	  frekar	  en	  börnunum.	  Þegar	  horft	  er	  til	  rannsókna	  um	  

hlut	   barna	   í	   barnaverndarmálum	   sem	   farið	   var	   yfir	   hér	   að	   framan	   (McGee,	   2000;	  

Stanley,	  Miller	  og	  Foster,	  2009)	  er	  áhugavert	  að	  sjá	  að	  reynsla	  viðmælenda	  er	  keimlík	  

niðurstöðum	   þeirra.	   Viðmót	   fagaðila	   á	   Íslandi	   (til	   dæmis	   lögreglu	   og	  

barnaverndarstarfsmanna)	  og	  sú	  athygli	  sem	  börnum	  er	  í	  raun	  gefin	  við	  málsmeðferð	  

er	  að	  mati	  rannsakanda	  verðugt	  rannsóknarefni	  til	  þess	  að	  varpa	  nánara	  ljósi	  á	  vinnu	  í	  

málum	  barnanna.	   Full	   ástæða	  er	   til	   þess	   að	  ætla	   að	  hér	   á	   landi	   séu	  þeir	   starfsmenn	  

ragir	   við	   að	   tala	   við	   börn.	   Af	   niðurstöðum	   þessarar	   rannsóknar	   að	   dæma	   telur	  

rannsakandi	   mjög	   mikilvægt	   að	   fagaðilar	   efli	   sinn	   þátt	   þar	   sem	   við	   á	   og	   leggi	   meiri	  

áherslu	  á	  að	  ræða	  við	  börn.	  

Tilfinningar	  barna	  sem	  verða	  vitni	  að	  ofbeldi	  í	  nánu	  sambandi	  í	  garð	  feðra	  sinna	  geta	  

verið	   mjög	   flóknar	   og	   einkennst	   af	   samspili	   reiði	   og	   væntumþykju.	   Í	   því	   skyni	   er	  

áhugavert	   er	   að	   velta	   fyrir	   sér	   samskiptum	   barna	   sem	   dvelja	   í	   Kvennaathvarfinu	   við	  

feður	   sína.	   Ofbeldi	   á	   heimili	   hefur	   mótandi	   áhrif	   á	   samband	   barna	   sem	   dvelja	   í	  

kvennaathvörfum	  við	  feður	  sína	  (McGee,	  2000),	  því	  ásamt	  því	  að	  hafa	  verið	  þolendur	  

ofbeldisins	   þá	   hafa	   börnin	   yfirgefið	   heimili	   sitt,	   og	   þar	  með	   föður	   sinn,	  með	  móður	  

sinni.	  Óhætt	  er	  að	  segja	  að	  sum	  börnin	  upplifðu	  ákveðinn	  tilfinningarússíbana	  við	  þessa	  

breytingu	  á	  lífi	  sínu	  sem	  einkenndist	  af	  ánægju,	  óvissu,	  söknuði	  og	  hræðslu,	  en	  ekkert	  

þeirra	  var	  í	  samskiptum	  við	  föður	  sinn	  á	  meðan	  á	  dvöl	  stóð.	  Þessar	  tilfinningar	  eru	  ekki	  

óalgengar	   hjá	   börnum	   sem	   dvelja	   í	   Kvennaathvarfi	   (McGee,	   2000;	   Mullender	   og	  

félagar,	   2002).	   Þegar	   konur	   yfirgefa	   heimili	   sitt	   með	   börn	   sín	   í	   kvennaathvarf	   halda	  

ofbeldismennirnir	  jafnan	  kyrru	  fyrir	  á	  heimili	  fjölskyldunnar.	  Enginn	  ferill	  tekur	  við	  hvað	  

varðar	   ofbeldismanninn	   en	   ofbeldishegðun	   hans	   er	   valdur	   þess	   að	   konan	   hefur	   flúið	  

heimilið	  ásamt	  börnum	  þeirra.	  Oft	  eru	  börn	  sem	  dvelja	  í	  Kvennaathvarfinu	  í	  umgengni	  

við	   föður	   sinn	   sem	   beitt	   hefur	   ofbeldi	   á	   heimili.	   Í	   Bretlandi	   hefur	   The	   Fatherhood	  

Institute	   (2011)	   vakið	  máls	   á	  því	   hversu	  alvarlegt	  það	  getur	   verið	  ef	   ekki	   er	   gripið	   til	  

úrræða	   til	  þess	  að	  efla	   foreldrahæfni	  ofbeldismannanna	  og	  aðstoða	  þá	  við	  að	   láta	  af	  

ofbeldinu.	  Full	  ástæða	  er	  til	  þess	  að	  ætla	  að	  þessum	  málum	  sé	  eins	  farið	  hér	  á	  landi	  þó	  

svo	  að	  ekki	  hafi	  verið	   framkvæmd	  rannsókn	  á	  málefninu.	  Einhver	  hluti	  þeirra	  kvenna	  

sem	  dvelja	  í	  Kvennaathvarfinu	  fer	  heim	  í	  óbreytt	  ástand	  með	  börn	  sín.	  Ekki	  berast	  mál	  

allra	  barna	  sem	  dvelja	  í	  athvarfinu	  inn	  á	  borð	  barnaverndarnefnda	  og	  þegar	  börnin	  fara	  

aftur	   inn	  á	  ofbeldisheimilið	  má	  draga	  þá	  ályktun	  að	  enginn	  hugi	  sérstaklega	  að	  öryggi	  

þeirra,	  nema	  þá	  móðir	  þeirra.	  Velta	  má	  því	  upp	  hvort	  betra	  væri	   fyrir	  stöðu	  barna	  ef	  

unnið	   væri	   á	   grundvelli	   fjölskyldunnar	   við	   að	   uppræta	   ofbeldið	   þegar	   kona	   leitar	   til	  

Kvennaathvarfsins	   og	   bæta	   starfsemi	   fjölskyldukerfisins.	   Ef	   slíkt	   væri	   gert	   þá	   væri	  

hugsanlega	  hægt	  að	  fylgja	  málinu	  eftir	  óháð	  því	  hvort	  konan	  snýr	  heim	  með	  börn	  sín	  

eða	   ekki.	  Menntun	   félagsráðgjafa	   og	   áhersla	   á	   heildarsýn	   í	  máli	   notenda	   þeirra	   gæti	  

hentað	   vel	   til	   þess	   að	   starfa	   með	   mál	   barna	   sem	   dvelja	   í	   Kvennaathvarfinu.	   Með	  

vinnuaðferðum	  félagsráðgjafa	  væri	  sjónum	  ekki	  einungis	  beint	  að	  mæðrum	  og	  börnum	  

sem	  dvelja	  í	  Kvennaathvarfinu	  heldur	  einnig	  að	  föður	  barnanna,	  ofbeldismanninum,	  en	  

því	  má	  ekki	  gleyma	  að	  hann	  skipar	  jafnan	  stóran	  sess	  í	  lífi	  barnsins.	  Námskeiðið	  Karlar	  

til	   ábyrgðar	   er	   ein	   þeirra	   leiða	   sem	   unnt	   væri	   að	   grípa	   til	   við	   að	   aðstoða	  

ofbeldismanninn	  við	  að	  taka	  ábyrgð	  á	  ofbeldinu.	  Öryggi	  barnsins	  og	  velferð	  getur	  verið	  

í	  húfi	  og	  því	  mikilvægt	  að	  stuðla	  að	  jákvæðari	  skilyrðum	  fyrir	  það	  til	  þess	  að	  umgangast	  

föður	  sinn	  óháð	  hjúskaparstöðu	  foreldra	  sinna.	  

Dvöl	   í	  Kvennaathvarfinu	  hefur	  óneitanlega	  áhrif	  á	  börn	  og	  samskipti	  þeirra	  við	  vini	  

sína.	  Þau	  eru	  ekki	  lengur	  stödd	  á	  heimili	  sínu	  og	  þurfa	  að	  taka	  tillit	  til	  reglna	  athvarfsins	  

og	  annarra	  sem	  dvelja	  þar.	  Í	  erlendum	  rannsóknum	  hefur	  komið	  fram	  að	  börnum	  finnst	  

jafnan	   óþægilegt	   að	   búa	   í	   kvennaathvarfi	   með	   tilliti	   til	   þess	   að	   staðsetning	   þess	   er	  

jafnan	   haldið	   leyndri	   og	   hún	   gerir	   það	   að	   verkum	   að	   börnin	   eiga	   erfiðara	   með	   að	  

viðhalda	   félagslegum	   tengslum	   (Øverlien,	   2010).	  Með	  það	   fyrir	   sjónum	  að	  börn	  hafa	  

ekki	   aðgang	   að	   tölvu	   (fylgiskjal	   1)	   og	   að	   þau	   hafa	   afmarkað	   pláss	   til	   þess	   að	   bjóða	  

vinum	  sínum	  í	  má	  draga	  þá	  ályktun	  að	  aðstaða	  fyrir	  börn	  til	  þess	  að	  njóta	  samvista	  við	  

vini	  sína	  í	  Kvennaathvarfinu	  sé	  ekki	  góð	  og	  að	  þrátt	  fyrir	  að	  vinir	  barnanna	  hafi	  vitað	  að	  

þau	  væru	  í	  Kvennaathvarfinu	  að	  þá	  geti	  það	  hafa	  haft	  áhrif	  á	  félagsleg	  tengsl	  þeirra.	  

Að	  mati	  rannsakanda	  komu	  sér	  í	  lagi	  tvö	  atriði	  á	  óvart	  í	  rannsókninni.	  Annars	  vegar	  

að	   tvö	   barnanna	   sóttu	   ekki	   skóla	   þá	   þrjá	   mánuði	   sem	   þau	   dvöldu	   í	   athvarfinu	   og	  

hinsvegar	  að	  sömu	  börn	  voru	   í	  hálfgerðri	  einangrun	  þann	   tíma,	  en	  þau	   fóru	  einungis	  

þrisvar	   sinnum	  út	  úr	  Kvennaathvarfinu.	  Hafa	  skal	   í	  huga	  að	  oft	  eru	  börn	  sem	  dvelja	   í	  

Kvennaathvarfinu	  ekki	   frá	  Reykjavík	  og	  hafa	  því	  ekki	  möguleika	  á	  að	   sækja	   sinn	  eigin	  

skóla	   á	   meðan	   á	   dvöl	   stendur,	   en	   ef	   staðan	   er	   sú	   má	   telja	   mikilvægt	   að	   þeim	   sé	  

útvegaður	  sérkennari	  eða	  tímabundið	  skólapláss	  í	  Reykjavík.	  Sú	  staðreynd	  að	  fámenni	  

starfskvenna	   eða	   ofbeldishegðun	   heimilisföður	   geti	   orðið	   þess	   valdandi	   að	   börnum	  

hans	  er	  ekki	  óhætt	  að	  fara	  út	  úr	  athvarfinu	  eða	  sækja	  skóla	  eftir	  að	  þau	  hafa	  yfirgefið	  

heimilið	  vekur	  athygli.	  Það	  bendir	  til	  þess	  að	  þrátt	  fyrir	  að	  þau	  hafi	  yfirgefið	  heimili	  sitt	  

verði	   þau	   áfram	   fyrir	   daglegum	   áhrifum	   ofbeldisins	   og	   það	   vekur	   upp	   spurnir	   um	  

mikilvægi	  þess	  að	  starfskonur	  séu	  fleiri	  á	  vakt.	  

Í	  máli	  barnanna	  kom	  fram	  að	  þau	  voru	  stundum	  beðin	  um	  að	  passa	  önnur	  börn	  sem	  

voru	  í	  dvöl,	  til	  dæmis	  þegar	  konur	  í	  dvöl	  sátu	  húsfundi.	  Ástæða	  er	  til	  að	  velta	  því	  fyrir	  

sér	  hvort	  það	  sé	  eðlilegt	  að	  leggja	  slíka	  ábyrgð	  á	  herðar	  barnanna	  og	  hvort	  að	  þau	  séu	  á	  

ákveðinn	   hátt	   að	   sinna	   hlutverki	   barnastarfsmanns.	   Þarfir	   barna	   eru	   ólíkar	   eftir	  

aldursskeiðum.	  Sú	  þjónusta	  sem	  hentar	  að	  veita	  barni	  á	  leikskólaaldri	  er	  um	  margt	  ólík	  

þeirri	  þjónustu	  sem	  börnum	  á	  unglingsaldri	  hentar.	  Því	  er	  mikilvægt	  að	  finna	  forsendur	  

fyrir	  veitingu	  þjónustu	  fyrir	  ákveðin	  aldursbil.	  Slíkt	  hið	  sama	  má	  segja	  um	  aðstöðu	  sem	  

börnin	   hafa	   í	   Kvennaathvarfinu	   en	   leikföng	   og	   ævintýramyndir	   henta	   ekki	   öllum	  

aldurshópum.	  

5.3 Óskir	  mæðra	  um	  þjónustu	  við	  börn	  

Sú	   þjónusta	   sem	   börn	   mæðra	   sem	   tóku	   þátt	   í	   spurningakönnuninni	   fengu	   var	   að	  

nokkru	   leyti	   minni	   en	   þær	   hefðu	   kosið.	   Börnin	   fengu	   að	   mestu	   leyti	   aðstoð	   frá	  

starfskonum	  Kvennaathvarfsins	   (53%)	   og	   félagsráðgjafa	   (13%),	   en	   um	   20%	   barnanna	  

fékk	   enga	   þjónustu	   á	  meðan	   á	   dvöl	   stóð.	   Óskir	  mæðra	   um	   þjónustu	   handa	   börnum	  

þeirra	  voru	  aðallega	  um	  aðstoð	   starfskvenna	  Kvennaathvarfsins	   (35%),	   félagsráðgjafa	  

(19%),	  þjónustumiðstöðva	  (15%)	  og	  grunnskóla	  (15%).	  	  

Ferill	   þjónustu	   í	   máli	   barna	   sem	   dvelja	   í	   Kvennaathvarfinu	   er	   oft	   á	   tíðum	   enginn	  

samkvæmt	  starfskonum	  athvarfsins,	  það	  er	  að	  segja	  eftir	  að	  börn	  eru	  komin	  til	  dvalar	  í	  

Kvennaathvarfinu	  þá	  er	  sjónum	  ekki	  beint	  að	  þeim	  lengur	  af	  hendi	  annarra	  stofnana.	  Er	  

það	   samhljóma	   niðurstöðum	   spurningakönnunarinnar,	   en	   í	   henni	   kom	   fram	   að	  

einungis	   um	   fjórðungur	   barnanna	   fengu	   þjónustu	   frá	   öðrum	   aðilum	   en	   starfskonum	  

athvarfsins.	  Hugsanlega	   stafar	  það	  af	   því	   trausti	   sem	   til	   athvarfsins	   er	  borið	   (Anni	  G.	  

Haugen,	  2009)	  eða	  vanþekkingar	  á	  þeirri	  þjónustu	   sem	  Kvennaathvarfið	  býður	  upp	  á	  

fyrir	  börn,	  en	  velta	  má	  því	  fyrir	  sér	  hvort	  almenningur	  jafnt	  sem	  fagaðilar	  standi	  í	  þeirri	  

trú	  að	  börnum	  sé	  veitt	  þjónusta	  á	  meðan	  á	  dvöl	  í	  Kvennaathvarfi	  stendur.	  Þegar	  horft	  

er	  til	  þeirra	  áhrifa	  sem	  ofbeldi	  í	  nánum	  samböndum	  getur	  haft	  á	  börn	  sem	  farið	  var	  yfir	  

hér	  að	   framan	   (Edleson,	  1999;	  Cohn,	  1983;	   Ingólfur	  V.	  Gíslason,	  2008;	  McGee,	  2000;	  

Weinehall,	   2005)	   er	   ljóst	   að	   óskir	   mæðra	   um	   aukna	   þjónustu	   við	   börn	   sín	   eru	  

mikilvægar.	  

Eftir	   komu	   í	   Kvennaathvarfið	   er	   móður	   útvegaður	   félagsráðgjafi	   hjá	  

félagsþjónustunni	   hafi	   hún	   ekki	   haft	   slíkan	   áður.	  Hinsvegar	   hafa	   verið	   fá	   úrræði	   sem	  

unnt	   hefur	   verið	   að	   bjóða	   börnum	   upp	   á,	   til	   dæmis	  meðferð	   hjá	   félagsráðgjafa	   eða	  

sálfræðingi,	   listmeðferð	   eða	   annað	   slíkt.	   Í	   raun	   eru	   einungis	   tvö	   úrræði	   sem	   standa	  

börnum	  sem	  hafa	  verið	  vitni	  að	  ofbeldi	   í	  nánum	  samböndum	  til	  boða,	  bæði	  á	  vegum	  

Barnaverndarstofu.	   Hópmeðferðarúrræðið	   hentar	   ekki	   þeim	   börnum	   sem	   eru	  

tímabundið	   við	   dvöl	   í	   Kvennaathvarfinu	   og	   þegar	   óvíst	   er	   hvort	   þau	   snúi	   aftur	   í	  

óbreyttar	   aðstæður.	   Áhugavert	   verður	   að	   sjá	   hvernig	   til	   tekst	   með	   tilraunaverkefni	  

stofnunarinnar	   en	   það	   er	   það	   fyrsta	   hér	   á	   landi	   sem	   miðar	   að	   því	   að	   meta	  

meðferðarþörf	   barna	   sem	   hefur	   orðið	   vitni	   að	   ofbeldi	   í	   nánu	   sambandi	   og	   koma	   á	  

veitingu	   meðferðar	   af	   viðeigandi	   barnaverndarnefnd.	   Samkvæmt	   sérfræðingi	  

verkefnisins	   hafa	   börn	   þau	   sem	   hann	   hefur	   haft	   afskipti	   af	   verið	   afar	   þakklát	   þeirri	  

þjónustu	  sem	  hann	  hefur	  veitt	  þeim.	  Einnig	  telur	  hann	  að	  foreldrar	  séu	  almennt	  sáttir	  

við	  aðkomu	  aðkomu	  og	  barnaverndarnefndar	  (fylgiskjal	  9).	  Með	  tilliti	  til	  þess	  að	  ofbeldi	  

í	   nánum	   samböndum	   er	   ekki	   bundið	   við	   Reykjavík	   heldur	   þekkist	   um	   allt	   land	   er	  

mikilvægt	   að	   hugsa	   til	   þeirra	   barna	   sem	   búa	   á	   landsbyggðinni	   og	   verða	   vitni	   að	  

ofbeldinu.	   Þrátt	   fyrir	   að	   Barnaverndarstofa	   hafi	   aðsetur	   sitt	   í	   Reykjavík	  má	   starfsemi	  

hennar	  ekki	  einblína	  á	  að	  vinna	  að	  úrræðum	  hér.	  Beri	  þau	  árangur	  er	  mikilvægt	  að	  börn	  

á	  landsbyggðinni	  sé	  einnig	  veitt	  sú	  þjónusta.	  	  

5.4 Samskipti	  Kvennaathvarfsins	  við	  stofnanir	  

Þrátt	  fyrir	  að	  rannsóknarspurningar	  hafi	  ekki	  miðað	  að	  samskiptum	  Kvennaathvarfsins	  

við	   aðrar	   stofnanir	   komu	   fram	   miklar	   upplýsingar	   um	   samstarf	   þess	   við	  

barnaverndarnefndir	   sem	   taldar	   eru	   mikilvægar.	   Samskipti	   Kvennaathvarfsins	   við	  

félagsþjónustu	  sveitarfélaga	  sökum	  þeirra	  kvenna	  sem	  hjá	  þeim	  dvelja	  er	  mjög	  gott	  en	  

með	   tilliti	   til	   barna	   eru	   samskipti	   við	   barnaverndarnefndir	   misjöfn.	   Í	   íslenskum	  

rannsóknum	   hefur	   verið	   lögð	   áhersla	   á	   mikilvægi	   þess	   að	   stofnanir	   sem	   koma	   að	  

málefnum	  barna	  sem	  eru	  vitni	  að	  ofbeldi	  í	  nánum	  samböndum	  móti	  farveg	  til	  þess	  að	  

sinna	  málefninu	  (Anni	  G.	  Haugen,	  2009;	  Barnaheill	  –	  Save	  the	  Children	  Iceland,	  2011).	  Í	  

ljósi	   þess	   úrræðaleysis	   sem	   einkennir	   málaflokkinn	   (Barnaheill	   –	   Save	   the	   Children	  

Iceland,	  2011)	  má	  telja	  mikilvægt	  að	  horfa	  á	  ábyrgð	  stofnana	  og	  meta	  hvar	  þær	  geta	  

bætt	   þjónustuna	   við	   fyrrnefnd	   börn.	   Niðurstöður	   þessarar	   rannsóknar	   gefa	  

vísbendingar	  um	  að	  full	  ástæða	  sé	  til	  þess	  að	  bæta	  samstarf	  milli	  Kvennaathvarfsins	  og	  

barnaverndarnefnda	  svo	  unnt	  verði	  að	  þróa	  starfsaðferðir	   í	  máli	  barnanna	  og	   tryggja	  

með	  þeim	  hætti	  að	  þau	  fái	  þjónustu	  og	  að	  dvöl	  barna	   í	  Kvennaathvarfinu	  verði	  betri.	  

Það	  hlýtur	  að	  vera	  mikilvægt	  fyrir	  barnaverndarnefndir	  að	  viðhalda	  virkum	  tengiliðum	  

við	  Kvennaathvarfið	  til	  þess	  að	  stuðla	  að	  öryggi	  barnanna	  sem	  þar	  dvelja.	  

Horfa	  þarf	  með	  heildstæðari	  hætti	  á	  mál	  barna	  sem	  verða	  vitni	  að	  ofbeldi	  í	  nánum	  

samböndum	   og	   dvelja	   í	   Kvennaathvarfinu	   og	   vinna	   þarf	   að	   veitingu	   þjónustu	   með	  

samstarfi	  til	  þess	  að	  tryggja	  að	  unnið	  sé	  að	  bættum	  aðstæðum	  þeirra.	  

Í	   ljósi	   ályktunar	   Evrópuráðsins	   (2010),	   niðurstaðna	  þessarar	   rannsóknar	  og	   skýrslu	  

Barnaheilla	   –	   Save	   the	   Children	   Iceland	   (2011)	   er	   það	   einlæg	   von	   rannsakanda	   að	  

áhersla	  á	  úrræði	  og	  þjónustu	  við	  börn	  sem	  dvelja	  í	  Kvennaathvarfinu	  verði	  efld	  svo	  um	  

munar.	   Ábyrgðin	   liggur	   hjá	   þeim	   stofnunum	   og	   samtökum	   sem	   koma	   að	   málefnum	  

þessara	   barna	   um	   að	   móta	   heildstæðar	   vinnuaðferðir	   og	   skilgreina	   ábyrgðarsvið.	  

Niðurstöður	   rannsóknarinnar	   benda	   til	   þess	   að	   mæður	   og	   börn	   óski	   þess	   að	   fá	  

aðstoðina	   veitta	   í	   Kvennaathvarfinu	   en	   þar	   kemur	   fram	   að	   mæður	   telja	   að	   dvöl	   í	  

Kvennaathvarfi	   hafi	   góð	   áhrif	   á	   börn	   sín,	   þær	   telja	   aðstæður	   til	   dvalar	   með	   börn	  

almennt	  góðar	  og	  börnum	  líður	  vel	  á	  meðan	  á	  dvöl	  stendur.	  Hvort	  sem	  aukin	  þjónusta	  

við	  þessi	  börn	  verður	  veitt	  einungis	  í	  gegnum	  breytingar	  á	  starfi	  í	  Kvennaathvarfinu	  eða	  

fyrir	  tilstilli	  samstarfs	  Kvennaathvarfsins	  og	  viðeigandi	  stofnana	  er	  mjög	  brýnt	  að	  tekið	  

verði	  tillit	  til	  skoðana	  barna	  á	  dvöl	  í	  Kvennaathvarfi,	  aldurs	  þeirra	  og	  fjölbreyttra	  þarfa.	  

6 Lokaorð	  

Rannsókn	  þessi	  náði	  ekki	  til	  verklags	  barnaverndarnefnda	  í	  máli	  barna	  sem	  verða	  vitni	  

að	   ofbeldi	   í	   nánum	   samböndum	   og	   dvelja	   í	   Kvennaathvarfinu.	   Í	   framhaldi	   af	   þessari	  

rannsókn	   væri	   áhugavert	   að	   kanna	   viðmót	   barnaverndarnefnda	   gagnvart	  

Kvennaathvarfinu	  og	  hvort	  mismunandi	  áhersla	  sé	  lögð	  á	  vinnslu	  í	  málum	  barna	  sem	  til	  

dæmis	   verða	   vitni	   að	   ofbeldi	   í	   nánum	   samböndum	   annars	   vegar	   og	   verða	   vitni	   að	  

ofbeldi	   í	   nánum	   samböndum	   og	   dvelja	   í	   Kvennaathvarfinu	   hins	   vegar.	   Í	   ljósi	   þess	  

trausts	   sem	   borið	   er	   til	   Kvennaathvarfsins	   má	   velta	   því	   fyrir	   sér	   hvort	  

barnaverndarnefndir	  einblíni	  á	  þá	  vernd	  sem	  athvarfið	  veitir	  börnum	  sem	  þar	  dvelja	  og	  

telji	  að	  verið	  sé	  að	  veita	  þeim	  þjónustu	  við	  hæfi.	  Sé	  sú	  raunin	  er	  hætt	  við	  að	  þær	  beini	  

ekki	   sjónum	   sínum	   að	   þeirri	   þjónustu	   sem	   börnin	   þurfa	   á	   að	   halda	   á	  meðan	   á	   dvöl	  

stendur	  og	  eftir	  að	  henni	  lýkur.	  Þá	  leiðir	  dvöl	  barna	  í	  Kvennaathvarfinu	  jafnvel	  til	  þess	  

að	  ekkert	  sé	  aðhafst	  í	  málum	  þeirra.	  

Að	  mati	   rannsakanda	  er	  grundvöllur	   fyrir	  því	  að	  barnaverndarnefndir	   sveitarfélaga	  

vinni	   í	   samstarfi	   við	   Kvennaathvarfið	   að	   bættum	   aðstæðum	   þeirra	   barna	   sem	   þar	  

dvelja.	   Mögulegt	   væri	   að	   gera	   það	   með	   beinu	   sambandi	   eða	   fyrir	   tilstili	  

barnastarfsmanns	   í	   starfi	   í	   Kvennaathvarfinu.	   Ráðning	   slíks	   starfsmanns	   gæti	   orðið	  

mikilvægt	  skref	   í	  þá	  átt	  að	  mæta	  óskum	  allra	  úrtaka	  rannsóknarinnar,	  bæta	  þjónustu	  

við	   börnin	   og	   vera	   stuðningur	   við	   starfskonur	   Kvennaathvarfsins	   í	   starfi	   þeirra	   með	  

börnunum.	  	  

Rannsóknin	  býr	  yfir	  veikleikum	  og	  styrkleikum.	  Helstan	  annmarka	  á	  henni	  má	  telja	  

hversu	   fáir	   þátttakendur	   voru	   í	   tveimur	   af	   þremur	   úrtökum	  hennar,	   en	   orsökina	  má	  

hugsanlega	   rekja	   til	   þess	   hversu	   viðkvæmt	   málefnið	   er	   og	   sambands	   fyrrum	  

dvalarkvenna	  og	  barna	  þeirra	  við	  starfsmenn	  Kvennaathvarfsins.	  Þegar	  ákveðið	  var	  að	  

framkvæma	  rannsóknina	  stóðu	  leiðbeinandi	  og	  rannsakandi	  í	  þeirri	  trú	  að	  þátttakendur	  

rannsóknarinnar	   yrðu	   fleiri.	   Niðurstöður	   spurningakönnunarinnar	   gefa	   sökum	   þess	  

einungis	  vísbendingar	  um	  afstöðu	  mæðra	  en	  hafa	  ekki	  alhæfingargildi.	  Þátttakendur	   í	  

rannsókninni	  náðu	  yfir	  allan	  þann	  hóp	  sem	  kemur	  að	  Kvennaathvarfinu,	  það	  er	  að	  segja	  

starfsmenn	  þess	  og	  báða	  þá	  hópa	  sem	  dvelja	  þar,	  mæður	  og	  börn.	  Afstaða	  barna	  og	  

sjónarmið	  fá	  að	  njóta	  sín	   í	   rannsókninni	  en	  við	  upphaf	  hennar	  var	  ákveðið	  að	  nálgast	  

rannsóknarefnið	   út	   frá	   barnamiðaðri	   nálgun.	   Sökum	   fámenns	   úrtaks	   var	  

rannsóknarsniðinu	  breytt	  og	  úrtaki	   starfskvenna	  bætt	   við.	  Rannsakandi	  mat	  það	   sem	  

dýrmætt	   tækifæri	   að	   fá	   fram	   ákveðna	   heildarsýn	   á	   stöðu	   barna	   í	   Kvennaathvarfinu	  

með	  þessum	  hætti	  og	  er	  það	  talið	  hafa	  styrkt	  framkvæmd	  rannsóknarinnar.	  

Fylgiskjal	  1:	  Tölvupóstur	  um	  Kvennaathvarfið  

 
Komdu sæl. 
 
Ég ræddi við aldursforsetann í hópnum um barnastarfið og fékk eftirfarandi út úr henni. 
Hér var lengi barnastarfsmaður og lengi vel voru þær tvær, ein fyrir börn á grunnskólaaldri og 
önnur fyrir yngri börn.  Þessu fyrirkomulagi var hætt í kringum 2002/2003.  Ástæður þess að 
staða barnastarfsmanns var lögð niður voru þrenns konar; a) sparnaður  b) þjónustan hafði ekki 
verið mikið notuð um skeið og tímabil þar sem engin börn voru í húsi höfðu verið allnokkur  c) 
aukin áhersla á það að börn héldu áfram sínu lífi að því leyti sem mögulegt var, t.d. færu í sinn 
skóla og leikskóla o.þ.h.  Þórlaug kannast ekki við það að starsfkonur eða börnin hafi haft 
aðgang að sálfræðingi (en hún var ekki komin til starfa á þeim tíma sem þessi starfskona talar 
um), almennt hefur verið unnið skv. þeirri hugmyndafræði að það sé ekkert "að" konunum sem 
leita í athvarfið, þær séu eðlilegar konur í óeðlilegum aðstæðum sem þær þurfa tímabundna 
aðstoð við að komast úr.   
 
Húsið er ca 450 fermetrar.  Það eru 4 svefnherbergi uppi og tvær stofur niðri sem með nokkuð 
góðu móti er hægt að breyta í herbergi.  Um daginn gistu hér 20 manns og það var a.m.k. 
einhvers konar pláss fyrir alla. 
 
Konur fá aðgang að tölvu í vaktherbergi þegar nauðsyn krefur, t.d. ef þær þurfa að fara í 
einkabankann sinn, á leigulistann eða álíka.  Annars notast þær við eigin tölvur. 
 
Almennt er miðað við að ró sé komin á í húsinu á miðnætti, vegna þess að húsið er mjög 
hljóðbært og vont að fólk sé mikið á rápi þegar aðrir eru farnir að sofa.  Reglur um háttatíma 
barna er sem hér segir; börn 6 ára og yngri eiga að vera komin í ró og inn í herbergi kl. 20, 7-10 
ára börn kl. 21, 11-12 ára kl. 22 og eldri en 12 kl. 23.  
 
Gangi þér vel og láttu vita ef þig vantar frekari upplýsingar. 
Bestu kveðjur,  
Sigþrúður 
 
 
 
----- Original Message ----- 
Frá: "Bergdís Ýr Guðmundsdóttir" <byg1@hi.is> 
Til: "Sigþrúður" <sigthrudur@kvennaathvarf.is> 
Sent: Þriðjudagur, 15. Nóvember, 2011 12:06:10 
Efni: Uppl. um Kvennaathvarfið 
 
Hæhó Sigþrúður 
getur þú sent mér smá upplýsingar um Kvennaathvarfið sem slíkt sem ekki er tekið fram í 
ársskýrslum, þeas. stærð þess, fjöldi herbergja sem eru uppi og standa konum í dvöl til boða, 
Eru börn með mæðrum sínum í herbergi þegar þau eru í Kvennaathvarfinu, Er hópurinn með 
aðgang að tölvu, Eru reglur um háttatíma.... 
 
Svona það helsta sem mér dettur í hug.. Mig vantar að geta notað þetta til þess að dýpkað 
umræðurnar..  
 
Með von um skjót svör 
Bergdís Ýr 

Fylgiskjal	  2:	  Tölvupóstur	  um	  hópmeðferðarúrræði 

 

Sæl, Berdís  
 
Úrræðið er ætlað öllum börnum á aldrinum 6-17 ára. Umsóknir í úrræðið berast frá 
barnaverndarnefndum, Kvennaathvarfi og verkefninu Karlar til ábyrgðar (KTÁ) farið er yfir allar 
umsóknir það eru engir sérstakir skilmálar en til að úrræðið nýtis börnum verður ofbeldið að vera 
hætt (ekki miðað við neinn sérstakan tíma), þá nýtist úrræðið betur ef barn skilur og getur tjáð 
sig á íslensku. Það er erfitt að nota túlka í hópmeðferð og því hentar annarskonar meðferð betur 
þegar íslenskukunnátta barns er ekki nægjanleg. Þetta snýst allt saman um að úrræðið nýtist 
þeim börnum sem í hlut eiga, því er raðað saman í hópa m.t.t. aldurs barns, þroska og getu.  
 
Ég vil árétta að það er ekki bjóðandi börnum að búa við ofbeldi á heimili því er það hlutverk 
barnaverndar og annarra að vinna með foreldrum að því að stöðva ofbeldið til að tryggja öryggi 
barns.  Fagaðilar geta ekki leyft sér að snúa blinda auganu að aðstæðum barna og láta 
viðgangast að þau búi við viðvarandi ofbeldi og fara í að veita börnum meðferð börnin þrátt fyrir 
óviðunandi aðstæður, hluti af meðferð hlítur alltaf að vera að bæta aðstæður barna. Reynslan af 
svipuðu úrræði í Noregi sýndi að ekki var viðeigandi að vinna með í sama hóp börn sem búa við 
viðvarandi ofbeldi og börn sem búa við þær aðstæður að búið er að binda enda á ofbeldið. Því 
fóru þeir út í það að gera það að skilyrði að ofbeldi sé hætt og höfum við miðað við það. Það 
getur hins vegar komið upp í meðferðinni að ofbeldið er byrjað aftur og þá tilkynna 
meðferðaraðilar tafarlaust um það til barnaverndar sem grípur inní.  
 
Vona að þetta svari spuringum þínum og útskýri af hverju miðað er við að ofbeldi sé hætt, því 
ekki er ætlunin að útiloka börn frá meðferðinni.  
 
kveðja  
Steinunn  
___________________________________________ 
 
Steinunn Bergmann 
Barnaverndarstofa 
sími 5302600 
steinunn@bvs.is 
www.bvs.is  
 
From:        Bergdís Ýr Guðmundsdóttir <byg1@hi.is>  
To:        steinunn@bvs.is  
Date:        08.11.2011 13:55  
Subject:        Re: Tilraunaúrræði á vegum BVS hvað varðar börn sem verða vitni að ofbeldi í 
nánum samböndum  
 
Sæl Steinunn  
Ég hef eina spurningu sem ég vil bera undir þig varðandi hópmeðferðarúrræðið sem þú sendir 
mér link á í síðasta pósti. Mér skilst að það séu skilmálar fyrir því að börn geti nýtt þessa 
þjónustu, t.d. að þau verði að tala íslensku og að þau megi ekki hafa búið við ofbeldi á heimili í 
ákveðinn tíma, er það rétt? Eru skilmálarnir fleiri en þessir, eða aðrir?  
 
Með von um að ég fái svör við þessum spurningum sem fyrst  
Kv. Bergdís 

Fylgiskjal	  3:	  Tilraunaverkefni	  vegna	  heimilisofbeldis	  

 

Tilraunaverkefni vegna heimilisofbeldis 
Samstarfsaðilar Barnaverndarstofa, barnaverndarnefndir á höfuðborgarsvæðinu, þ.e. 

Álftanes, Garðabær, Hafnarfjörður, Kópavogur, Mosfellsbær, Reykjavík og 

Seltjarnarnes, ásamt lögreglunni á höfuðborgarsvæðinu. Sérfræðingur verkefnisins er 

Ragna Björg Guðbrandsdóttir, félagsráðgjafi, MSW. 

 

Markmið verkefnisins 

• Að veita sérhæfða þjónustu fyrir börn sem búa við þær aðstæður að ofbeldi hefur verið 
þáttur í heimilislífi þeirra. Verkefninu er ætlað að leiða í ljós líðan og sjónarmið 
barnanna í því skyni að treysta öryggi þeirra og velferð. 

• Sérfræðingur tilraunaverkefnisins vegna heimilisofbeldis sinnir einungis málum barna 
sem verða vitni að eða eru viðstödd heimilisofbeldi á milli foreldra á heimili sínu og 
lögregla er kölluð á staðinn.  

Framkvæmd verkefnisins 

1. Tilraunaverkefnið nær til einstaklinga yngri en 18 ára eins og barnaverndarlög 
nr. 80/2002 kveða á um. Ef barn er of ungt til að tjá sig fá foreldrar ráðgjöf og 
stuðning. 

2. Sérhæfður starfsmaður Barnaverndarstofu bregst við tilkynningu frá lögreglunni 
á höfuðborgarsvæðinu eftir kl. 16:00 virka daga og um helgar í þeim tilvikum 
sem lögregla fer í útkall vegna heimilisofbeldis og barn/börn eru á staðnum.  

3. Starfssvið sérfræðings er að ræða við barnið/börnin og kanna líðan þeirra, 
upplifun og viðhorf til þeirra atburðarrásar sem leiddi til lögregluafskipta. 

4. Sérfræðingur leggur mat á þörf barnanna fyrir áfallahjálp í kjölfar 
lögregluafskiptanna og veitir þeim meðferðarviðtal eins fljótt og við verður 
komið. Meðferðarviðtölin fara fram á Drekaslóð, Borgartúni 3 eða í 
húsakynnum Kvennaathvarfs ef barnið dvelur þar með móður. 

5. Mál barnanna eru unnin sem hluti af barnaverndarúrræði og gerir sérfræðingur 
áætlun um meðferðarþörf barnanna og kynnir hana viðkomandi 
barnaverndarnefnd og forsjáraðila barns eftir atvikum. 

6. Sérfræðingur annast viðtalsmeðferð í samræmi við meðferðaráætlun í allt að 5 
skipti að jafnaði. 

7. Sérfræðingur skilar greinargerð um hvert barn sem þjónustan tekur til og kynnir 
hana viðkomandi barnaverndarnefnd og eftir atvikum forsjáraðilum barnsins. 

8. Sérfræðingur safnar og heldur utan um tölulegar upplýsingar í samvinnu við 
Barnaverndarstofu. 

Ragna Björg Guðbrandsdóttir félagsráðgjafi, MSW ragnabjorg@gmail.com sími: 852-2101  



  

 96 

Fylgiskjal	  4:	  Spurningakönnun	  

 

Spurningalisti	  fyrir	  mæður	  sem	  dvalið	  hafa	  í	  Kvennaathvarfi	  með	  börn	  sín	  

	  

1. Hvenær	  dvaldir	  þú	  síðast	  í	  Kvennaathvarfinu?	  
	  

a. Ég	  dvel	  þar	  núna	  
b. Fyrir	  0-‐6	  mánuðum	  síðan	  
c. Fyrir	  7-‐12	  mánuðum	  síðan	  
d. Fyrir	  13-‐18	  mánuðum	  síðan	  
e. Fyrir	  19-‐24	  mánuðum	  síðan	  

	  

	  

2. Hversu	  lengi	  dvaldir	  þú	  þá	  í	  Kvennaathvarfinu?	  
	  

a. 0-‐1	  mánuð	  
b. 2-‐3	  mánuði	  
c. 4-‐5	  mánuði	  
d. 6-‐7	  mánuði	  
e. 8-‐9	  mánuði	  

	  

3. Hversu	  mörg	  börn	  dvöldu	  með	  þér	  í	  Kvennaathvarfinu?	  
	  

a. 1	  barn	  
b. 2	  börn	  
c. 3	  börn	  
d. 4	  börn	  
e. 5	  börn	  

	  

	  

4. Hvað	  voru	  börn	  þín	  gömul	  þegar	  þau	  dvöldu	  í	  Kvennaathvarfinu?	  
	  

a. barn	  nr.	  1:	  	  	  	   	   	  ára	  
b. barn	  nr.	  2:	  	  	  	   	   	  ára	  
c. barn	  nr.	  3:	  	  	  	   	   	  ára	  
d. barn	  nr.	  4:	  	  	  	   	   	  ára	  
e. barn	  nr.	  5:	  	  	  	   	   	  ára	  

5. Hefðir	  þú	  leitað	  aðstoðar	  í	  Kvennaathvarfinu	  ef	  ekki	  hefði	  verið	  mögulegt	  að	  
koma	  þangað	  með	  barn/börn	  og	  þú	  hefðir	  þurft	  að	  skilja	  það/þau	  eftir	  heima	  
eða	  á	  öðrum	  stað?	  	  

	  

a. Já	  
b. Veit	  ekki	  
c. Nei	  
	  

6. Frá	  hvaða	  aðilum	  fékk	  barn/börn	  þín	  aðstoð	  á	  meðan	  á	  dvöl	  í	  Kvennaathvarfinu	  
stóð	  yfir?	  (hér	  má	  merkja	  við	  fleiri	  en	  einn	  valmöguleika)	  

	  

a. Félagsráðgjafa	  
b. Grunnskóla	  
c. Leikskóla	  
d. Sálfræðingi	  
e. Starfsfólki	  Kvennaathvarfs	  
f. Þjónustumiðstöð	  
g. Fékk/fengu	  enga	  aðstoð	  
h. Annað:	  	   	   	   	   	   	   	  

	  

7. Telur	  þú	  að	  það	  þurfi	  að	  veita	  börnum	  aðstoð	  þegar	  þau	  dveljast	  í	  
Kvennaathvarfinu?	  Ef	  svo	  er,	  þá	  frá	  hvaða	  aðilum?	  (hér	  má	  merkja	  við	  fleiri	  en	  einn	  
valmöguleika)	  

	  

a. Félagsráðgjafa	  
b. Grunnskóla	  
c. Leikskóla	  
d. Sálfræðingi	  
e. Starfsfólki	  Kvennaathvarfs	  
f. Þjónustumiðstöð	  
g. Engrar	  aðstoðar	  þörf	  
h. Annað:	  	   	   	   	   	   	   	  

	  

8. Hvernig	  leið	  þér	  með	  að	  dvelja	  í	  Kvennaathvarfinu	  með	  barn/börn	  þín?	  
	  

a. Mjög	  illa	  
b. Illa	  
c. Ágætlega	  
d. Vel	  
e. Mjög	  vel	  

	  

9. Telur	  þú	  að	  dvöl	  í	  Kvennaathvarfi	  hafi	  haft	  einhver	  áhrif	  á	  barn/börn	  þín?	  

a. Mjög	  slæm	  áhrif	  
b. Slæm	  áhrif	  
c. Engin	  áhrif	  
d. Góð	  áhrif	  
e. Mjög	  góð	  áhrif	  

	  

	  

10. 	  Hvernig	  fannst	  þér	  aðstæður	  fyrir	  börn	  vera	  í	  Kvennaathvarfinu	  með	  tilliti	  til	  
þess	  að	  þau	  dvelji	  þar	  í	  einhvern	  tíma?	  	  

	  

a. Mjög	  góðar	  
b. Góðar	  
c. Ágætar	  
d. Slæmar	  
e. Mjög	  slæmar	  

	  

	  

11. 	  Hefur	  þú	  ábendingar	  til	  Kvennaathvarfsins	  um	  starfsemi	  þess	  sem	  varðar	  
aðbúnað	  fyrir	  börn?	  	  

Fylgiskjal	  5:	  Viðtalsvísir	  fyrir	  viðtöl	  við	  börn	  

 

Upplifun	  barna	  á	  dvöl	  í	  Kvennaathvarfi	  

Viðtalsvísir	  

	  

	  

	  

Bakgrunnur	  

	   Kyn	  

Aldur	  nú	  og	  við	  dvöl	  í	  Kvennaathvarfinu	  

Lengd	  dvalar	  

Var	  barnið	  eitt	  eða	  voru	  systkini	  einnig	  í	  dvöl?	  

Hvað	  veit	  viðkomandi	  um	  Kvennaathvarfið?	  

	  

	  

Frelsi	  til	  þess	  að	  vera	  barn	  

	   Aðstaða	  til	  leikja	  og	  annarra	  athafna	  

Áhyggjuleysi	  eða	  upplifun	  á	  öryggi	  

Var	  barninu	  mögulegt	  að	  leika	  við	  vini	  sína?	  

Var	  barninu	  mögulegt	  að	  stunda	  íþróttir/tómstundir?	  

Var	  barnið	  mikið	  með	  móður	  sinni?	  

	  

Fagfólk	  

	   Talaði	  barnið	  við	  aðra	  en	  móður	  sína	  við	  dvöl	  í	  	  
athvarfinu?	  

Gerði	  barnið	  eitthvað	  með	  starfsmönnum	  athvarfsins?	  

Hitti	  barnið	  fagfólk	  utan	  Kvennaathvarfsins?	  

	  

	  

	  

Tengsl/samskipti	  

	   Samskipti	  við	  fjölskyldu	  og	  vini	  á	  meðan	  á	  dvöl	  stóð	  

-‐	  ef	  samskipti,	  með	  hvaða	  hætti?	  

-‐	  ef	  ekki	  samskipti,	  saknaði	  barnið	  þess?	  

Hvernig	  var	  skólagöngu	  háttað?	  

Fylgiskjal	  6:	  Viðtalsvísir	  fyrir	  viðtöl	  við	  starfskonur	  

 

Upplifun	  starfskvenna	  í	  Kvennaathvarfi	  á	  starfi	  sínu	  

Viðtalsvísir	  

	  

	  

	  

	  

Bakgrunnur	  

	   Bakgrunnur:	  nám	  um	  börn	  

Starfsreynsla	  

Lengd	  í	  starfi	  

Ástæða	  fyrir	  starfi	  í	  Kvennaathvarfi	  

	  

	  

	  

	  

Staða	  þeirra	  í	  starfi	  

	   Hvernig	  er	  sambandi	  starfskvenna	  við	  börnin	  háttað?	  

Er	  mæðrum	  og	  börnum	  sinnt	  til	  jafns?	  

Hvaða	  styrkleika	  hafa	  starfskonurnar	  í	  starfi?	  Vantar	  
þær	  einhverja	  hæfni?	  

Þjálfun	  í	  starfi	  með	  börn/samtalsaðferðir.	  

	  

	  

Aðstæður	  barna	  

	   Eru	  börnin	  í	  athvarfinu	  örugg?	  

Eru	  börnin	  í	  athvarfinu	  upplýst	  um	  málsatvik?	  

Leita	  börnin	  eftir	  samræðum/sambandi?	  

	  

	  

Vinna	  sem	  beinist	  að	  
börnum	  

	   Hitta	  börnin	  fagfólk	  utan	  Kvennaathvarfsins?	  

Vantar	  fagfólk	  í	  kvennaathvarfið	  til	  viðtals?	  

Vantar	  skipulagt	  barnastarf?	  

Er	  börnum	  sinnt	  þegar	  mæður	  eru	  í	  kreppu?	  

Fylgiskjal	  7:	  Upplýst	  samþykki	  

 

-‐	  Rannsókn	  á	  upplifun	  barna	  á	  dvöl	  í	  Kvennaathvarfi	  -‐	  

Upplýst	  samþykki	  fyrir	  þátttöku	  í	  rannsókn	  

	  
Ábyrgðarmaður	   rannsóknar	   þessarar	   og	   leiðbeinandi	   nemanda	   er	   Anni	   G.	   Haugen,	  
lektor	   við	   Félagsráðgjafardeild	   Háskóla	   Íslands.	   Anni	   er	   Félagsráðgjafi	   að	   mennt.	  
Sérsvið	  Anni	  nær	  meðal	  annars	   inn	  á	  barnavernd,	   skipulag	  þjónustu	   innan	  hennar	  og	  
kynbundið	   ofbeldi.	   Rannsóknaraðili	   er	   Bergdís	   Ýr	   Guðmundsdóttir,	   meistaranemi	   í	  
félagsráðgjöf.	  Vakni	   einhverjar	   spurningar	   er	   varða	   rannsóknina	  þá	   vinsamlega	  hafið	  
samband	  við	  undirritaða	  með	  tölvupósti	  á	  póstfangið	  byg1@hi.is	  eða	  í	  síma:	  867-‐7464	  
eða	  ábyrgðarmann	  rannsóknarinnar	  með	  tölvupósti	  á	  póstfangið	  annihaug@hi.is	  eða	  í	  
síma:	  525-‐4791.	  

	  

Þátttakendur	   þessa	   hluta	   rannsóknarinnar	   voru	   valdir	   í	   samráði	   við	   starfskonur	  
Kvennaathvarfs	   en	   rannsóknarefnið	   er	   Dvöl	   barna	   í	   Kvennaathvarfi.	   Aðrir	   hlutar	  
rannsóknar	  þessarar	  er	  spurningalistakönnun	  sem	  lögð	  verður	  fyrir	  mæður	  sem	  dvalið	  
hafa	   í	   Kvennaathvarfinu	   síðastliðin	   þrjú	   ár	   og	   viðtöl	   sem	   tekin	   verða	   við	   starfskonur	  
Kvennaathvarfsins.	   Í	   þessum	   hluta	   verður	   rætt	   við	   börn	   sem	   dvalið	   hafa	   í	  
Kvennaathvarfinu.	   Rannsóknaraðferðin	   byggir	   á	   viðtölum	   rannsóknaraðila	   við	  
þátttakendur,	   eitt	   viðtal	   við	   hvern	   þátttakanda.	   Tímalengd	   hvers	   viðtals	   er	   um	   ein	  
klukkustund	  og	  gert	  er	  ráð	  fyrir	  því	  að	  viðtölin	  eigi	  sér	  stað	  á	  þeim	  stað	  sem	  þátttakandi	  
óskar	   eftir	   (t.d.	   í	   heimahúsi	   eða	   í	   Kvennaathvarfi).	   Í	   rannsókn	   sem	  þessari	   eru	   viðtöl	  
hljóðrituð	  og	  afrituð	   svo	  unnt	   sé	  að	  vinna	  úr	  gögnunum.	  Einungis	   rannsóknaraðili	   og	  
ábyrgðarmaður	   munu	   hafa	   aðgang	   að	   viðtölunum.	   Athugið	   að	   engin	   leið	   er	   fyrir	  
starfsfólk	   Kvennaathvarfsins	   að	   komast	   yfir	   þau	   gögn	   eða	   rekja	   ákveðin	   svör	   til	  
þátttakenda.	   Svör	   verða	   ekki	   rekjanleg	   og	   rannsóknargögnum	   verður	   eytt	   að	  
gagnaúrvinnslu	  lokinni.	  

Gætt	   verður	   að	   persónuvernd	   og	   verða	   öll	   persónueinkenni	   afmáð	   ásamt	   því	   að	  
fölsk	   nöfn	   verða	   notuð	   við	   úrvinnslu	   viðtalanna.	   Vinnsla	   rannsóknarinnar	   verður	  
tilkynnt	   til	   Persónuverndar.	   Niðurstöður	   rannsóknarinnar	   verða	   kynntar	   á	   málþingi	  
meistaranema	  í	  Félagsráðgjöf	  í	  desember	  2011	  og	  prentað	  eintak	  ritgerðarinnar	  verður	  
aðgengilegt	   á	   Landsbókasafni	   Íslands	   (Þjóðarbókhlöðu).	   Rannsókninni	   skal	   vera	   lokið	  
þann	  17.	  október	  2011.	  

Með	  framkvæmd	  rannsóknarinnar	  er	  unnið	  að	  því	  að	  fá	  mynd	  af	  þeim	  raunveruleika	  
sem	  mætir	  börnum	  sem	  búið	  hafa	  við	  ofbeldi	  í	  nánum	  samböndum	  og	  yfirgefa	  heimili	  
sín	   sökum	   þess	   og	   dvelja	   í	   Kvennaathvarfinu.	   Einblínt	   verður	   á	   upplifun	   barnanna	   á	  
dvöl	  í	  Kvennaathvarfinu	  en	  ekki	  á	  sjálfu	  ofbeldinu.	  Hafa	  ber	  í	  huga	  að	  viðtölin	  geta	  haft	  
tilfinningaleg	  áhrif	  á	  þátttakendur	  sökum	  eðli	  rannsóknarefnisins.	  Komi	  til	  þess	  verður	  
þátttakanda	  vísað	  til	  fagaðila	  viðkomandi	  að	  kostnaðarlausu.	  

Framlag	   þátttakenda	   er	   forsenda	   þess	   að	   unnt	   sé	   að	   framkvæma	   rannsóknina.	  
Þátttakendum	   er	   frjálst	   að	   hafna	   þátttöku	   eða	   hætta	   þátttöku	   á	   hvaða	   stigi	  
rannsóknarinnar	  án	  nokkurra	  eftirmála.	  Ekki	  verður	  greitt	  fyrir	  þátttöku.	  	  

Undirskrift	  forráðamanns	  
„Mér	  hefur	  verið	  kynntur	  tilgangur	  þessarar	  rannsóknar	  um	  upplifun	  barna	  á	  dvöl	  í	  
Kvennaathvarfi	  og	  í	  hverju	  þátttaka	  er	  fólgin.	  Hér	  með	  gef	  ég	  samþykki	  mitt	  fyrir	  

þátttöku	  barns	  míns	  í	  rannsókninni.“	  

	  
	   	   	   	   	   	   	  
Staður	  og	  dagsetning	  

	  

	  
	   	   	   	   	   	   	   	   	   	   	   	  
Undirskrift	  forráðamanns	   	   	   Undirskrift	  rannsóknaraðila	  
	  

	  
	  
Undirskrift	  þátttakanda	  
	  

„Mér	  hefur	  verið	  kynntur	  tilgangur	  þessarar	  rannsóknar	  um	  upplifun	  barna	  á	  dvöl	  í	  
Kvennaathvarfi	  og	  í	  hverju	  þátttaka	  mín	  er	  fólgin.	  Ég	  geri	  mér	  grein	  fyrir	  því	  að	  mér	  er	  

frjálst	  að	  hafna	  þátttöku	  eða	  hætta	  þátttöku	  þegar	  ég	  vil.	  
Ég	  er	  samþykk/ur	  þátttöku	  eftir	  að	  hafa	  lesið	  upplýsingar	  um	  rannsóknina	  og	  tel	  mig	  

hafa	  fengið	  svör	  við	  þeim	  spurningum	  sem	  hafa	  vaknað.	  Hér	  með	  samþykki	  ég	  þátttöku	  
í	  rannsókninni.“	  

	  
	  
	   	   	   	   	   	   	  
Staður	  og	  dagsetning	  
	  
	  
	  
	   	   	   	   	   	   	   	   	   	   	   	  
Undirskrift	  þátttakanda	   	   	   Undirskrift	  rannsóknaraðila	  

Fylgiskjal	  8:	  Upplýst	  samþykki,	  einföld	  útgáfa	  

 

-‐	  Rannsókn	  á	  upplifun	  barna	  á	  dvöl	  í	  Kvennaathvarfi	  -‐	  
Upplýst	  samþykki	  fyrir	  þátttöku	  í	  rannsókn	  

	  

Rannsóknaraðili	  

Bergdís	  Ýr	  Guðmundsdóttir,	  MA	  nemi	  í	  félagsráðgjöf	  við	  Háskóla	  Íslands	  

Netfang:	  byg1@hi.is	  

Leiðbeinandi	  

Anni	  G.	  Haugen,	  lektor	  í	  félagsráðgjöf	  við	  Háskóla	  Íslands	  

	  

Stutt	  lýsing	  á	  rannsókn	  

Rannsóknin	   er	   hluti	   af	   MA-‐ritgerð	   Bergdísar	   Ýr	   Guðmundsdóttur	   í	   félagsráðgjöf	   við	  
Háskóla	  Íslands.	  	  

Markmið	  rannsóknarinnar	  er	  þríþætt.	  Í	  fyrsta	  lagi	  að	  fá	  mynd	  af	  þeim	  raunveruleika	  
sem	   börn	   sem	   dvelja	   í	   Kvennaathvarfinu	   upplifa	   með	   tilliti	   til	   líðan,	   aðstæðna	   og	  
mögulegra	   áhrifa	   dvalarinnar.	   Í	   öðru	   lagi	   að	   varpa	   ljósi	   á	   óskir	   mæðra	   um	   þjónustu	  
börnum	   þeirra	   til	   handa	   í	   Kvennaathvarfinu,	   og	   í	   þriðja	   lagi	   að	   öðlast	   innsýn	   í	   starf	  
starfskvenna	  Kvennaathvarfsins	  með	  börnum	  sem	  dvelja	  þar.	  Framlag	  þátttakenda	  er	  
forsenda	  þess	  að	  unnt	  sé	  að	  framkvæma	  rannsóknina.	  Þátttakendum	  er	  frjálst	  að	  hafna	  
þátttöku	  eða	  hætta	  þátttöku	  á	  hvaða	  stigi	  rannsóknarinnar	  án	  nokkurra	  eftirmála.	  Svör	  
verða	  ekki	  á	  neinn	  hátt	  rekjanleg	  og	  gögnum	  verður	  eytt	  að	  úrvinnslu	  lokinni.	  

	  
„Okkur	  hefur	  verið	  kynntur	  tilgangur	  þessarar	  rannsóknar	  um	  upplifun	  barna	  á	  

dvöl	  í	  Kvennaathvarfi	  og	  í	  hverju	  þátttaka	  er	  fólgin.	  Við	  gerum	  okkur	  grein	  fyrir	  því	  
að	  þátttakanda	  er	  frjálst	  að	  hafna	  þátttöku	  eða	  hætta	  þátttöku	  hvenær	  sem	  er.	  
Ég	  er	  samþykk/ur	  þátttöku	  eftir	  að	  hafa	  lesið	  upplýsingar	  um	  rannsóknina	  og	  tel	  

mig	  hafa	  fengið	  svör	  við	  þeim	  spurningum	  sem	  hafa	  vaknað.	  Hér	  með	  er	  samþykki	  
um	  þátttöku	  í	  rannsókninni	  staðfest.“	  

	  
	  
	   	   	   	   	   	   	  
Staður	  og	  dagsetning	  

	  
	  

	   	   	   	   	   	  
Undirskrift	  þátttakanda	  

	  
	  

	   	   	   	   	   	   	   	   	   	   	   	  
Undirskrift	  forráðamanns	   	   	   Undirskrift	  rannsóknaraðila	  

Fylgiskjal	  9:	  Tölvupóstur	  um	  tilraunaverkefni	  vegna	  heimilisofbeldis	  

 
From:  Ragna Björg Guðbrandsdóttir <ragnabjorg@gmail.com> 
Subject:  Tilraunaverkefni í heimilisofbeldi! 
Date: 20. nóvember 2011 09:50:12 GMT+00:00 
To:  Bergdís Ýr Guðmundsdóttir <byg1@hi.is> Sæl Bergdís, 
 
 
 
jæja þú ert öruglega löngu búin að skila ritgerðinni og allt klárt. Ég 
veit ekki hvort þú varst búin að fá þennan texta en hann er lýsing á 
verkefninu eða vinnulagi. 
 
Verkefnið fór hægt af stað en síðasta mánuðinn hefur verið nóg að 
gera. Þetta gætu verið svona ca 3 til 5 útköll á viku sýnist mér. 
Reynslan hefur verið góð að því leiti að við höfum mætt miklu þakklæti 
hjá þeim börnum sem ég hef rætt við. Ekkert barn hefur neitað að tala 
við mig og foreldrar virðast líka sáttir við aðkomu félagsráðgjafa og 
oft barnaverndar þegar kallað hefur verið á lögreglu. 
 
Ég hef líka fengið tilvísun frá barnaverndarnefndum varðandi mál þar 
sem lögregla hefur ekki komið að málunum en heimilisofbeldi hefur 
verið viðvarandi í langan tíma. Þau börn koma beint í meðferð þar sem 
ég met áhrif ofbeldisins og veiti þeim viðtalsmeðferð í framhaldinu. 
 
Hugmyndin er síðan að vísa þeim börnum áfam í hópmeðferð fyrir börn 
sem hafa orðið vitni að heimilisofbeldi sem áframhaldandi úrræði ef 
við á. 
 
Þetta eru viðkvæm mál eins og þú eflaust veist en ég tel það mikilvægt 
varðandi framhaldið og auka möguleikana á að einhver hreyfing verði á 
málum fjölskyldunnar einkum barnanna þegar fagaðili kemur inn í málið 
á þessum viðkvæma tímapúnkti þegar allt er í upplausn. Það er líka 
mikilvægt að beina athyglini að börnunum þegar heimilisofbeldi á sér 
stað þannig að líðan  þeirra verði tekin inn í heildarmyndina. 
 
Gangi þér vel með verkið Begdís og ég skal svara fljótt ef þú hefur 
einhverjar spurningar. 
 
Bestu kveðjur, Ragna 

	  


